
JA @GYAJPXY JA @MYADYA'AKY MIDI JA MATEO YJAAY

Ja Jesucristo tyeety'aptajk

1Ja' ide'en ja yiknajtskajpxip pen jaty ja nwindsen'ajtim Jesucristo tyeety'apip ku ja
teety'api ja Abraham jets ja David,

2 ku Abraham t'u'ngi ja Isaac, jots ja Isaac t'u'ngi ja Jacob, jets ja Jacob t'u'ngi ja
Juda. Namay ja'adi meet y'uch myigu'ukti. 3 Ja Judd meet ja fiide'exy Tamar ja'ats
t'una'jk'ajttip ja Fares jots ja Zara. Jots ja Fares t'u'nk'aty ja Esrom, jots ja Esrom
t'u'nk'aty ja Aram. 4Jets ja Aram t'u'nk'aty ja Aminadab, jeots ja Aminadab t'u'nk'aty
ja Naason, jets ja Naasén t'u'nk'aty ja Salmén. 5 Jets ja Salmén meet ja fide'sxy Rahab
tmajnk'atti ja Booz, jets ja Booz meet ja fiide'exy Rut tmajnk'atti ja Obed, jots ja Obed
t'u'nk'aty ja Isaf. ¢Jots ja Isaf t'u'nk'aty ja rey David, jots ja rey David meet ja te'oxyejk
midi ja Urfas wyinaty te t'atsnide'exy'aty, ja'ats ide'en tmajnk'ajttip ja Salomén.

7 Jots ja Salomdn t'u'ngi ja Roboam, jots ja Roboam t'u'nk'aty ja Abfas, jots ja Abias
t'u'nk'aty ja Asa. 8Jots ja Asa t'u'ngija Josafat, jots ja Josafat t'u'ngija Joram, jots ja Joram
t'u'nk'aty ja Uzias. °Jots ja Uzfas t'u'ngi ja Jotam, jots ja Jotam t'u'nk'aty ja Acaz, jots ja
Acaz t'u'ngi ja Ezequias. 19Jats ja Ezequias t'u'ngi ja Manasés, jots ja Manasés t'u'ngi ja
Amon, jeots ja Amon t'u'nk'aty ja Josfas. 11]Jats ja Josfas t'una'jk'aty ja Jeconias, namay
ja'adi megt y'uch myigu'ukti. Winet ets ja israelit jaa'y ide'sn yiknajtswa'wigygjxtee
jam jadu'ukpi etjotp midi yiktejp Babilonia.

12 Tgts ja jade'en wyinaty y'ukjaty ku ja Jeconfas tpaajty ja y'u'nk midi txeew'ajtp
Salatiel, jots ja Salatiel ja Zorobabel ja y'u'ngip. 13 Jots ja Zorobabel t'u'ngi ja Abiud,
jots ja Abiud t'u'ngi ja Eliaquim, jets ja Eliaquim t'u'ngi ja Azor. 4 Jets ja Azor t'u'ngi ja
Sadoc, jets ja Sadoc t'u'ngi ja Aquim, jots ja Aquim t'u'ngi ja Eliud. 1° Jets ja Eliud t'u'ngi
ja Eleazar, jots ja Eleazar t'u'ngi ja Matdn, jots ja Matan t'u'ngi ja Jacob. 1¢Jats ja Jacob
t'u'ngi ja José midi tnide'exy'ajtp ja Maria midi tyaagip ja nwindsen'ajtim Jesus, ja Cristo
midi yiknitsokp.

17 Makmajkts najtska'axits idg'sn ja tpaajty ku ja cho'onda'aky Abraham fiikejxp jots
ja ttamigugexi ja David. David fiikejxpts jadu'uk cho'onda'aky jets ja jaduk jade'en
najtska'axidyee kunim ja israelit jaa'y yikwaangjkxtee aguwani'ampy jam Babilonia.
Winetnimts jadu'uk cho'ondaajky, ja'ats najtska'axidee jaduk jadine'en ja makmajkts
najtska'axi kunim kyaxi'jky ja Cristo ja yiknitsokpi.

Ku ja Jesucristo kyaxi'jky

18 Yide'en ide'on y'ejxi tyiyi sa jaty yjajty kyubejty ku nwindsegn'ajtim Jesucristo
ojts kyaxi'iky: Ja Marfa midi tyaagip, ja' ide'sn wyinaty najts'awani'ejtnip jots ja
tmegt'amajtskit ja José; nawyaawajnidipnim ja wyinaty ku ja Maria jam tnikejxp'ajtni
jamutsk, Dios idg'en ja tuujnip jets ja Espiritu Santo myek'ajtin jade'en tyikmajada'aky.
19 gy yikxonts ja José yjaa'y'aty midi ide'en fiiyaa'y'ajtpy, ka'ap ja pen sa tjadyimfigjmi
jots ja Maria kyayikpeky'ext; myajtstu'utwampy ja' jets ja ka'ap pen ttuknijawiwya'afi.
20 xam ide'gn ja wyinaty jade'en wyinmay ku ja ojts agumaa'y'ampy tyuk'ijxyi ja Dios
y'ankilis jots ja ojts fiii'mxyi:

—José, metsxi mdeety'amejip ja David, kidits mdse'egi, meet amajtski ye Marfa.
Yikaxeg'gkwampy mutsku'nk tu'uk, Dios y'Espiritu Santo jade'en myek'ajtin tyik-
wingaxe'gkp. 2! Mixyu'nk ja yikaxe'kp, ja'ats meets ja xyesew mbiktaajkip JESUS.
Jade'en'ampy ide'en ja jade'en txgow'att ja'agejxp ku ja pojkpitumbi jaa'y ja ttuknit-
so'ok'att ja pyeky.

22 Tyimyjajt tyimgyubajts ide'sn ja jade'en sa nwindsen'ajtim Dios wyinaty te tyik-
wa'afl ja kyugajpxy ku ja wyaafi:

23 Jotpyip tu'uk ja kiixye'de'oxy midi amaay tsinaapy, yikaxe'skpts ja tu'uk myajnku'nk,

Emanuel ja xygow'atp,
midi ayuujk pidsemp: Dios adem meet.

24 Xjats kuts ja José ojts fiiwijy, jots ide'en ja jade'en tpaduuil sa Dios y'ankilis ja
wyinaty te y'ane'emyiyi, jots ja ojts tnide'expyiky ja Marfa. 25 Jots ide'en ja ka'ap jade'en
tmegtsgeninim sam amajtsk'ajtin flaxy kunim ja te'exy tyikaxi'iky ja myijawyeenu'nk;
jots ja ojts txedijy JESUS.

2

Ku ja wijyjaa'y ojts t'ats'ejxti ja maxu'nk Jesas

1Jam ja Jesus ojts kye'exy Belén, jam kajpjotp midi Judeit etjotp, ja Herodes ide'on
jam wyinaty windsen'ajtp, ja' wyinaty tuki'iyi tnitanaapy ja naajx jets ja kajp. Xjats
jam Jerusalén yja'attes winaagin wijyjaa'dyi midi tsoo'ndip xeebidsimy, 2ja'ats jam ojts
tyiknidewidi, yide'en ja wyandee:

—;Ma de'on ja te kye'exy ja' pen tniwindsen'atp ja ya'it israelit jaa'y? Tets oots
ja n'ejxpaajti ja myaadsa' ma o¢ te ndseefi, ixyats gets ja te nnimifl jets oets ja
nwindse'egiwya'afi.

3 Kuts ja windsegn Herodes ja ojts jade'en tnimadey jots ja tyatejkiyi ja jotmay,
nayide'en niduki'iyi ja Jerusaléngit jaa'dyi. 4 Winets ja windsen Herodes tnankfiamyujki
niduki'iyi ja israelit teety windsendgjkti jots nayide'en pen jaty tkajpxwejttip ja jaa'y,
ja'ats ide'en ja ojts ttiibyiky ma et ide'en ja Cristo wyinaty kyaxg'skwa'afi. > Xjats ja
tnimaadyge:

—Jam Judeit etjotp ma kajp jam txeewi Belén; peo yide'enimxi ja Dios kyugajpxy jekyip
tjaadyafi:
¢ Ja kajp midi yiktejp Belén, midi jam Judd etjotp,
kidi tyimfiugo kajpip ye' sam o midi kajp ma jaty jam yikutukti ja windsendejkti

wine'enin yjam'atti jam Judg;
jam ja kyaxe'skt tu'uk ja mej windsen,
midi gts nisraelit kajp x'ejx'ejtip.

7 Winets ja Herodes amaa'tsk twaadseey ja wijyjaa'dyi midi ide'en jam wyinaty te
choondi xgebidsimy, jets ja ojts ttitbyiky juuni de'en ja wyinaty te t'ejxpaatti ja maadsa'.
8 Jots ja ojts tkexy jots ja figjkxtit jam Belén, yide'en ja tnimaay:

—Ngjkxti jam, gyim yikxonim ide'gn xyiknidewidit ja mixyu'nk; kuts xpaattit, jatyits
meets ja xnigajpxt jots meets ja xukmado'ot, jots ots ja nayide'en n'atswindse'egit.

9 Kuts idg'gn ja windsen Herodes ja jade'en nimagjyidee, xjats ide'en ja wijyjaa'y
choo'ndeg. Jots ja maadsa' ja wyinye'syidi midi ja jam wyinaty te t'ejxti ma de'en ja
jam choo'ndi xgegbidsimy, ye'epy ide'sn ja' kunim ja yja'jty jam ma de'en ja mutsku'nk
Jesus wyinaty, jamnimts ja yo'gy'amejkiyii'fi. 10Ku de'en ja wijyjaa'y ja jade'en t'ejxti ja
maadsa', xjats ja yjantyimxyondakteg; 11 kuts ja tyejkides jam tejkjotp, japts ja tpaattes
t'ejxtee ja mutsku'nk jots ku ja tyaak Maria ja jap meet. Winets fiagyuxendyaajkidee
jots ja twindse'jkides ja mutsku'nk. Ojts ja tyikni'awa'atsti ja oori, ja poom, jots ja
pa'akxuu'kpi midi tyejtip mirra. Jade'en ja tyikni'awa'atstee, ja'ats ja ojts ttamay'atti,
ja' ja ojts ttawindse'egidi. 12 Kuts ide'en ja wyinaty jade'en te t'ukwindse'egidi, xjats
ja yiktukmadoodee agumaa'yjetpy jets ku ja ka'ap nayide'en y'ukwimbejtnidit midi ja
wyinaty tg tmendi, ma ja windsen Herodes ja jam wyinaty te t'ukpaatti. Xjats ide'en ja
wyimbejtnideg, abiktyuu' tpejktes jets ja figjkxnidi jam pyuxkejxp kyajpkejxp.

Ku ja maxu'nk Jests ojts yikmigue'exy jots yikminijkxy jam Egipto
13 Tots ide'on ja wijyjaa'y jam wyinaty choondi, ku ja nwindsgn'ajtim ja y'ankilis
fanky'ejxee jots ja José ja agumaa'yjetpy ojts t'ixy, yide'en ankilis ja fiimaajyoe:
—Tsojk pide'ek, meet tsoon ye mutsk meet yeo tyaak jots mgaknejkxtit jam Egiptit
etjotp, taa'nidi jam. Peni wine'en jam mdaa'nidi etsnim ja ke'em nnigajpxp, ja'agejxp
ku Herodes yo t'ixa'awa'afi yo mutsk jots yo tyik'ookwa'an.

14 Xjats ja José ojts pyidi'iky, jets ja ojts koots ttsa'angue'eky ja mutsku'nk, jots ja
tmeediyee ja tyaak jots ide'en ja ojts tmeetnijkxy jam Egipto. 15 Jam ja chinaadyi jeky
kunim ja Herodes y'g'jky. Jade'en'ampy ide'en ja jade'en tyimyjajty ti mibaat ja Dios
kyajpxy jadi'ifii y'uknaxt pe patyxi wyinaty yide'en te tyikwaai ja kyugajpxy: “Egiptit
etjotp ots ja n'U'nk nyiktse'sfi ku ots ja nwaadseey.”

Ku ja Herodes tyikutuky jots ja mutsk mixyung'jk y'oo'kextit
ja yjantyimy'ambijky; jets ja ojts tni'ane'emy ku y'oo'kextit ja mixyuna'jk. Majtsk
jumeijtpibaat ja ojts tnankyik'eegyiyi wine'enin ja mixyuna'jk jam wyinatyi Belén, jots
nayi wine'en ja kajp jam tmiwingon'aty. Ja jumgjt ide'en ja pyaye'spy sa ja wijyjaa'y ja
wyinaty te tyukmadeyi. 17Ka'pxy ide'en jajade'en yjajty sa ja kugajpxy Jeremias wyinaty
jangky te tja'ay ku ja wyaan:
18 'Yikmadoop ayuujk jam Ram4,
sam yjawi oy pen ti tpaji'iy tpaya'axy;
ja te'oxyejk Raqueldam ide'en y'u'nk y'una'jk tpajiipy tpayaxp jade'en,
jots ja ka'ap tkupiky jets ja yikpa'ayo'ot, pe texi y'u'nk y'una'jk ja y'oo'kgjxni.

19Xjats ku y'o'jky ja Herodes, winets nay'agumaa'yjetpy tja'wiyii'fi ja José jots ku t'ijxy
tu'uk ja Dios y'ankilis jam Egiptit etjotp, jots ja fiimaajyee:

20 —pide'ek, jots xmeedit yo mixyu'nk ye Jesus meet yo tyaak, wimbejtnidi ngjkxnidi
jam Israelit etjotp, to ja y'oo'kejxnidi pen jaty y'ijty tyik'ookwandip ye mutsku'nk.

21 Winets ja José pyidi'jky jots ja tyiktsee'i ja mutsku'nk. Ja Jesus ide'en yikwaad-
so'omp meet ja tyaak jots ja ojts figjkxti jam Israelit etjotp. 22 Kuts ja José tnija'wiyii'fi
jots kudam ja Arquelao jam wyinaty wyindsen'aty Judeit etjotp, ja tyeety Herodes
ja kyudanaapy ku de'en ja wyinaty te y'esky, jots ja José tse'jkip ja', jade'ents ja
jade'en'ampy kyanijkxy; tets ide'en ja wyinaty yiktukmadoogojmi agumaa'y'ampy jets
ja ojts Nejkxti jam Galileit etjotp. 23 Kuts ide'en ja jam yja'attee, jots ja fejkxti tsinaabyi
ma kajp txeewi Nazaret. Ka'pxy ide'en ja jade'en tyuujni yjajty sa Dios kyugajpxy
wyinaty te wya'andi jets ku ja nwindsegn'ajtim Jests jam kyugajpi Nazaret.

3

Ku ja Juan Bautista kya'amgaay jam abak etjotp

1 Tats ja tiempi wyinaty naxy jets ja Juan Bautista midi yiknegbajtp, jam wya'kaxi'jky
Judeit y'abak'etjotp, jots ja jam kyajpxwa'kxy, 2 yide'en ja jam wya'an:

—Jawidi mbeky, yiktigajtsti mdsinaa'yindi, ja wyingefi ja Dios kyutujk midi ja
tyanitanaapy ja yjaa'y.

3Yg Juan ide'en ja' midi ja kugajpxy Isafas figajpx ku ja yide'en tjaadyaafi:
Yikmadoop ayuujk jam abak etjotp ku wya'afi mek'ampy:

“Awejxidi ja nwindsen'ajtim y'ixpejkin;
yiktewdi yiktuuda'akti mwinmaa'fi.”

4 Kameeyi pojk ide'en ja Juan jam wyinaty wyet'ajtpy, jots jiyujk'ak tendsum'aty, ja
mu' dg'en ja jam chu'chpy jets jiyujk pa'ak ja tjii'kxy midi jam muum ujtsjotp, ja'ats
ide'en ja jam fiidsinaapy. > Jots ide'en ja jam oy pen jaa'y fiimifiyi jots ja tmadowdi sa
wya'afl, mendip ja' pen tsoo'ndip jam mej kajpkejxp Jerusalén, nayide'en wine'enin jam
peongapen chegnidi jam Judeit etjotp, midi tmiwingon'ajtp ja nee midi txeewip Jordan;
¢ kuts ide'en ja jaa'y ja pyeky tmayatsti, jots ja Juan ja tyiknebety ma ja Jordangit nee
jam.

7 Jots ku de'en Juan ojts t'ixy jets ku ja fariseotgjk may'ampy yjanchmendi nebajtpi
mget ja saduceotejkti, jots ja tnimaay:

—iMee miku'! ;Pon mee te mnii'mxyi jots ku jade'en mgayiktabaye'edyit ja mbeky,
jots ku ye'ayi chekyi ku meets ya nebajtpi te mmifi? 8 Yikxon ide'sn mjaa'y'attit, wan
ide'on tyik'ijxy jots ku ja mdsinaa'yin te xyiktigatsti, °jots kidi mee ke'om mnawya'afiidi
namyikajxibim: “Tixi ka'ap ti chekyi kumi ja Abraham adem n'apteety'amgj'ajtyindip”;

jots ka'ats yjade'eni ti Dios kamajyip @y ja pen ttukmigu'uk'att ja Abraham peni pen
ja ke'em y'a'ejxip. 10 Jots tsojk ja nejkx yiktiidyufi pen jaty tkami'ey'ajtip ja Dios.
1 Tiy janch ixyam ndyimdyukmadowdi jots ku ets ye'syi te nnimifi jots meets neg
nduktangbattit. Jade'en'ampy yiknijawit jots ku mdsinaa'yindi te xyiktigatsti; jats
ots tu'uk ix'oojk xpamifl pen meets Espiritu Santo mduktatekiyip jots ja' tmime'ent
ja titddyu'unin. Mgk'ampy kutujk ja tmimifi, nijuuni gts ja mget nganamyibaat'atiyit.
12Jade'en ja ttu'unt ja naxwii'fiit jaa'y sam ariindeem yikwigumyin, abiky ja tpiktaajkit
jay'ak jets ja tnite'ety ja jeen midi nijuuni kape'tsp, jots ja ariinbajk abiky yikpekje'skt.
Jade'ents idg'ean ja jaa'y yiktu'undit sa penjabegn tmi'ey'aty tkami'gy'aty ja Dios.

Ku ja Jests figbejty

13 Xjats ide'en ja Jesus yja'jty jam ma ja Jordank neg, jam ja cheefi Galileit etjotp jots
ide'on ja jam yja'jty ma ja Juan wyinaty, ja' ja fiinijkxpy jots ja yikngbatit. 14Ka'ap ja Juan
ja twa'ail jots ja tyiknebatt, yide'en ja Jests yiknimaay:

—Jawyeen me xtseky jots me nyiknegbatt? Pg metsxi de'en ndijy xyiknebatp.

15Yide'en ja Jesus y'adseay:

—Wan ide'en t'ukjaty; jade'en ne'egi ndyimdyee'jint jots ku ja'ayi nbadu'unint sa Dios
Teety tyiy'ajtin wya'ai.

Kyupejk ide'en ja Juan ja jade'en. 16 Ja'ayi ja Jesus figbejty, jots ja pyidsiimy jam
negjotp. Winets nay jatyi adsu'jky y'awaajch ja tsajp, jots ja ojts t'ejxpaatti ja Dios
y'Espiritu Santo ku ja fiigida'agyi sam tsapakin jeots ja tyakakpajti. 17 Winets ja Dios Teety
y'ayuujk yikmadeey, yide'en ja jap tsajpjetpy wya'aii:

—Ya'at ats ide'en n'U'nk'ajtpy, ye' ats ide'en ndseky'ajtpy, njantyajotkujk'ajtpyts ets
yo'.

4

Ku ja Jests yikjot'amutsk'ejxwa'afi

1 Xjats ja Dios y'Espiritu Santo ojts yiknijkxyi ja Jesus jam abak etjotp, jots miku' ja jam
yjot'ejxit.

2 Winkaymw w1x1jxchuu' ide'en ja jam y' ayuu 'ajty, Jejtsmm yuu ja pyaajti. 3 Winets
miku' ja jam fimeejni jots ja yikpoktyunwa'afii, yide'en ja ojts ni'imxyi:

—Pgni janch ku me mjanchdiosu'ngi, yiktsapkaakyjat ye tsaa.

4 Xjats ja Jesus y'adseey:

—Yide'en Dios kyajpxy wya'af: “Kuuyi Dios kyajpxy myaeiji, kidi ja'ajip naxwii'it jaa'y
nugo tyajujky'attip ti jaty yikjee'kxp.”

5 Winets miku' ja ojts yiknijkxyi jam Jerusalén midi Dios kyunuu'kxkyajp'ajtpy, jamts
ja ojts yikexpetyi tsaptejk kubajk ¢ jets ja ojts fiii'mxyi:

—Pgni janch Dios U'nk mets, kajtswoon ya; pe nempxi ja Dios kyajpxy jets ku:
Ja tnejmit y'ankilis jets me myik'ejx'ett jots ku me ka'ap ti mjattit.
Jots ku mets ja ankilis mdsa'anje'gkit,
jots mdeky tsaa kyakumit kyayo'odsit.

7 Xjats ja Jesus t'adse@ey jots ja tnimaay:

—]Janch nayinemts Dios kyajpxy: “Kidi mDios xjot'ixy.”

8 Xjats ja miku' ja ojts wyaangjkxkojmiyi jam mgj kojpkejxp, jets ja jam tyuk'ejxee
wine'en ja kajp naxwiiii jets ku janchkumeen janchjotkujk; ° yide'en ja ojts fiii'mxyi:

—Ngoyajkejxp ots yo kajp tuki'iyi jots mets yo xja'bekext, peni xwinguxanaapy ets,
peoni xwindse'jkip ets.

10 Winets ja Jests wyaafi jots ja tnimaay:

—Miku', jiwa'ak, kidi ats ya xwin'ixy, pe yide'ents Dios kyajpxy wya'afi: “Ja Dios Teety
tu'ugyi mwindse'egip, ja' mbadu'ump peni sa ja wya'ai.”

11 Xjanimts ja nwindsen'ajtim Jesus ja miku' myajtstujtiyee, jots ja ankilis ja fiimee-
jnee, ja'ats ja ojts pyudekiyi.

Ku ja Jests tpadejkiyii'n ja tyunk
12 Kuts ja nwindsegn'ajtim Jests tnimadegy jots ku ja Juan jam wyinaty puxaejkjotp,
winets ja ojts fiijkxy jam Galileit etjotp. 13 Jots nika'ap ja tyaa'niyii'fi jam Nazaret, ne'egi
ja ojts fiijkxy tsinaabyi ma ja kajp jam mejy'am midi Zabuldn etjotp jots Neftali etjotp,
jam ide'en ja ojts fiijkxy Capernaumit kajpkejxp. 14Ka'pxy ide'sn ja jade'en tyuujni yjajti
sa ja Dios kyugajpxy Isafas wyinaty te wya'af ku ja yide'en tjaadyaan:
15 Meets Zabuldnit jaa'y, meets Neftaliit jaa'y,
ma tuu' wingon flaxy jam mejy'am, midi yiknido'onip xeebidsimy ku nnejkxint jam
Jordan.
Meets Galileit tsinaabyidi, pen ka'israelit jaa'dyi.
16 Jade'en meets x'ejxpaattit midi Dios Teety fiajtskajxip sam ja jajin pen wimbeets
kugoots tyimy'ejtnidip,
nisudso mgawinmaa'nbyaatti peni sadam ide'en ja Dios mdsekyidi,
tots ja tyikujajtaagi tyikudee'kxaagi pen ja pyeky tmi'ookwanidip jadi'ifii,
jots te ja Dios mduu'me'syidi sudso mnitso'ok'attit.
17 Kuts ja Jesds ja'ayi jam Capernaum kyajpkejxp yja'aty, yide'en ja
kyajpxwa'kxnibgjkiyii'fi:
—Jawidi mbeky, yiktigatsti mdsinaa'yindi, ja'agejxp ku ja wyingefi ja Dios kyutujk
midi ja tyanitanaapy ja naxwii'fiit jaa'y.

Ku ja Jesus twagdseey nimaktaxk ja ajkxmakpi

18 Jam ja Jesus wyinaty flaxy mejpya'am midi jam Galilea etjotp, ku ja t'ejxpaajty
namajtsk ja jaa'y midi ttukmiga'ax'ajttip, tu'uk txeew'aty Simdn, nayi yikxeemeepy
ja Pedro, jets jadu'uk Andrés. Ajkxmakk ide'en ja tyunk'ajttip ixam ja wyinaty
tyimfiiwejtspatti ja tya'ajkxmajk. 19 Winets ja nwindsen'ajtim Jesus ja fiimaajyidee:

—Mada'akti, meet widettik ots jots nduknijawidit sudso jaa'y ja nitso'ok'ajtin tpaatt.

20Jgts ide'an ja nay jatyi tnajtswejides ja tya'ajkxmajk jets ja ojts tmeedidi.

21 Tg wyinaty waani yg'edyi, jamts ja Jesus ojts t'ejxpatkojmi nayi namajtsk ja jaa'dyi
midi tukjaa'dyi: tu'uk yJacobo'aty jets jadu'uk Juan txeewi, ja Zebedeo de'en ja y'una'jk.
Jam ja wyinaty meet ja tyeety barkijotp, ja tya'ajkxmajk ja jam wyinaty y'adajkidip.
Winets Jesus ja ojts yaajxiyidi, 22 jets ja nay jatyi tmajtstuttee ja tyeety jam barkijotp,
jots idg'on ja tmeedidee ja Jesus.

Ku ja Jesus tyik'ixpijky ja mayjaa'y

23 @y ja Jesus @y madsoo tyimwyidity jam Galileit etjotp, ku ja @y magajp yja'aty
jots ja yik'ixpiky jam tsaptejkjotp, jets ja tkajpxwa'kxy ja Dios y'egyajpxy midi ja
tyanitanaapy ja yjaa'y, jets ja @y penjaben tyiktse'sky pen jam tigati pa'am pejkip. 24Jets
ja Jesus yiknija'wiyii'fi, fiija'wigyejxtee ja' penity tsinaadyip jam Siria etjotp, ja'ats ojts
ja pyamaa'y tyikmendi pen jaty jam o tigati pa'am pejkidip ajnidip, jets fiayikmemidi ja'
pon ja miku' te tyatekiyidi jots pen ja me'edyi pa'am pejkidip, pen kexujxtip pakxujxtip.
Xjats ide'en ja nwindsegn'ajtim Jesds ja tyiktsokijxy. 25 Jets ide'en ja mayjaa'y jam
jade'en yja'atti choondi pen tso'ondip jam Galileit etjotp, jots ja yikpawidity ja Jesus.
Jam ja'adi pen kugajp'ajttip ma jaty ja kajp midi kyutujktaajk tjagyajptip Decapolis
jots Jerusalén, jots nayide'en pen tso'ondip Judeit etjotp, jots nayide'en jamidi pen
kugajp'ajttip jaduktamajii'ampy ma ja Jordanit nee tyari.

5

Ku ja Jests ojts kya'amay jam kojpkajxp
1Xjats ku ja Jesus ojts t'ixy ja mayjaa'y jam, winets ja fiijkxy kojpkejxp jots ja jam y'ix-
agjky, jamts pyabejkpitejk ja fachinaa'y'awidejtee, 2 jots ja ojts yide'en tyik'ixpejktoki:
Ja' pon nekim t'ejxtip
3 —Tya'gy'ajtidip ja' Dios kyunuu'kxin pen ja y'amutsk'ajtin yja'wip, ja'ats pyaattip ja
Dios kyutujk midi ja tyanitanaapy ja yjaa'y.

4 "Tya'gy'ajtidip Dios kyunuu'kxin ja'adi pen jotmayaxtip pen jotmay'oo'ktip, ja'
ide'en Dios ayo'ejxidip.

5 'Tya'gy'ajtidip ja' Dios kyunuu'kxin pen myiduda'aky'ajttip ja y'awejx'ajtin, ja'ats
pyaattip ja gy'ajtin midi ja Dios te tni'adsowi.

6’Nayide'ents ja tta'gy'ajtmidit ja Dios kyunuu'kxin pen tjantyimtyojktip ja ey'ajtin ja
tiy'ajtin midi Dios yja'ajip, pudekiyidipts ja' jots ja jade'en ttu'undit sam ide'en ja ttsokti.

7 'Nayi tya'sy'ajtidip Dios kyunuu'kxin ja'amidi pegn t'ayo'ejxtip ja myigu'uk, ayo'e-
jxidipts Dios ja nayide'endi.

8 'Tya'gy'ajtidip Dios kyunuu'kxin ja'adi pen ja yjanchja'win tu'ugyi yik'ejttip,
kuwanits ja Dios ja tpaattit.

9 Tya'gy'ajtidip Dios kyunuu'kxin ja'adi pen yikxon tkajpx'eyidip jots tsep tkanank-
tyufiidi, ja'abi jaa'y ide'en Dios u'nk'atidip una'jk'atidip.

10 "Nayi tya'sy'ajtidip Dios kyunuu'kxin ja'amidi pen tku'ayo'ombaajtidip ja oy chi-
naa'yin, jets yikjemdundi yiktedundi, ja'abits ide'en paat'ajtidip ja Dios kyutujk midi ja
tyanitanaapy ja yjaa'y.

11 *Nayi tya'sy'ajtidip Dios kyunuu'kxin ja'amidi pen yikjemnimaadyip yikteni-
maadyip uk yikjemdundi yiktedundi, yikniwambatti a'ey'ampy ets kejxp. 12 Kidits
xkumayjawidi, xonjajti jotkujk'atti meets, mgj'ampy meets ja ngjkx mwingaxe'jkxiyi
jap tsajpjetpy, pe nayide'enxi ja yikjemdundee yiktedundes pen jaty te y'atstsegnidi
y'atstanidi pen kugajpxy'ajtidip ja Dios.

Ja' pen jade'en ngxwiifi tundip sam ja jaj tyufiin sam ja kaan tyuflin

13Jade'en meets ide'en sam kaan tyunin midi wa'ats midi naxwii'it jaa'y yiktundip
jots chu'jch kyawindige'adyit. Nayide'en ide'en ndejint mdunkpaattit ku mmigu'uk
xukmado'odit ja Dios yja' sudso'ampy y'anmija'win kyawindige'edyit. Kuts ka'ap jade'en
mdu'undit te wyinaty mbidsemdi ejxim ja kaanin midi kawa'ats midi katump.

14’Kuwani myik'ejxtit myiknijawidit nayide'en sami kajp yik'ijxyin midi jam ejxin'am
midi jam kojpkejxp. Jade'en meets ide'on ejxpajt mwa'andip sam jaj yjajyin tyii'kxyin.
15Kidi ja'apxi y@ jaj tnideebyeki jets ja yikpikta'akt kajuun patki'py, pe ja'axi ja wya'ant
jots ja yikpikta'akt jam ejxin'am ma ja tyikujajit tyikudee'kxit pen jaty tsinaadyip jam
tajkjotp. 16 Nayide'ents meets ide'enmi, tuk'ejxti ja jaa'y ja @y'ajtin ja xondaajkin
jots t'ejxtit tnijawidit jots kudam meets xufi ja tiy'ajtin, mjajotwamp tam meets,
myijawidipts kyunuu'kxyjawidipts ja' ja Dios Teety midi mee mnitanaajyip o madsoo
midi jap tsajpjetpy.

Kuja nwindsen'ajtim Jesus tnigajpxy sa tyu'unt ja Moisés kyutujk

17’Kidi meets jade'en mwinmaafiidi jots ku ets ja' te nnimin jots ets ja Moisés kyutujk
jots ats ja Dios kyugajpxy y'ixpegjkin nyikudiggjyidit; kidi ja'apts ¢ te nnimifi, ja'axi @
nnimimpy jets ots ja jade'en yikxon njaaktyimfiigajpxy sa jaty ja te wya'andi. 18 Janch
ots ide'on nwa'afi, peni wine'en ily tyaa'ni yo naajx ye tsajp, niwine'enints ja kutujk
kyagudige'sty kunim ja tuki'iyi ka'pxy jade'en tyimyjatt peni ti jaty ide'en tunipnim.
19 Paty ja ka'ap yikmgj'ext ku Dios kyutujk ttanitanit ja yjaa'y peni pen yiin waan
tkayikmgjip ja Dios kyutujk, kuts ja myigu'uk ja nayide'n ttukpabiky sam ja ke'em
tpadufi yiin waan, ja'ats ide'en ja Dios kamgj'ejxip nayide'en. Ponts ka'pxy tpadump jots
myigu'uk ja nayide'en ttukpabiky, mgj'ejxipts Dios ja' ku kyutujk ja ttanitanit ja yjaa'y.
20 Paty mee ndukmadey, peni ka' gy yikxon mjaa'y'atti, peni mdundip nayide'en sam yo
fariseotejkti sam ye kajpxwejpitejkti, nijuunits meets Dios kyutujk jade'en xkapaajtiyidit
midi yjaa'y ja tyanitanaapy.

Ku ja Jesus tnigajpxy sa kya'syi ja aki jots ja jotma'jtin
21°Texi xnimadowdi ku ja n'apteety'amej yiknimaadyee: “Kidi myikjaa'y'eeky, peni
pon yikjaa'y'oo'kp yiktiidyu'ump ja'.” 22 Yide'ents mee nngjmi peni pen ja myigu'uk
tmi'ambgijkp, nayi yiktiidyu'ump ja'. Uk jam o pen ja myigu'uk tjemngjmi ttengjmi,

titddyunidipts ja' ja kutujk adsinaabyidi ma ja kutujktaajk jam; uk pen tnimaapy ja
myigu'uk jets ku ja mye'sty, paat'ajtip ja' jets ja y'ayo'ot ma jeen jap ayodaajkjotpy.

23 'Paty peni mbikta'akwandip ja myexy jam altajrwemp, kuts jam mja'atti jets
winet xja'myatsti jots kudam ja mmigu'uk jap tu'uk pen mmidsep'ajtip, 24 jamyits ja
altajrwemp xmajtstu'uttit midi myoxwandip, jots ja jawyeen x'atskajpx'gyidit moet ja
mmigu'uk. Peniti de'en mnadyami'ambejkidip jots mnamyijotjimbetidit xem yam megt
ja mmigu'uk, winetnimts jadigojk mngjkxt jam altajrwemp, jotsnim ja xyoxtit midi jam
to x'ukyikngjkxti.

25’Ku pen mni'geniwya'afiidi jots ja myikngjkxwa'afiidi jam kudunk wyindum, nam-
ga'anim jam myiknijkxyidi, tiku yikxon xkakajpx'eyidi jots ja meet mnamyijotjimbetidit
jadigojk, jets kidi myiknijkxyidi jam windsen tiiddyumbi wyindump. ;Ja ti ne'emp ja
windsen jam? Pg mggyakidipxi ja jam jots mee myikoyakt ma ja tajk mayojr jamdi,
ja'ats mee myikpuxejktekiyip jots mee myiktsu'umt. 26 @ts ide'en wamp, jeots ku jaanim
mbidsg'emdit ku wyinaty te ja multi xkubatkejxti.

Ku ja Jesus tnigajpxy pen te'exy yaa'y nabyejkxidip

27°T@ meets inet ja xnimadey ku jekyip yide'en yjawa'andi: “Kidi mmigu'uk fiiyaa'y
nide'exy xpejkxiyi.” 28 Yide'ents ots nwa'afi, pen ja'ayi t'ejxkip ja te'exyejk gy ja nugo
y'am yjotp yjawinmay, pektyumpts ide'en ja jade'en.

29 Peni ka'ap yo mween y'gyi ku yo mduktunk'atyi jets myikpektyunwa'afi, jade'en
ne'egi mdyimdye'st jots ku mnawyenjuudit, jots jagam xpikta'akt ja mween; ne'egi
oy'ajtp jade'en ku ja'ayi wyindige'sty midi myikpektyunwajnip, jets kidi amuum
mwindigeegyixy, jets kidi amuum mnijkxy jap ayodaajkjotpy. 3° Uk nayide'ents mge'
myikpektyunwa'afii, ne'egits xkajtspoott jots ketuk mda'ant; ne'egi oy'ajtp jade'en ku
ja'ayt wyindige'sty midi myikpektyunwajnip, jets kidi amuum mwindigeegyixy, jeots
kidi amuum mnijkxy jap ayodaajkjotpy.

Ku ja Jestis kyajpxwijy sudso ja amajtsk'gjtin fiaxy
31’Nayi te jekyip yiknigajpxy: “Peni pen fiide'oxy tmajtstu'utwamp, tiy'ajtingejxpts
ja tminawya'kxit, kojp tu'uk ja neky” 32 Yide'ents ¢ nwa'afi, ku pen yaa'dygjk
nidg'exy tminawya'kxyi a'gy'ampy, ku ka'ap ja wyinaty ja wenk yaa'dyejk tmeet'aty,
mgj tundige'syin ja tyumpy, jets ja te'exy pyektyuii ku ja wenk yaa'dygjk ja meet
y'amajtskimyi. Nayi peky ja yaa'y nayide'en taja'jtip peni myeet'amajtskip ja te'exyejk
ja' midi te wyinaty yikmajtstu'uty.

Ku ja Jesus tnigajpxy ku ka'ap Dios kejxp nugo ndaay'ajtint

33 'Nayi tets inet xnimadowdi ku ja mdeety'aptejk jekyip yiknimaadyi: “Peni ti
mni'adso'owip Dios wyingujkp, kidits meets ja xka'ukyik'adujkni ja mgajpxy ja m'ayu-
ujk.” 3435 @tsts wamp jots peni ti ja mmigu'uk mdamini'adso'owip, ka'ap ja Dios nugo
xyiktestigi'att. Ni xkakajpxpaattit ja tsajp jots ja naajx, jabi Diosxi ja nayide'en yja'ajtpy;
ni ja Jerusalén kajp xkakajpxpaattit, jabi nay ja Dios mej yikutujkpixi kyajp ja'. 3¢ Uk
ke'gmbaat mgubajk x'awanidi ku ja kyayikmibiky midi mjadukjanchjawiwyandip o pen,
kidits jade'en nugo mwa'andi, kidi ke'emipxi meets mwaay mgubajk xyik'eyi, pe nay
Dios ja jade'en ke'sm mmegjyidip. 37 Ka'ap nugo ti xkajpxjimbettit xkajpx'adgjtit
poni ka'adam ja ka'pxy xnijawidi, jade'ents ide'gn ja miku' ja tyunkjeejp tyikye'sy ku
xkajpxyondi.

Ku ja Jesus tnigajpxy sa pen ja pyeky fianktyukubetyidi
38 Nayi te net xnimadowdi ku ojts jekyip yide'en yiknigajpxy: “Jots nayide'en pgn-
gapen ja myigu'uk tyik'ayo'ombaatt peni ti ayo'on ja jade'en ttufi, nayide'ents ide'on ja
tyimyiktu'unt.” 39 Yide'ents o nwa'afi: Jots kidi mee nayide'en xufi sam ja ka'syjaa'yindi;
peoni mgojxip mdse'jkip, ja' oy ku xmaa'kxuktit. 40 Kuts gy pen mniwambatwa'afiidi jots
adsepkejxp myikpgjkxiwya'andi ja mnijan, mo'odits, jots peni yjaaktyimbyskwampy ja
yukwop, kidits ayuujk nugo xyikyondi, mo'odi. 4! Peni myiktaguwa'anidip jots tsimy

xpadsg'emdit, jots ja jam xyikja'attit peni ma te t'a'ejxidi, mjaaktyimdyuujnidipts ja
may'ajt ja' jots ja jawaani jagam xyikja'jtidit. 42 Peni myik'amidoodip ey ti, mo'odits,
kidi meets ja kamg'gyin x'ixy; nayide'en pgni pen anuu'kxy ey ti m'amidojidip, kidi mee
te mwa'akjimbejtni jots mmigu'uk mej may x'adsowdi.

Sudso yikminamyayit ja midseptejk

43’Nayi te xnimadowdi ku jekyip yide'en yiknigajpxy: “Ja' meegt mnamyayit pen meet
mnamyigu'ukwa'ani, jots ja kawin'ijxyim xjawit pen meet mnamyidsep'atyi.” 44 Yide'en
@ nwa'af: Jots xtsoktit xmiyujy'attit ja mmidseptejkti, adyejti ja' pen mga'edyejiyidip,
pudeki ja mmigu'uk pen mjami'ajkidip mjamijotma'jtidip, ku'amidowidi meets ja' pen
mjemnimaajyidip mdenimaajyidip, pen mjemduujnidip mdeduujnidip. 45 Jade'en'ampy
meets ja Dios Teety tsajpjotpit mja'bekidit jets ja m'u'nk'atidit; pe tum ja'axi tyikni'amp
tyiknijajp ja oyjaa'y ja ka'eyjaa'y, uk ku tyu'uy ja'ats ja nee tuu tkajxp. 46 Kuts meets
ja'ayi meet mnamyayi pen mee mmiyujy'ajtip, ;tits ja jade'en fiwya'ant, ti may'ajt
meets ja jade'en myiktagumeyip? Pen ja jade'en tkajajtp, yikugubajtpi paat ja jade'en
ttufi. 47 Uk xkajpxpoo'kxtits ja'ayi pen jaty mmigu'uk'ajtip pen tu'ugyi ja mdsinaa'yin
meet fiabyaadyi, ;ti @y'ajtin meets idg'en jade'en mdumpy? Ti pen ja jade'en tkajajtp, po
nayide'enxi ja y'ade'ststi pen Dios tkajanchja'widip. 48 Yikxonts mjaa'y'attit oy wa'ats,
nayide'en sam ja mgunuu'kxtyeety midi jap tsajpjetpy.

6

Ku ja Jests tngnky'ixpikyi ja edyu'unin

’@yim x'ejxtit, jots kidi mdsinaa'yin nugo xa'edyeki fiadyijyi ja mmigu'uk xuk'ejxti
gy paat. Peni m'adg'stswandipts jade'en, niwine'enints meets Dios Teety may'ajtin ja
mgadagumeyidit ja' midi jap tsajpjetpy. 2 Paty ku xpudekidit ey pen ayoobi jaa'y, kidits
meets ja niduki'iyi jaa'y xamimadyakixy, kidi mee nayide'en m'adetsni sam ja jaa'dyi
midi jam tsajptejkjotp, midi jam nge'am tuu'am win'ee'ndip. Jade'en'ampy ide'en ja
jade'en y'ade'ststi jots ja kajxa'aky pyidse'emdit, jade'efiits myay'ajtin ja tpekti. 3 Jots
ku xmo'ot @y ti ja ayoobi jaa'y, tunts ide'en jade'en jots kidibaat ja xuknijawi pen me
mjadyimyjamgjmigu'uk'ajtpy, 4 ne'egi gy ku ka' pen xuknijawit ku jade'en xu'unt. Jots
jaDios Teety wa'ats ja t'ixy ti jaty me mdumpy @y ja pen xjagaduknijawi, mbaajtipts mets
ja myay'ajtin ja'.

Ku ja Jesus tnanky'ixpikyi ja Dios'ajot'ajtin

5 Jgts ku mdsapkajpxtit, kidi jade'en xundi sam ja jaa'y midi win'ee'ndip, ja'
midi tsojktip jeots ja tani Dios'ajot'attit jap tsaptejkjetpy, uk ma jaa'y y'ejxidit jots ja
jade'en yikajxa'aktit. Jade'efiits ja ke'em fadyukpikyidi ja myay'ajtindi. © Kuts ja Dios
x'ajot'attit, tekidi mdejkjetpy, age'edi ja mdejk jots xminuu'kxa'aktit anadyu'uk'ampy
ja mDios Teety, pe ixajpxi ja nayide'en jots y'ijxpy ja' ti jaty mee mdumpy, oy meets ja
pon xjagaduknijawi.

7’Jots ku de'en jade'en ja Dios x'ajot'attit, kidi ja xkajpxjimbetti xkajpx'adejti midi
te xja'ukajpxti, kidi jade'en m'adetsnidi sam ja jaa'dyi pen Dios tkanija'widip, pen
winmaadyip ku ja y'egmayidit kyajpxmayidit winets Dios ja myadowidit. 8 Kidits meets
nayide'en m'adi'ich sam ja y'ade'ststin; pe wa'atsxi Dios Teety ja ne'egi tnijawi peni ti
meets ide'en mga'ejtxip, poni ti meets ide'en mdsejkpy, wa'ats ja tnija'wifii yam meets
ja xka'amideynim. ° Paty ide'en yide'en ja Dios x'ajot'atti:
Dios Teety tsajpjotpit,
kuuyi mets jadu'uk ey wa'ats.
10 gyts ku xmimin ja mgutujk midi mdanitanaapy ja mjaa'y.
Yikjatts ya naxwiifi nayide'en ke'emdsojkinggjxp peni sa xamidsegky nayide'en sam jap

xXuiin tsajpjetpy.

1 Meekyts gots ixyam ja ngaajyik n'uujkik midi eets xka'ejtxip.

12 Maa'kxik oots ja nga'ey'ajtin ti jaty ¢ te ndufi, kumi te eets nayide'en nmaa'kxuky
peon eots xjemdump xedump.

13 Agidyujk eets axajtujk eets, kidi eets xmajtstu'uty jets kidi myajada'aky ja miku' yja'.

Pg metsxi ja' mgutujk midi ja mjaa'y mdanitanaapy, mets amuum mek'ajtin, jots ja
gy'ajtin xondaajkin midi xemikgjxp. Jade'en ide'en ja yjatt.

14°Pgni mmaa'kxuktip ja jaa'y pen mjemduujnidip mdeduujnidip, nayide'ents meets
jaDios Teety mmaa'kxukidit pen jap tsajpjetpy; 1> kuts pen xkamaa'kxuktit, ka'ats meets
ja Dios Teety mbojkpimaa'kxidit.

Ku ja Jesus tnigajpxy ja amaay'ajtin

16 Jgts ku m'amaay'attit ku ¢ xkagugayidit xkagu'uugidit, kidi meets jotmay'segyim
x'ejxnidi, kidi meets ja jade'en xyiknigaxi'iky sam y'ade'ststi ja win'ge'mbi jaa'dyi;
jade'en'ampy ja jade'en ttundi jots ja ttuk'ejxti @y pen jaa'y ku ja jade'en y'amaay'atti.
Jade'efii ja tpaatti ja may'ajtin jots ja ka'ap Dios yja' tpaajtidi. 17 Kuts mee m'amaay'att,
nawyoogi nagyaaxi, puj mween m'aaw, 18 jots ja jaa'y kidi tnijawidi jots kudam me
m'amaay'aty. Ja Dios Teety ja tu'ugyi tnija'wip, pe ixajpxi mets ja mgot. @y mets ti
xufl xkajpxy, fiija'wipts ja wa'ats; nay ja'ats mets ja may'ajtin mmo'ojip.

Ja kunuu'kxy jujky'ajtin midi jap tsajpjetpy

19 ’Kidi meefi kidi pikta'aky ya naxwiifi nugo x'abejktekidi ma ja'ambi jee'kxpi
tyikudigey ja pikta'aky, jots ma maa'tspi kadye'ebyi tyekidi jots ja tuki'iyi tyikpid-
semguixy ja pikta'aky. 20 Ne'egi gbyidse'emp jade'en ku xjop'ijxy'attit jots xpaattit ja
jujky'ajtin midi jap tsajpjetpy, midi ka'ap mwindige'xiyidip. 2! Pgni ma xnajtsjawidi
xpaatwa'andi ja jujky'ajtin, nay japts meets ja mwinmaa'n y'ity.

Ja oy jaj midi jajaa'y tyikja'qyukip

22 Xjats ja Jesus yjaakwaafi:

—Jade'en ide'en yo mween n'ukpiktaajkint sam ja jajin, ye'sts tyikujajtaajkip
tyikudee'kxaajkip amuum ja mne'kx mgojpk; kuts ja mween y'gy'aty, nayide'ents ja
amuum tjagyepy ja ne'kx ja kojpk, ka'ap ja ttuktuii ja kya'gybi; 23 kuts ja mween kya'ayi,
nayide'ents ja tyikjaty ja ne'kx ja kojpk sam pen kube'ets kugoots y'ity. Peni jamts ja jaj
xmeedi jots kuts ja xjagktyimyik'ookni ku ja jade'en yjaaktyimyjajtni sam kyoots'ityin,
jaaktyimyjinajxpts ja' yam ja te yjakoodsimyi!

Ku ka' tuk'ojkyi majtskjegjp n'ajot'ajtin jade'en ja Dios jots jade'en ja meent

24 ’Ka' pen tumbi namajtsk wyindsen tmidufi, ku ja jade'en ttu'unt, tu'ukts ja
pyidse'emt pen ja wyinjawip, jeots ja yjadu'ukpi ja tkawinjawit, tu'uk ja t'emyidu'unt jets
ja yjadu'ukpi ja tka'emyidu'unt. Paty nayide'en ka' pyaat'atyi jots nmidu'unin ja meen
ixyadamts Dios njamidu'unma'andi, tu'ugyi Dios n'ajot'ajtin.

Ku ja Dios t'ejx'ity pen jaty ja y'u'ngip y'una'jkip

25Ta'agejxp ots ide'en nwa'an, jets kidi xjotmay'atti peni ti de'en mga'adyip m'uuktip,
peni ti de'en mdajujky'attip, ni ja mwet mnaamy xkajotmay'attit ti de'en mnadyax-
oxidip. ;Ti jade'en ja jujky'ajtin yikpaaty sami kaaky jii'kxyin? Pe ka'axi. ;Jets ja wet
naamy mibaat ja t'uk'amibaat nayide'en peni sa de'en ja ne'kx ja kojpk yikmoet'aty?
26 Ejxti yo joon, ejxti yo jiyujk midi kakwidejttip jam tsajpwemp, ka'axi ye fie'epti kyoijti,
ka'axi pyikta'aky yo tyikpide'skti, ka'axi pyikta'aky ye tpekje'skti jots tpikta'aktit jap
tsa'jxjotpy; @y yo jade'en yjagatundi, yikmeedyipts yjii'kxy ye', ja' yo tmeepy pen mee
m'ajot'ajttip, ja Dios Teety pen jap tsajpjetpy. Tits mee mdsow sa ja jiyujk jade'en ja
yja' yikmo'odi! 27 ;Pen ke'emdseky tyimy'uknankyojnip jagujkp metrin, gy ja mabaat
jade'en tjadyimyjatseky?

287 Jots tiku xjotmay'atti ja wet ja xox? Ejxti yo ujts ejxti yo pijy midi yomp aayjeeijty
ujtsjeeity, ka'axi yo pyeetti kyojti, ka'axi ye ti ttundi; 29 jets ots ide'en yam wamp, jets ku
ni ja rey Salomén jade'en ojts kyanadyaxexyi ja xyox ti jaty ja jam wyinaty myget'ajtpy,
sam y@ ujts sam ye pijy tmidsujkaxi'iky ja xyox. 30 Pgni xygjxpy tamts Dios jade'en ja

ujts midi ja ixyam yomp ja aayjeejty ja ujtsjeejty, oy ja jabom wixegjkp yjayiknitsaanit,
itits mee mdsow sa ja ujts sa ja pijy jade'en yjaakyikxexy, meets kaja'gyukibidi meets
ka'ajot'ajtpidi! 31 Paty kidi mmaydi mdajti, jots kidi mwa'andi: “;Ti de'en ngaa'yim
njee'kxim? uk ;ti de'en n'uujkim? uk ;ti de'en nwet'ajtim nnaamy'ajtim?” 32 Tum
yo yjade'embi pikta'aky pyawinmaadyip ja jaa'y pen Dios yja' tkaja'gyukiyidip; meetsts
mjagyajpip ja Dios Teety midi jap tsajpjetpy, ja' ja tnija'wip peni ti mee mga'ejtxip.
33 Ja'ats meets jawyeen mjotmay'atp sa xpaattit ja Dios kyutujk midi ja tyanitanaapy
yjaa'y, jets nayide'en ja y'@y'ajtin chuj'ajtin midi yja'ajtpy, mbaatpts meets ja yjade'embi
pikta'aky tuki'iyi. 34 Paty kidi nugo xjotmay'atti peni ti me'emp kida'akp jabom wixgjkp,
jabi ke'emxi ja fanky'ejxit fankiijawiyit ja jabomit'ajtin.

7

Kidi pen o ti xawindse'edyi

1’Kidi pen nugo o ti xapeky'ejxti, jots Dios nayide'en mgapeky'ejxidit. 2 Nayide'en
meets Dios ja mdagubatiyit peni sa meets ja mmigu'uk xuf, nay ja'ats ja yik'awetsp.
3 ;jSudso de'en ja mmigu'uk pyeky x'ejxpaajtiyi, jots ja mja' ne'egi xka'ixy kudam ja
jawaani mej? *Jets, ;sudsots mets ide'on namyikajxibim xkajpx'eyiwya'afl yam mets
ja mdsinaa'yin ey xkayikye'ey? > jMeets win'ge'mbi ataadyi! yik'syidi jawyeen ja
mga'gchinaa'yindi, winetnimts ja mmigu'uk chinaa'yin xkajpx'egyiyidit.

6 Jots kidi nugo ajawi @y pen xmo'odi midi ja Dios yja'ajip, kidi jade'en xundi
sam uk'otigati nugo ajawi yikme'ay, ku ja nay ja'ayi m'uktanibide'jkniyidit, jets tsojk
tatsu'utsa'am m'ukyik'ejxnidit. Jets kidi nugo ajawi xukmadowdi Dios kyajpxy pen
tkaja'gyukidip, ku ja nugo t'uk'amnixeknidi t'uktsaachnixeknidi, taxi'iky nugo tjawidi.

Amidowdi pektsowdi, ixa'adi kugajpxidi oy ma

7’Amidowdi pektsowdi, jots Dios mmo'ojidit; ixa'adi peni ti mga'ejtxidip, mduk-
paadipts meets Dios ja'; uk ku mgugajpxidit muum, yik'awa'atspts gy pen ja tejk'aaw.
8Tijakidyimy'ukyikmeepy pen t'amidoop pen tpektsoop, pyajtpy ja' pen tigati t'ixaapy;
uk ku pen kyajpxwidity kyugajpxi, oy muum yik'awajtsxiyipts ja tejk'aaw ja gy pen.

97;Ti wan meets ja ndejin winaagin pen y'u'nk y'una'jik tmeepy tsaa ku ja t'amidey
tsapkaaky? 10 ;Uk tme'ey tsaa'fi ku ja t'amidey ajkx tsa'ay? 11 @yts mee mabaat
mjagatyimy'esyjaa'y'atti, mjajtipts ku xmo'odit m'u'nk m'una'jk midi ey tsuj pidsemp,
itits Dios tyungip pe tsajpjetpyxi ja', myo'opts ja' ja ey'ajtin ja tsuj'ajtin peni pen ja
amido'oxiyip!

12 Jade'en ide'en xun'ettit, meets ide'en ja mmigu'uk mwindse'egip sam meets ja
ke'om xjatseky ja nawyindse'egi; kumi ye' ide'en ja Moisés kyutujk fii'ane'empy, jots
nayide'en wya'afi ja kugajpxtyeijk ja nektyi.

Ja mutsk tejk'aaw

13 Jap ide'en mdgkidit ma ja tejk'aaw kadanaxyim midi mutsk midi xu'uts. Mgj
nidejk'aaw ja', mej niduu' ja' midi nejkxp jap ayodaajkjetpy manim ide'en tuki'iyi
wyindiggegyixy, may ja' pen jap tejkidip; 14 jets ja tejk'aaw, jets ja tuu' midi negjkxp jap
ma tsinaa'yin xemikejxp nbaajtindit, mutsk ja' xu'uts ja', niwaani ja iidyi pen ide'sn ja
tojkidip.

Poni sa wyimbidsimy @y ti, ja'ats tyikwingaxe'kp peni sa ti y'eyi kya'syi

15°@yim mnay'ejx'etidit, gyim x'ejxtit ja jaa'y pen win'ee'ndip, nadyijyiwya'andi jots
ku Dios yja' ja tkajpxidi. Nadyijyi ja mninijkxyidi amyujy tsaachyujy, ja' y'aawidip
yjojtidip ja kubety'ajtin, ja' wyinmaa'fi'ajttip ja kya'sybi. 16 Ja' meets ja mda'ejxkap
peni ti jaty tyundip, peni sa jaty y'ade'etsti; ka'axi uvi tsa'am yikwiduky jam kujp
kipkyejxp, ni iigi tsa'am kyawinaky jam kujp'aagyipkyejxp. 17 Paty ide'en ja kipy midi
gy, poni egyipy ja', nayide'ents tygem ja oy tyikpidsimy; midi'its ka'ey, nayide'ents
tyeem ja tyikwingaxi'iky ka'ey. 18 Ka'ap ja egyipy tyeem tyikwimbidsimy ka'ey, ni ja

ka'egyipy ka' tyesem tyikwingaxe'skmi janch gy. 1°Ja kipy midi jaty ja tyeem ka'ey,
jots kumi nayide'en ide'en ja kipy kya'eyi, yikpootp ja' jets ja fite'sty jap jenjetpy.
20 Jade'en meets ide'on ja jaa'y x'ejxkapt, ja' ja tnigajpxp peni ti jaty tyundip peni sa
jaty y'ade'ststi.

Ku ka'ap pen nugo ajawi tyekit ma Dios ja kyutujk ja naxwii'fit jaa'y ttanitani

21°Pgni pen jaty eots jade'en nugo xkajpxpatp, jets nika'ap ja Dios Teety yja' tpadu-
ujniyidi, ja'ats ka' tpaatti ja Dios kyutujk. 22 Ku tpaatt ja'abi tiempi, ku yja'att ja
Xgow jumgijt, may ets ja jaa'y xnegjmidit: “Windsen'ajtim, windsen'ajtim, ja'ats eets
te ngajpxwa'kxy mets ja mja', mets kojxp oots ja jade'en te nduii ku eets ja miku'
te ngajpxpidsimy jots eets jaa'y ja ndukmajtstu'uty, jeots ku eets ja milagri nayide'en
may'ojk te ndufi.” 23 Kuts ja jaa'y jade'en xngjmit, winets n'adso'ot: “Ka'axi mee
ma meet nnay'ijxy'atyi, jiwa'akti ya kidi ots ya xwin'ejxti, ku meets kawine'en te
mgawindiy'aty jots xundi ja kya'sybi.”

Majtsk joajp ja pech kyojpk

24’Pgn ¢ xmimadoop jots jade'en ttufl sa nwa'afi, jade'en idg'sn ja' sam ja jaa'y midi
wijy midi tygjk tkojp tsaagejxp, tum tsaa ja amuum tyukojpk'ajtpy. 25 Kuts ja tuu
myiifi, jots ja nggom pyidi'jky, amuum ja nee'aaw negjoojt kyombejty, jots ja poj jadi'ifii
tyikpojwimbetwani ja tgjk; jots ja nigidi kyidaay, kumi tum tsaa ja jap wyinaty amuum
kyojpk'ajtpy. 26 Pents ¢ xkamimadoop ku ka'ap jade'en ttuii sa nwa'afi, jade'en ide'gn
ja' sam ja jaa'y midi tkaja'gyukip o ti, midi ja tygjk ojts tkejy jam pu'jotp. 27 Ku ja tuu ojts
myifi, jots ja nee'aaw neegjoojt kysemy, jots ja poj jadi'ifii tyikpojwimbejtni ja tajk, ojts
ja tejk kyiday. jAdse'jkibim ja ojts yjanchkujeti!

28 Ku de'en ja nwindsen'ajtim Jesus kyajpx'abajtiyii'ii jets ja jaa'y janchiigyumaap
tja'wideo ja ixpejkin; 2° pg jade'enxi ja yik'ixpikyidi sam o pen mek'ampy kutujk
tjagyepy, ka'ap ja jade'en yik'ixpikyidi sam ja kajpxwejpitajkti.

8

Ku ja Jests tyiktsegjky jajaa'y pyu'uts

1Ku Jests cheg'n jam kojpkejxp jets kyidaajky, may jaa'y ja ojts pyadseefii. 2 Xjats
jaa'y ja ojts tu'uk wingon fiinijkxyi, mej pu'uts pa'am ja pejkip, ja'ats ide'egn jam ojts
fagyuxendya'agyi jam nwindsen'ajtim Jesus wyingujkp, jets ja tnimaay:

—Teety, mmeget'ajtpy ja mek'ajtin jots xyiktso'okt, yiktsokts ats mdsojk'ajtingajxp.

3 Xjats ja ojts ja'ayi tkenixajy, yide'en ja tnimaay:

—Ndseky'ajtpy ets jots mdso'okt. Tsokni.

Ja'ayi ja jade'en wyaaf, jots ja pu'uts pejkibi jatyi fiajxy ja pya'am, jatyi tyaagyijxy ja
pyu'uts. 4Jets nwindsen'ajtim ja ojts fiii'mxyi:

—@yim x'ext, kidi pen xukmadgy; gy ja'ayi xningjkxt ja teety ja', ja'ayi m'atspaatp
jots ja myexy ja'ayi xpikta'akt midi ja Moisés ojts tni'ane'emy, jots ja jaa'y t'ejxtit jots ku
te mdse'sky.

Ku ja Jesus tyiktsegjky ja romanit soldadi tyumbi

5 Xjats ku ja Jesas kyajptejkiyii'fi ma ja kajp jam txgewi Capernaum, jamts ja tu'uk
fimejni ja romanit jaa'y midi wyinaty tniwindsen'ajtp nidukpiky ja soldadidi, ja'ats ja
mek'ampy nimaajyeg, ¢ yide'en ja wyaafi:

—Teety, ixajp ots tu'uk ndumbi pa'am tmigo'kni ndejkjetpy, jadi'ini te myujkni
xyujxni, yjanchkupijkpy ide'en ja jap ja jajyi teeyi.

7 Winets ja nwindsen'ajtim Jesus ja tnimaay:

—@y ots ja n'atsyiktso'okt.

8]gts jajaa'y yide'en y'adsowimbijty midi ide'en twindsen'ajtp nidukpiky ja soldadidi:

—Teety, ka'ap o xpaat'aty jots mets mdekit ndegjkjetpy; ana'am ja'ayi jets cho'okt ets
jandumbi. °Nayide'en ots ane'emy n'ity, nay jats ots ndumbimi midi g n'ana'amp. Ku ots

nidu'ugin nnejmidi, ngjkx, ngjkpts ja jatyi; uk nngjmits ets jadu'uk jets mye'ent, mempts
ja jatyi; uk nduktunwa'afi ets ja ndumbi ey ti pen ets jadi'ifii fiyiktumpy ndejkjetpy,
tyumpts ja' peni sa ets ja n'ane'emy.

10 Xjats ku Jesus ja jade'en tmadeey, fiigyumaap ja tja'wiyii'f, jeots ja tnimaay pen jaty
ja jam wyinaty paye'syiyip:

—]Janch ets idg'on nwa'af, ni Israelit jaa'y ots ya ma jade'en ngapaadynim sam ya'at
jaa'y tmegdin ja janchja'win mek'ampy. 11 @ts idg'gn wamp jots ku may nayjade'embi
jaa'y ey madsoo choondit, jots megt jujky'ajtpi y'ixa'aktit ja Abraham, ja Isaac jets ja
Jacob; yik'ejxti jap ma Dios kyutujk ttanitani ja yjaa'y; 12 jets pen japaat'ajtidip jets ja
yjap'attit ma Dios kyutujk ttanitani ja yjaa'y, yikajxpidse'emdipts ja jap jets nejkxtit ma
kube'ets kugoots, jots ja jap chabaawidettit y'amdetskaattit chaachtetskaattit.

13 Jgts idg'on ja nwindsen'ajtim Jesus tnimaay ja jaa'y midi tniwindsen'ajtp tukpiky ja
soldadidi:

—Ngjkxni mdejkwindum, jots sa te xjanchjawi yiktu'umpts ja jade'en.

Jots ja tumbi nay jatyi myekpijky.

Ku ja Jests tyiktsegjky ja Pedro tyaakma'jt
14 Winets ja Jesus ojts fiijkxy Pedro tygjkwindum, jets ja jam ojts tpaajti ja tyaakme'jt,
jots kudam ja mek jemba'am ja jam tmigo'kni. 15 Ojts ja tnixaji kye'kejxp, jots jemba'am
ja ojts jatyi fiiwa'achiyi; ojts ja jatyi wya'kuki jets ja nay jatyi wyindse'jkidyejkiyidee.

Ku ja Jests tyiktsogjky ja maabyamaga'y
16 Xjats ku kyoodsiyii'n, jots ja nwindsen'ajtim Jesis may'ampy ja jaa'y yik-
tanimiifi midi ja miku' wyinaty te tyatekiyidi; jets ja ojts ja'ayi tuk'aawyi tmigajpxy,
ja'ayits ja tyuktapidseem ja maamyiku' jets ja tyikmekpekijxy niduki'iyi ja pamaa'y.
17 Jade'en'ampy ide'en ja jade'en yjajty, jots ide'en ja jade'en tyimyjaty sa wyinaty te
tnigajpxy ja kugajpxy Isafas, ku ja yide'en wyaafi: “Ja' tuki'iyi tmidanaagyejxp adem
n'ayo'on, nay ja' tmidanaapy adem ja nbgjkin n'aa'nin.”

Jajaa'y midi wyinaty tpawidetwamp ja Jesus

18 Xjats ku ja nwindsen'ajtim Jesus ojts t'ixy ku mayjaa'y ja yjanchtamujkniyi, winets
ja ojts wya'afi jets ttanaxtit ja nee jots figjkxtit jam jaduktamajfi. 1° Winets tu'uk ja
kajpxwejpi myiifi ma ja Jesus jam wyinaty, jots ja Jesus ojts yikngjmi:

—Windsen, tsoomp ets, nbangjkxp mets gy madsoo pgni ma me mnijkxy.

20 Jgts ja nwindsen'ajtim Jesus y'adseey, yide'en ja wyaan:

—Ne'egijaaja waajx yjut, ne'egijaajajoon pya'an; etsts, niti @ xka'ejtxi gyik ots ide'en
ma n'geni'int.

21 Xjats ja jaa'y jadu'uk wyami midi ja wyinaty pyabgijkpi'ajtpy, yide'en ja fiimaajyoe:

—Windsen'ajtim, tnijkxy ets jawyeen ja ndeety t'atsyiknaxeki.

22 Winets ja Jesus y'adsegy jots ja wyaafi:

—Moeedik ets, majtstu'ut yo oo'kpi, wan ja tyikpide'skti ja myi'oo'kpi pen y'anmi-
ja'win jajujkyi te tyik'oo'knidi.

Ku ja Jests tyikngjxy ja mek poj jots ku ja tyik'amekiyii'fi ja mejy

23 Jots ja nwindsen'gjtim Jests tygjkifiaa jam barkijotp meet ja pyabeijkpitejk.
24 Winets ja poj megk'ampy yjantyimyiifi jam mejyjotp, jadi'ifii ja nee yjanchtojmje'kni
jots jap barkijetpy yjanch'aye'syini. Maapts ja nwindsen'ajtim Jests wyinaty. 25 Winets
pyabgjkpitgijk ja ojts yuxyiyi, yide'en ja ojts fii'mxyiyi:

—iWindsen'ajtim, ejx oo nnegjee'kxni, yiknitsok gets! jPe nedejkiy'adejtsnampts!

26 Jots ja t'adseey yide'en:

—;Ti mdse'jkidip ku mdse'egidi? {Janch yii'nim meets ja janchja'win xmeet'aty!

Xjats ja tyanaagyukiyii'fi, jots ja ojts tngjmi ja poj jets wan tnaxy jots ja mejy
kya'uk'adetsnit; jots ide'en ja jadi'ifii myeefi, nayide'en jotkujk'atyim tyaafi sam ide'en
ku ja et kyapgjy. 27 Jots nigyumaap ja tyimyja'widee, nemdip ja':

—;Ti pen jaa'y yo jade'en, mimadoojipaat poj ye', mimadoojipaat mejy ye'?

Ja Gadarit jaa'y pen wyinaty ja miku' te tyatekiyi

28 Xjats ku ja nwindsen'ajtim Jesus yja'jty jaduktamajii mejy'age'om, jamts fiaxwim-
bidsemdee Gadara y'etjotpti, winets jaa'y namajtsk pyidsemdee jam kamisantijotp ma
oo'kpi fiaxekidi, jots ja ojts tnimendi ja nwindsen'ajtim Jests. Miku' ja wyinaty te
tyatekiyidi tum jade'en ja namajtskti, janch tyimgyubetyts ide'en ja'adi, ka'ap ide'on
jajam gy pen tkunaxi jam tuu'am. 2 Jets ja yjanchabaabinaxwa'aktee:

—;Ti oo xanibejkip, ti tsepxik adem njagyejpyim, mets Jests, mets Dios U'nk? ;Ja'
mets ya te xnimifi jots geots ixyamyi xtyimyik'ayo'ombaatwanggjy?

30 Nay jamyits ide'gn wingon wyinaty y'ojkwidejtmidi maagyuch; 3! winets ja miku'
nuu'kxaajkingejxp t'amidoodee ja Jesus, yide'en ja tnimaadyee:

—Pgni xyikpidsemwamp gots, wants gets yg' kuch ttateki.

32 Xjats ja Jesus wyaafi, yide'en ja tnimaay:

—Ngjkxti.

Jots idg'on ja miku' jade'en pyidsemdeg, ojts tmajtstu'utti ja jaa'y jots ja maagyuch
ja ttejkidyee; winets ja kuch niduki'iyi yjanchnabyagunajxidee jap jaa'jetpy jots naxki-
daktee jap negjetpy, japts ja fegjes'kxkejxtes.

33 Jots ja jaa'y midi wyinaty kuch'ejxtip, ojts ja kya'akti, janch tse'jkidip ja', jets ku
ja jam kajpjotp yja'ttee, jamts ja tuki'iyi tnimadyakejxtes sa wyinaty ja jaa'y te yjatti
kyubatti pen ja miku' wyinaty te y'uktatekiyidi. 34 Winets ja jaa'y niduki'iyi cho'ondee
pen jaty jam wyinaty kajpjotpti, jets ja ojts Ngjkxti ma ja Jesus jam wyinaty; kuuyits ja
ojts t'ejxti, jots ja tnimaadyee mek'ampy jots ja jam tyimbyidse'emt ja' y'etjotpti.

9
Ku ja Jesus tyiktseajky ja kexujxpi pakxujxpi

1Xjats ja Jesus tygjkiyii'n barkijotp, jets ja ojts fiijkxy jam jaduktamajn, ojts ja iegnaxy
jots ja yja'jty kyajpkejxp. 2Jamts jaa'y ja ojts tu'uk yiktaninijkxy midi kexujxp pakxujxp,
ki'ty ja jam ojts tyikngjkxti. Jots ku dg'en ja nwindsen'ajtim Jesus ojts jade'en t'ixy ja
jaa'y jots kudam ja megk'ampy ja janchja'win tjanchmeedidi, jots ja pamaa'y ja tnimaay:

—Kidi u'nk nugo mdyimyjotmay'eeky; nbojkpimee'kxpy mets.

3 Winets winaagin ja kajpxwejpitgjk wyinmaadyee jets ja wyandee: “Dios yo jade'en
kya'emyigajpxpy, pe nugo jaa'yxi ye'.” 4Jets kumi wa'ats ja nwindsen'ajtim Jesus ja
tnijawi sa jaty ja wyinmaydi, jeots ja tnimaay:

—; Tigejxp ku jade'en ka'ewyinmaa'fi xjagyapti? 5 ;Ja ti ne'egi jawaani jajtni, kuts yo
pa'amjaa'y nnejmit: “Nmee'kxpy ots yo mbeky”, uk ku nngjmit: “Wa'kuki, pekmukni yo
mmaabajt jots nejkxni mdigam”? ¢ xyamnim meets inet x'uk'ext mabaat ots ide'en ja
mek'ajtin nmeet'aty ya naxwiifl jots @ nmaa'kxt ja peky.

Xjats ja tnimaay ja kexujxpi pakxujxpi:

—Pide'kni wa'kukini, wejtsje'ek yo mmaabaijt jets mnejkxnit mdigam.

7 Winets ja pamaa'y jatyi wya'kukiyii'fi jets ja ojts fiijkxy jam tygjkwindum. 8 Kuts ja
mayjaa'y ja ojts jade'en t'ejxti, Xjats ja yjanche'jkifiidi, winets ja tja'myajtsti ja Dios jots ja
tmeja'widee tkunuu'kxyja'widee, ja'agejxp ku ja jade'en t'ejxti jots kudam ja Dios Teety
myek'ajtin tmeet'ajtti, pe nifiugo jaa'yxi ja ttejti.

Ku ja Jesus tpawagy ja Mateo

9 Xjats ja nwindsen'ajtim Jesus jam ojts cheei, jots ja ojts t'ejxpaaty tu'uk ja jaa'y pen
txeew'ajtp Mateo, jam ja wyinaty cheeni ma ja yikugubajtpi y'ixa'akti, jets ide'en ja
tnimaay:

—Mada'ak, moeet widetk ots.

Winets ja Mateo tyanaagyukiyii'f, jets ja ojts pyadseefiiyi.

10 Ku wyinaty ja nwindsen'ajtim Jesds jam kyay Mateo tygjkjotp, winets ja mayjaa'y
jam mendee pen yikugubajtip, meet ja'adi pen ka'sy jaa'y yiktejtip. Ja'ats ide'en

ojts yjam'atti, jots ja tmeet'ixaktee jam kaadyaajk windum megt ja Jesds jots ja
pyabgjkpitejkti. 11Ja'ayija fariseotejk ja ojts jade'en t'ejxti, xjats ja nwindsen'ajtim Jests
pyabgijkpitejk yik'amidoodee:

—; Tigejxp ku yo mwindsen tmeetkay ye yikugubajtpitejkti meet yeo kawindiyjaa'dyi?

12 Ojts ja nwindsen'ajtim Jesus ja tmadey, xjats ja ke'em tnimaay ja fariseotejk:

—Pon mek pen kasajajtip, ;ti ja tyikwa'andit ja tseeyibi? Ja' ja ttsojktip pen pejkidip.
13Kidi ja'ajip @ te nnimifil pen @y pen wa'atsti, ja' ¢ te nnimifl pen pektyundip jets ja
chinaa'yin tyiktigatstit. Nejkxti jiwa'akti, pamaadyi padajti peni ti de'en tyijpy ya'at
Dios kyajpxy: “Ja' @ ndsejkpy jots xmeet'attit ja pa'ayo'owin ja ayo'ejxin, jots ne'egi kidi
xyik'ookti yo jiyujk ye tsakaa midi jaty myojxtip.”

Ku ja Jesus yiktiibyijky tigejxp ku ja kya'ayuu'atti

14 Winets ja Juan Bautista tyumbi myendee ma ja nwindsen'ajtim Jesus jam wyinaty,
jots ja ojts tyiktewdi, yide'en ja tnimaadyee:

—; Tigejxp ku oo n'amaay'aty meet ja fariseotojkti, ngakay nga'uuky eets jots mets
yo mbabgjkpitejk jaayi yjanchkaydi yjanchjee'kxti, niwine'en kya'amaay'atti?

15 Xjats ja nwindsen'ajtim Jesus y'adseey jots ja tnimaay:

—;Ma meets jade'en te x'uknijawi jots ku te'exfiigaabyi te'exfii'ukpi winet y'a-
maay'atti winet kyakaydi kya'uukti ku ja jemyaa'y jamni? Abikfiimts ja tiempi tyimy-
ja'tmit ku ja jemyaa'y wyinaty kya'uk'ejtni ku ja jam wyinaty te cho'oni, jaanimts ide'en
tiy pon kya'ukaafiit kya'uk'uknit; jaanim ide'en ja y'amaay'attit.

16 ’Ka'axi pen wyetpach tta'agiyi jemwyet midi tyimyjemfiim, ku ja jade'en yiktu'unt
jots kumi mujkpi ja jemwyet jots ja tjaaktyimgyee'tsni ja wetpach, jaaktyimyiwenip ja
kyoets'ajtin ja'. 17 Jots nayide'en ka' y'ayi jots yikpikta'akt ja vino jap po'dukjetpy midi
namii'kxfiim; ku ja jade'en ndu'unint, takee'tsipts ja po' jets jade'en nugo wyindigay,
windigeepy ja po' jots nayide'en ja vino. Paty ja vino midi namii'kxfiim nda'ada'amyin
ja jembyo'ak jets jade'en nimidi kyawindige'aty.

JaJairo fieex, jots ja te'exyajk pen ja Jesus ja wyet ojts ttojni

18 fxam ide'egn ja nwindsen'ajtim Jesus jade'en wyinaty wya'afi, ku yja'jty tu'uk
ja windsen pen tnigubajk'ajtip ja israelit jaa'y, jots ja ojts fiagyuxendya'agyiyi ja'
wyingujkp, jets ja fimaajyee:

—To ots nngexu'nk y'geky tyimy'ixanim; kudsik mets inet ja'ayi mme'ent jots waani
xkenixajt, jujkpyejkp inet ja jadigojk.

19 Xjats ja nwindsen'ajtim Jests wya'kukiyii'n jets ja ojts tmeedi ja jaa'y meet ja
pyabgjkpitajk. 20 Winets tu'uk ja te'exygjk myiifi jam nwindsen'ajtim Jesus yjixke'om
jots wyet pa' ja ojts yiktefl. Myakmajtsk jumeijtip ide'en ja wyinaty te pyaajtniyi ja
taxnaxyi jots ja jadine'en tmi'ity; 21 jots kumi yide'en ide'on ja wyinmay: “Ja'ayik ets
ja wyet inet yg ndojnit jots ets inet ndso'okt.” 22 Jgts ja nwindsegn'ajtim Jesus ojts
wya'kjimbity, ojts ja tyimy'ixy ja te'exygjk jots ja tnimaay:

—Kidi u'nk mdse'egi; ja'agejxp te mdse'eky ku @ te xjanchjawi.

Jots ide'on ja nay jatyi myekpijky.

23 Kuts ja nwindsen'ajtim Jesus yja'jty jam israelit windsen tygjkwindum, jets ojts
t'ixy ku ja xuxpi ixapnidi, ja oo'kpi ja yikpide'gkwandip, jeots ja mayjaa'y xem yam
yjanchya'axti, 24 xjats ja tnimaay:

—Pidsemdi; ka'ap ye kiixyu'nk y'eegyi, maap ye ja'ayi.

Jots ja yjanchyiknixijkxy ku de'en ja jade'en wyaafi. 25 Kuts ja tyikpidsemgijxy ja
mayjaa'y, winets ja tyejkiyii'fi jots ja ojts kye'kejxp tmach ja kiixyu'nk, jots ja nay jatyi
pyidi'jky. 26 Jots ide'en ja jam jade'en gy ma yiknija'wiyii'f ja kajpxy ja ayuujk midi
wyinaty te tyufii.

Ku ja Jests tyikwin'ejxwa'kxy ja winap jaa'y

27 Kuts ja nwindsegn'ajtim Jests jam cheg'fi, winets ja winap jaa'y namajtsk tuu'ajy
pyadso'oniyi, mek ja yjanchnemdi:

—iRey David me m'ap'ajtip, ayo'ejxk oats!

28 Kuts ja Jesus tygjkiyii'fl jap tejkjetpy, winets ja namajtskpi winap jaa'y fimejni, xjats
ja tnimaay jets ja ttiibyijky:

—;Mwandip ide'en amumjoojt jots ku ots yo yjade'embi xma'aty?

Jots ja hemdee:

—Windsen'ajtim, wamp gets ide'en jade'en.

29 Winets ja nwindsgn'ajtim Jesds ja mimgj twingudo'oniyii'fi, yide'en ja tnimaay:

—Wan ide'en jade'en tjaty peni mabaat mee nayide'en ja mjanchja'win xmeet'aty.

30 Jgts wyeen ja oy tyandee, ojts ja wyin'ejxpekti. Jots ja nwindsen'ajtim Jesus ja
mgkta'aky tnimaay:

—@yim mnay'ejxidit jots kidi pen xuknijawidi.

31 Jgts ja'ayi ja jap fiibyidsemdee, ojts ja tnimadyakexti sa nwindsen'ajtim Jesus ja
wyinaty tg yikmekpikyidi, ojts ja tnimadya'akti gy madsoo wine'enin ja et jam.

Ku ja Jests tyikajpxpiky ja uum jag'y

32 Kuts ja jam wyinaty wya'kpidsemdi, winets winaagin ja jaa'y ttanimendi ja
nwindsegn'ajtim Jesus tu'uk uum jaa'y, miku' ide'en ja wyinaty mi'ejtiyip, ja'ats ja
ka'ukyikajpxniyip. 33 Ja'ayits ja nwindsen'ajtim Jesus tyikpidsiimy ja miku', jots ja
uum jaa'y jatyi jadigojk y'awijy. Jets ide'sn ja mayjaa'y fiigyumaap yjajtee, yide'en ja
wyandee:

—Ka'anim ya Israel pon jade'en t'ijxfiim sam ixyam yik'ijxyin.

34]a fariseotgjkti yide'en ja wyamidi:

—Jade'en'ampy ye jaa'y tyikpidsimy ye miku' ku ye nayi' wyindsen myek'ajtin
tyiktuujniyi.

Ku ja Jesus t'ayo'ijxy ja mayjaa'y

35 Widejtp ide'on ja nwindsen'ajtim Jests gy madsoo wan tkamjotpi wan tkajpjotpi,
jotsjayik'ixpiky ma jaty ja tpaaty ja tsaptejk kajp kajp. Ja Dios y'egyajpxy y'emyadya'aky
ja kyajpxwa'kxip sa ttanitanit ja yjaa'y, jeots ja tyiknaxy ey ti pa'am, ey ti pejkin
aa'nin. 36 Ku ja ojts t'ixy ja mayjaa'y, jots ja ojts t'ayo'ixy ku ja tsaach'ijxyimdi,
janchjotmay'oo'ktip ja', nugo ja jadi'ifii myondi tyukti, jade'en ja yjawi yjajtnidi sam
borreek fii'ejxpi kya'ejtxiyidi. 37 Xjats ja tnimaay ja pyabgjkpitejk:

—]Janch gts ide'en nwa'afi, ku ja jaa'y may pen tnijawiwyandip ja Dios yja', jats ka'ejtip
peon ttukmadowidip. 38 Paty x'amido'odit ja Dios Teety jots ja tyumbi ttanigaxt ja'abi
jaa'y.

10

Ku ja Jesus twiwijch nimakmajtsk pen wyinaty kyudanaabyi'atwampy

1 Xjats ja nwindsen'ajtim Jesus tyaxmujky ja pyabgjkpitejk midi nimakmajtskti, jots
myek'ajtin ja ojts tme'ey, ja'ats ja ttuktabidse'emdit ja miku' jets ja tyikmekpektit pen
gy tigati pa'am pejkidip.

2Yide'en ide'gn ja nimakmajtskpi pabgjkpitgjk ja xygewdi: tu'uk Simdn txeewi, nayi
yiktejp ja Pedro, jots ja y'uch txeewi Andrés; Jacobo meet ja' y'uchmi midi txeew'ajtp
Juan, ja Zebedeo y'una'jk; 3 Felipe, Bartolomé, Tomads, jets Mateo ja yikugubajtpi; jets ja
Alfeo myajnk pen txegw'ajtp Jacobo; jeots Lebeo pen nayi yiktejp Tadeo; 4 jots jadu'uk
Simén cananista; jots ja Judas Iscariote pen tnankmyajtsip ja nwindsen'ajtim Jesus.

Ku ja Jesus tkexy ja pyabgjkpitajk kajpxwa'kxpi

5Yide'en ja nwindsen'ajtim Jesus t'ane'emy ja fiimakmajtskpi pabgjkpitejk ku ja ojts
tkajxtsoo'fi:

—Kidi jam etjotp mngjkxti ma cheenidi pen ka'israelit jaa'dyi, ka'abaat mnejkxtit ma
jaty ja kajp jam Samaria; ¢ ja'ayi mee mningjkxp midi ya Israelit naxjogijty, ja' ide'on
ejtnidip sam ja borreek tyigeydi. 7 Negjkx xkajpxwa'kxti jets ku Dios kyutujk wyingefi
midi ja tyanitanaapy yjaa'y. 8 Yiktso'okti pen pejkip ja mek pu'uts pa'am, jets pen tigati
jajtidip, yikjujkpyekti ja oo'kpidi, jets kajpxpidsemdi ja miku' jets tmajtstu'utt ja jaa'y.
Meets ide'on yo yjade'embi mek'ajtin te mniyikme'ey; nayide'ents xyiktunkpaattit sam
te myikmo'odi.

9’Kidi ti meefl xkondi, ni oori, ni plati, ni cobre, 19 ni pejnbaat xkawetstit. Mnimdajk
niti xkako'ondit, tu'ugyi mwet xmingjkxtit midi ixja mwet'ajttip; tumbixi mngjkxti,
mgaabyaatp meets.

11’Ku gy ma mja'attit wan tkamjotpi wan tkajpjotpi, jamts x'ixa'adit tu'uk ja jaa'y
midi nijawi, midi tsojkp ja Dios yja', ja' tygjkjotp mja'da'aktit kunim mdsoondit jam
kajpjotp, winetnimts jam mbidse'emdit. 12 Ku mdekidit tejkjetpy, kajpxpoo'kxti ja
jaa'y. 13 Peni m'adsojidip ja jaa'y, oy'ajtp; kuts ja ka' t'adsojimbity, majtstu'uttits ja'.
14 Jgts ku pen mgagupekidit, uk ka' paat tmadowa'andi peni sa me mjawa'afi, pidsemdits
jam ja'abi tejkjotp uk ja'abi kajp. Winapti ja pu'ux midi jam mdekygjxp, jots jade'efii
xuk'ejxtit jots ku jade'efii to mnaniwa'achidi. 15 @ts ide'en wamp ku wyinaty yja'aty ja
tiidyu'unin, ne'egi kajaa yo yjade'embi jaa'y ja ayo'on tyimbyaattit, jots nigidi jade'en
y'ayo'ombaattit ne'egi ja kawindiy jaa'dyi pen jam tsinaadyee jam Sodoma jeots jam
Gomorra.

Ku ja yiknigajpxy jets ku ja pabejkpitejk yikmatswa'andit

167 @yim xmado'odit jots xnijawidit jots ku meets jam nguexy ma ka'ap nugo ajawi gy
pon tyokil Mjadyimfay'ejx'etidip, yikxonim mnafiiwijy'atidit, kidi oy ti xtsepekti, yujy
ke'om mnabyikta'agidit. 17 @yim x'ejxtit, oyxi de'en jaa'y mgeyakidit ma kudunktejk
jamdi, jets myikwinwoptit myikjepwoptit jam tsaptejkjotp. 18 Myikngjkxi paat meets ja
jaa'y jam ma jaty ja mgj windsen yikutukti, ja'agejxp ku ets nja' xpabgjkidi; jats ide'en
ja nibidsemit jots meets ja xukmado'ot peni sa ets ide'sn ja n'ixpgjkin, ja'abaat meets
xukmado'odit pen ka'israelit jaa'dyi. 1° Kuts myikeyaktit jam kudunk wyindumdji, kidi
xkumayjawidi, kidi meets ja xpamaafii xpadajni peni ti de'en jam mgajpxtip, uk peni
sa dg'gn jam mwa'andit; ja'ayi ja y'ukja'att peni juuni de'en mgajpxtit, nagye'emts Dios
mmo'ojidit ja ayuujk peni sa de'en mwa'andit. 20Kidi meedsipxi ja mmiwinmaa'nbyaatp
ku mee mgajpxt, pe ja Dios Teetyxi y'Espiritu Santo myikajpxidip.

21’Jade'en ngjkx jaty kyubety peni pen ets nja' wyinaty xkupejkiyip, jots ja myigu'uk
paat ja tyamidsepgkit jots ja tnankyik'oogit, jeots ja u'nkteety jots ja u'nktaak nayide'en
ttumidit ja y'una'jk nay ja'agejxp ku ets nja' janchpabgjkidi nidu'ugin; jets ja u'nk
una'jk nayide'ents ttumidit ja tyeety tyaak, tyik'ooktit paat ja'adi. 22 May jaa'y mee
mmi'akiyip mmijotma'adiyip ja'agejxp ku meets nja' xpabgijkiyi; pents tmidanaapy ey
wine'en paat, ja yjade'embi jaa'yts ide'gn nitso'ok'atp. 23 Ku myiktabawidetit ja kipy ja
tsaa, kakngjkxtits ma kajp jam jadu'uk; ets ide'en wamp, jots ku ets wyinaty jawyeen te
nmeni yamnim meets ja kajp xka'aye'sy'abidsemdi midi jaty ja israelit jaa'y kyajp'ajttip.

24 ’Ka' pen ixpgjkpi tjaaktyimyjinaxy ja mya'estri, jots ni ja tumbi tkajinaxy ja
wyindsen. 25 Tyajotkujk'attip ide'en ja ixpejkpi, janch mgj ide'en ja wyinaty ku yja'attit
jade'en sam ja mya'estri, jots ja tumbi sam ja wyindsenin. Peni miku'dam ¢ nyiktijy ku
mee nniwindsen'aty, ;tits meets mdsow, ti meets jade'en mjaakayiktejp?

Ja' midi yiktse'egip
26 'Paty ka' pen xtse'egidit. Ka'axi ti kyanigaxi'iky oy pen ti tjadyimy'ama'atsk'aty,
ka'ats ja kyayiknijawi @y pen ti tjadyimyjayu'uch'ity. 27 Peni ti mee nda'agajpxip,
tukmadowdits meets ja jaa'y ja'; nigajpxtits ja yikxon peni ma x'a'ejxidi myikmadowdi
gmyadsowi. 28 Kidi yikjaa'y'oo'kpi xtse'egidi, pe ka'axi anmija'win ja tjadyimyik'ookti;
ja Dios ja' ide'en tiy ne'egi mdse'egidip, pe ja'axi mek'ajtin tjagyajp jets ja jaa'y
tyikwindigey meet ja y'anmija'win jap ayodaajkjetpy.

2970 dg'en ja joon mabaat kyidyimchobaaty, nayide'en ide'en ja Dios Teety ja t'ejx'ity.
Ni tu'ugin ja kyawindigey peni ka'ap ja ke'em tyikutuky. 30 Tu'uk tu'uk meets mwaay
machey y'ity. 31 Kidi mdse'egidi, ne'egi jawaani jinaxy mee mnibaye'syi, ;ti ti meets
mdsow, ti sa ja mayjoon chobaaty?

Pon tmajpiktaktip ja Jesucristo jam mayjaa'y agujkp
32’Pgn jaty o xpukajpxip, pgn wamp mayjaa'yjeejty jots ku ats ja xpabiky, nayide'ents
ots ja mek nnitanit jam Dios Teety wyingujkp pen jap tsajpjetpy. 33 Pents ¢ xkabukajpxip,
pon wamp mayjaa'yjegjty jeots ku ets ja ka' xpabiky, nayide'ents ots ja niwine'enin
nga'ejxjimbett, niwine'enin nganitanit jam Dios Teety wyingujkp.

Jestuis kajxp ja jag'y iawya'kxyidi

34’Kidi mee mwani jots ku ots jaa'y kuwani xtyimyjatytajotkujk'attit, pe may ide'en
ja ngjkx kyanachokidit ets kejxp. 35 Jade'en ja tpatni jots jaa'y ja y'u'nk y'una'jk
y'ukmidsepgjkniyit, ja u'nk ja xa'kxy ja u'nk ja neex flamyatsidit; 3¢ tukmigu'uk ja jade'en
y'uknamyidsepgjkniyidit.

377Pgn tyeety tyaak jawaani tyikmgjtejkip sam o ka'ap xmejpikta'agyin, ka'ap ets ja
mibaat nja'aty; jots nayide'en pen y'u'nk y'una'jk jawaani tyikmejtejkip jets nigidi ka'ap
ots, nayide'en ots ja ka'ap mibaat nja'biky; 38 jots pen ¢ xkagu'ayo'ombaadiwyamp ku
jaa'y yik'ookwa'anit, jets ets ja nja' jade'en xkatunwajni, ka'ats ets ja mibaat nja'bgkt.
39 Pgn kasajatyim nay'ejxip, pen nabya'ayojip, ka'ap ja mibaat ja nitso'ok'ajtin tpaaty;
pents kanabya'ayojip wan tjaty sa yjaty ets kejxp, ja'ats ide'en tpaatp ja nitso'ok'ajtin.

Ja may'gjt

40Jajaa'y peni pen mgupejkidip, ots ide'en ja wyinaty jade'en xkupgjktip; jots pen ots
jade'en xkupejkp, ja'ats ja nayide'en kyupijkpy pen @ xkajxp. 41 Peni pen tkajpxkyupejkp
ja Dios kyugajpxy, jets kumi Dios ja kajxip, nayide'en ja jaa'y yikmay'att sam ja Dios
kyugajpxy yikmay'atyin; jots pen tkajpxkyupejkp ja eyjaa'y ja'agejxp ku y'eyjaa'y'aty,
nayide'en ja yikmay'att sam ja eyjaa'y yikmay'atyin. 42 Jets pen ¢ xmeejyip ja n'u'nk
n'una'jk gy tukvasin ja tsujxk nee jets kumi ets ja nja'ajtpy, jets janch ets ide'en nwa'afi
ku ja nayide'en yikmay'att.

11

Jajaa'dyi pen ja Juan Bautista ojts tkexy

1Xjats ku nwindsgn'ajtim Jesus tta'ana'am'abajtiyii'fi ja nimakmajtskpi pabgjkpitaijk,
\Ajfci.ngts ja ojts chee, jets ja fiijkxy yik'ixpejkpi kajpxwa'kxpi ma jaty ja kajp jam ja'abi
etjotp.

2]gts jaJuan Bautista, ku ja jam wyinaty puxejkjotp, jots ja tnija'wiyii'fi ti jaty wyinaty
tyump ja Cristo ja yiknitsokpi, winets ja tkejxy namajtsk ja pyabejkpi jots ja t'ats'ejxtit
ja nwindsen'ajtim Jesus, 3 jots ja t'atsyikte'edit yide'en:

—;Mjanchjacristo mets ide'en, ja yiknitsokpi midi tijy menwamp, uk njep'ejxp oots
idg'gn jadu'ukpi?

4 Xjats ja nwindsen'ajtim Jesus y'adsojimbijty:

—Ngjkxti jots jade'en xukmado'odit ja Juan sa jaty ti jaty m'ejxtip mnija'widip.
5 Tamimadyg'gkti sa winap jgg'y wyin'ejxwg'kxti, sa pakma'at jaa'y yo'syje'ekti, sa ye
pu'uts p@]k}b} cho'okti tuki'iyi, sa nat jaa'y myadoob@kti sa 0o'kpi yJqupy@kti jots sa
ayoobi jaa'y ja Dios kyajpxy y1ktukmadowd1 6 Nekim ja'adi pen tu'ugyi ja janchja'win
tmegt'ajttip, ka'ap winguwopi jepkuwopi tmijattit ku o xj anchj awidi.

7 xanim ide'en ja wyinaty tyimchoondi ja Juan Bautista yjaa'y midi ja pyabgjkpi'ajtpy,
ku ja nwindsen'ajtim Jesus tnimadyaktejkiyii'fl ja Juan, yide'en ja tnimaay ja mayjaa'y:

—;Ti ojts x'ejxti jam abak etjotp ku jam ojts mnejkxti? ;Ojts meets jam yjawi x'ixy
tu'uk ja jaa'y midi jade'en jajtp sam kapy pyojimbity pyoj'adijy? Pg ka'axi, pe tu'ugyixi
ja tmi'ity ja wyinmaa'fi. 8 ;Tits ide'en ojts x'ats'ejxti? ;Uk ojts x'ejxti tu'uk ja jaa'y
midi janchweti janchnaamyi, midi janch tsuj ja wyet to tyikpety? Pg wa'atsxi xnijawidi

pon jade'en naxyojxidip jots ku ja jam fiachekyidi ma ja windsendejk jam cheenidi.
9, Tits inkwan ide'en mjantyim'ats'ejxteg? ; Tu'uk ja Dios kyugajpxy? Janch ja'ats ide'en
pon jawaani tjaaktyimyej, nigidibaat ja yjadu'ukpi jade'endi. 1°Ja Juan ide'en jade'en
yiknigajpx ku wya'afi Dios kyajpxy yide'en:
Ngajxjawyenip ots, u'nk, ja ngugajpxy tu'uk,
jots ja jaa'y ja wyinmaa'fi ja tyiktegjit tyiktuudaajkit, jots mets ja m'ixpgjkin yikjop'ext.
11 Tyiibyi ets ide'en nmadya'aky, jets ku ka'ap jade'en pen myajada'akfiim Dios kyuga-
jpxy sam ja Juan Bautista; pgni pgnts ets nja' xpaduujnip jets ku tyeki ma ets ngutujk
ttanitanit ja jaa'y, ja'ats ne'egi yikmgjpiktaktip jots nika'ap ja Juan Bautista.

12’Jaayip ja Dios kyutujk cheptak'okwani ku ye Juan Bautista myiifi jets ixyambaatnim
kyakixy kyanaxy. Aguwani ja tjadyimyjamimajada'akwa'andi pen nadya'aja'wiyidip ja
yjotmek'ajtindi. 13 Pon ja Dios kyutujk yjawi tka'uknigajpxip, ni'ijtyi ja tnigajpxti pen
Dios kugajpxy'ajtidip, jots nayide'en ja Moisés kyutujk tyikwa'an jots jaabaatnim ja te
yikni'amefl ku ja Juan Bautista yam te myifi; 14 jets peni mjantyimyjanchjawiwyandip,
ja Juan ide'en ja' pen yiknigajpxp jots ku mye'ent jadigojk ja Dios kyugajpxy midi
txegw'ajtp Elfas. 15 Pgni pen yikxon tnimadoop, wants tja'gyuki.

16’Jade'en meets mdami'ejxi sam ja mutskuna'jk muum y'ade'ststi jam maayjotp, ku
ja myi'una'jk nisudso'ampy tkagupeikiyidi ja kyuyajtin midi ja yja' ttsejkpy yjaguyat-
wampy, jade'en ja yiknimaadyi: 17 “Te @@ njaxu'uxy, ka'ats m'atswa'andi; te eets ja
cancion jotmay'eggyim nja'gemi, ni jade'ents te mgaya'axti.” 18 Texi yo Juan myii jots
ka' yo kyay jots ka' yo y'uuky, jots mwa'andi jots ku miku' yo myeet'ajtpy. 1° Xjats @
te njamemi, kaapy ukpts ats, jots mwamidi jots ku gts janchkaxim ngay n'uuky, jets ku
ots ja megt nnamyayi pen yiktejtip jantyimbyojkpitumbijaa'dyi, jets nayide'en megt ja
yikugubajtpitejkti. Peni pents ja Dios yja' tkupejkip, ja'ats tja'gyukip sam ja Dios yja'
tsekyin.

Ja kgjp midi kamadoodip

20 Xjats ja nwindsen'ajtim Jesus ttamigajpxkijxy ja kajp ma jaty ja wyinaty te ttufi ja
milagri'ajtin, ku de'en ja jaa'y jam ka' tyimyiktigatstinim ja chinaa'yin. Yide'en ide'on
ja wyaari:

21 —;Mjanch'ayeey meets, Corazingit jaa'dyi! Mjanch'ayeey meets Betsaidit jaa'dyi!
Ku jeexyip ja milagri'ajtin tyufii jam Tiro jots jam Sidén midi meets ya te myiktu'unxi,
ku ja jeexyip jam yiktuujnidi ja milagri'ajtin, windi'ixyip ja jeexyip tyiktigajtsnidi ja
chinaa'yindi, ku ja pyeky jeexyip tyimchaachjawidi. 22 @tsts yam wamp jots ku nejkx
ja titdyu'unin fiaxy, mgu'ayowip meets ja jinaxy, nika'ap ja ne'egi jade'en y'ayo'odit pen
tsinaadyip jam Tiro jets Sidén. 23 Jots meets Capernaumit jaa'dyi, ;ma mee xijy mnejkxti
tsajpjetpy? Pe japxi meets ayodaajkjetpy mnejkxtit. Ku jeexyip ja milagri'ajtin yiktul
jam Sodoma midi meets ya te myiktu'unxi, ne'egi nay jaa ja kajp jeexyip, ka'ap ja jeexyip
sa yjaty. 24 @tsts ide'en tyimwyamp ku wyinaty ja tiidyu'unin fiaxy, ne'egi yikxon mee
ne'egi mjaagktyimy'ayo'onbaatt, jots nigidi jade'en pen jaty tsinaadyee jam Sodoma.

Ya mendi jots mboo'kxtit

25 Xjats ja nwindsen'ajtim Jesds yjaakwaan:

—Dios Teety tsajpjotpit, yikjujky'ajtpi ya naxwiifi, nmgja'wip mets ngunuu'kxyja'wip
mets, ja'agejxp ku te xamidseky o pen ja mnitsoojkin jets yo wijy jaa'y ja te tkaja'gyukidi
ke'om, ne'egi tots ja xuk'ixy xuknijawi pen ide'en ka'ejxiiyimdi. 26Jade'ents Teety te xufi
sa ke'om xamidseky oy peon.

27Xjats ja Jesus tnimaay ja mayjaa'y:

—Tum ja' ots ndeety xuktump midi ja ke'em tyunwampy. Ka'ap ets pen jade'en
xnijawi sam ets ndeety ke'em xnijawi; nika'ats gts ndeety pen wa'ats fijawiyi sam ots
ja ke'em ndyimiijawi, jets peni pen ets ja nduknijawiwyampy, ja'ats tnijawidip ja Dios
Teety. 28 @ts ide'on xnime'endip pen jaty agejxtip jotkejxtip, pen jaty ¢ xku'ayo'om-
baajtidip, ats mee nyikpoo'kxp. 29 Kupgjkidik ots ja n'ixpejkin jots mwinmaa'nbyaattit

jade'en sa meets te ndaniwinmayi, yujy eots winmaa'fi njagyepy; pyaatpts meets ja
m'anmija'win ja gy'ajtin ja kunuu'kx'ajtin. 30 Yg ixpgjkin midi meets yam nmeepy, ka'ap
yo chepi, jajtni ye', ja'ayi xka'ixmatstit.

12

Ku ja Jests ttejtee ja ariin yam poo'kxin xegw

1 Tuu'ye'gpy ja nwindsgn'ajtim Jestus wyinaty, poo'kxin xgewts idg'sn, jots ja jam
wyinaty fiaxti ma kam jam. Janch yuu'oo'ktipts ja pyabgjkpitgjk jets ja ariin uun ja
ttejpinaxwa'kteg, jots ja pyajk ja tjee'kxiyidi. 2 Xjats kuts ja fariseotejk ja jade'en
t'ejxtee, winets ja ttamajtsteg ja nwindsegn'ajtim Jesus:

—Ejx yo mbabgjkpitejk jade'en y'ade'etsti, jots ka'ats pyaat'atyi jots ye jade'en
y'adg'ststit ku poo'kxin xgow.

3 Xjats ja yide'en yiknimaadyoe:

—;Ti ka'anim meets ja Dios kyajpxy x'ixy midi tnigajpxp sa ja David tuk'ojk
tmeet'adiijch ja myigu'uk, ku yuu ja wyinaty yik'ookwa'aniyidi? 4 Tsaptejkjetpyxi ja
ojts tyeki, japts ja ojts tkay ja kunuu'kxy chapkaaky midi ja Dios yiktamiyoxp, midi
ja ka'ap pyaat'atyi jets ja tka'aty, uk jots ja ttuka'aty ja myigu'uk, ja'ayi ja paat'ajtidip
pon teety'ajtip. 5 ;Jots nigidibaatnim meets ja kutujk x'ejxni midi ja Moisés yjaay, midi
wamp jots ku teetygjk ka' pyoo'kxti jap tsaptejkjetpy ku poo'kxin xeew, jots nika'ats ja
pyekyi? ©@ts wamp jets ku ja jadu'uk jawaani mgj, nika'ap tsaptejk yja' jade'en. 7Ka'
meets yo xnimadey peni sa de'en ye tjatijy ya'at Dios kyajpxy ku ja Dios Teety wyaafi:
“Ja' @ ndsejkpy jots xmeet'attit ja pa'ayo'owin ja ayo'ejxin, jets ne'egi kidi xyik'ookti
y@ jiyujk ye tsakaa midi jaty myojxtip.” Kuk y'ijty xja'gyukidit, ka'abik mmigu'uk y'ijty
xpoky'ejxtit oy ja ti peky tjagatundi. 8 Ngudanaapy ets ja naxwii'fiit jaa'y jets ets wamp
ti paat'ajtip kapaat'ajtip yiktu'unt ku poo'kxin xgew.

Jajaa'y midi ja kye' jadi'ifii tetsnip

9 Xjats ja nwindsen'ajtim Jesus jam chege'fl jots ja ojts fiijkxy, tyejkiyii'ni jam tsap-
tajkjotp 1ma wyinaty jam tu'uk ja jaa'y midi ja kye' jadi'ifii tetsnip tuktamajfi; jets kumi
gy ide'en ja tyimy'ixa'adi ti ja yjadyimy'uktani'genidip ja nwindsen'ajtim Jesus, jots ja
tyikteedee t'amidoodee nadyijyi:

—;Kutujk ye' ku pamaa'y jaa'y nyiktsojkin ku poo'kxin xgew, u ka'?

1 Jgts ja nwindsen'ajtim Jesus ja ojts t'adsey, yide'en ja tnimaay:

—;Wan meets ja mborreek ndejin jadi'ifii xmajtstu'utt ku ja wyinaty te kyunaxy jap
jutjetpy yam poo'kxin xeew? Pg kuwanixi ja xningjkxtit jeots ja x'atsjuuttit. 12 ;Ti sats
ja jiyujk jade'en yjaakyikjotmay'aty, jots ja jaa'y jadi'ifii yikmajtstu'utt? ;Pe ka'axi, pe
jaa'yxi ja'l Paat'ajtip n'edyu'unin gy pen ku poo'kxin xeew.

13 Xjats ja yiknimaay midi ja kye' wyinaty tetsp:

—Xajtow.

Jots ku de'en ja ojts xyajtiy, tyimyekpeijk ja kye' ja', nayide'en ja tyimyja'wiyii'fi
sam ja yjadu'ukpi ke' midi mek. !4 Winets ja fariseotgjk wya'kpidsemdee, jots ja
tkajpxy'ajtpinibgjkidee sudso ja tjadyimy'ukyik'ooktit ja nwindsen'ajtim Jesus.

Ku ja Dios kyugajpxy Isaias tnigajpxy sa ja Jesus jyatwa'afi kyubatwa'afi

15Kuts ja nwindsen'ajtim Jesus ja tnija'wiyii'fi, winets ja jam ojts cho'oni jets mayjaa'y
ja ojts pyadseefii. Yikmekpgjkijxpy ide'en ja pamaa'y ja', 1¢jets ja yikxon ttukmadey jets
jaka'ap filmadya'agidit peni penide'enja'. 17 Jade'en'ampy ide'on ja jade'en yjaty, jots ja
jade'en ka'pxy tyimyjatt sa wyaaf Dios kyugajpxy midi Isafas'ajtp, ku ja yide'en wyaaii:
18Yg' gts ide'on te n'a'ejxi, ots yo' ndumbi,
ye' @ ndsgjkpy jots ye' @ ndajotkujk'ajtpy.
Nmo'op ets ye' ja nmek'ajtin ja n'Espiritu Santo,
jots ets yo xnigajpxit ja ndiy'ajtin o magajp.

19Ka'ap yo cheekt, ka'ap yo wyopt, ka'ap yeo ya'axt yjokt, niduk'aawin ye kyayikmado'ot
ja y'aaw y'ayuujk ja nee'ajy tuu'ajy.

20Ka'ap ye gy pon nugo tyimdya'oo'kpety,

ka'ap yo nugo tukmajada'ak tyimyajada'aky ey pen mabaat tyimyjatundigey,

kunim yg yikxon tpikta'akt ja kyutujk ja tyiy'ajtin.

21]gts yo edyimbyegngajpi y'ajot'attit.

Ku ja Jesus yiknimaay jots ku miku' mygk'ajtin ja tyiktuujni

22 Xjats ja nwindsen'ajtim Jesus ojts yiktaninijkxy tu'uk ja jaa'y midi winap midi uum,
jots te miku' ja wyinaty tyatekiyi. Ojts ja tyikmekpijky jets ja jaa'y wyin'ejxwa'kxy jots
ja y'awijy jadigojk. 23 Jets ide'en ja jaa'y ja fiigyumaap tyimyja'widee, yide'en ja ojts
wya'andi:

—;Ti ya'at ndejin, ja rey David y'apip?

24 Xjats ja fariseotgjkti ja'ayi ja ojts jade'en tnimyadowdi, xjats ja wyandee:

—Jade'en'ampy ya'at jaa'y tyikpidsimy ye miku' kumi ja mgj miku' myek'ajtin yo
ylktUUJl’lip jots yo ttuktabidsimy ja myimiku' yo'ots yo wymdsczm ajtip.

25 Wa'ats ja nwindsegn'ajtim Jesus ja tnijawi sa jaty ja wyinaty wyinmaydi, jets ja
tnimaay:

—Nimidi'ibi kutujk ke'emyi fnamyidsep'atyi, kuts ja cheptundi ja xem yam jadi'ifiits
ja fankyudigeyidi; u ku kajp u ku jaa'y tukmigu'uk fiamyidsepikyidi jots fiawya'kxyidj,
ka'ap ja yikjep'ijxy'aty jets ja jeky fiankcheeniyidit. 26 Jgts nayide'en yjaty ku ja mej
miku' tyikpidsimy ja myimiku', tets ide'en flamyayi fawya'kxniyi; ;sudso'ampyts ja
jade'en y'ett ja myek'ajtin? 27 Pg jade'enxi mee mwa'af jots ku ats jade'en'ampy ja miku'
nyikpidsimy ku ets ja mgj miku' myek'ajtin nyiktuujniyi; peni janch jade'ents, ;pents
meets ja mmigu'uk ja myek'ajtin yiktuujnip ku ja miku' ja nayide'en tyikpidsemdi?
Ja'axi mee mni'ge'niyidip jots ku nugo jade'en nugo mjadyimgyajpxigeydi. 28 Kuts ets,
jade'en'ampy ots ja miku' nyikpidsimy ku ets ja Dios myek'ajtin nyiktuujniyi, jade'ents
meets ide'on yo xja'gyukit jots ku Dios ja kyutujk te mdanija'adyidi midi ja tyanitanaapy
yjaaly.

297; Pgnts gy nugo tyimy'uknidejkip ja jaa'y jap tyejkjetpy midi janch kamaabyim, oy
ja pen tyimyj apejkxiwyajni ja pyikta'aky? Jawyeenxi ja ylkejwmnt yikpakweent, winet-
nimts ja yikpejkejxit ja pyikta'aky, pe texi ots nayide'en ja miku' yja' nmimajada'aky.

30 ’Pgn g xkabudgjkip, ja' ots ide'en xmidsepwamp; jots ku ots pen ti megt njapek-
mukwa'af, jets ja jinaxy tpekwa'kxy.

31’Paty meets ide'en nngjmi, jets ku gy tyimyjapeni yikmaa'kxkejxp ja' pyeky, peni
ti jaty pen tyumpy kyajpxpy; kuts pen tka'uk'emyigajpxt ja Espiritu Santo, niwindem ja
mibaat kyayikpojkpimee'kxy. 32 Jots gy ots pen xjaga'emyigajxpy, jaakyikpojkpimaa'kxp
ja'; jeots ja' pen tka'emyigajpxp ja Espiritu Santo, ka'ap ja mibaat yikpojkpimee'kxy ya
naxwiifl, jets gy tyimyjamadso'ji.

Poni sa wyimbidsimy oy ti, ja'ats tyiknigaxe'kp peni sa ti y'eyi kya'syi

33’Ku kipy y'eyi, nayide'en ja oy tyeem tyikwingaxi'iky; jots midi ka'gy, nayide'ents
tyeom ja tyikwingaxi'iky ka'ey. Ja tyeemts ja kipy yikta'ejxkajp peoni sa oy ka'sy
tyoomi. 34 Meets win'ge'mbidi! ;Sudso mee m'egyajpxt jots ka'ats m'syjaa'yidi? Jots
poni sa y'awa'kxy yo aaw, tum jamts yo cheefi midi jam ujts abeki yikmeet'ajtp jam
amjotp. 3> Pgn oy jaa'y, jade'en'ampy ja tyikpidsimy ja egyajpxy ja ewyinmaa'f, kumi
tum'ewyinmaa'il ja yjagyejpy jam y'am yjotp; jots ide'en ka'syjaa'myidi jade'en'ampy
tkayikpidsimy ja ewyinmaa'fi, kumi tum ja ka'eybi ja jam myeet'ajtpy y'am yjotp.
36 @tsts mee nnimaapy jots ku wyinaty ja tiidyu'unin flaxy, ja'abi xeewts tuki'iyi
yikeyajkext ja egyajpxy ja ka'egyajpxy peni sa penjaben te wya'ail. 37 Peni sa ja m'ayuujk
poni sa ja mwinmaa'fi, nayide'ents myiktiidyu'undit, nay ja' myiktapeky'ejxtip, nay
ja'ats mgayiktapeky'ejxtip.

Kuja ka'eyjag'y t'amidowdi jets yiktuk'ejxtit ja milagri

38 Winets ja nwindsen'ajtim Jesus ja fariseotejk nimaajyee meet ja kajpxwejpitojkti:

—Windsen, ja' e@ n'ejxwampy jots gots xuk'ext tu'ugin ja milagri'ajtin, peni janch ku
mjanchdiosu'ngi:

39 Xjats ja nwindsen'ajtim Jesus ja t'adsegy:

—]Ja'ide'en ja milagri'ajtin amidoodip pen kawindiyjaa'y'ajttip; ka'ats ti milagri'ajtin
y'ukyiktuk'ejxnidit, wan ja'ayi sa yjajty kyubejty ja Jonas ja Dios kyugajpxy. 40 Nayide'en
jaJonas y'ijty tigeok xeew tigegk tsuu jam ajkx yjotp jets pyidsiimy jujky, nayide'ents ots
ide'gn jap naxpatki'py n'ett tigeok xeow tigeek tsuu jots nbidsg'emt jujky. 41 May'ampy
pyide'sktit ja jaa'y pen jaty tsinaadyee jam Ninive ku yja'att ja tiidyu'unin xeew,
ku yo jaa'y yiktiidyu'undit pen jaty ixyam tsinaadyip jujky'ajttip ya naxwiifi, ye'sts
ide'gn yikpeky'ejxtip; kumi ne'egi yiktigajtsteo ja Ninive jaa'y chinaa'yindi ku ja Jonds
ja ojts tyukmadeyidi ja Dios kyajpxy, jadyimy'ixyats ide'en ja' midi jawaani mgj jets
nika'ap jade'en Jonds, jots ka'ap meets ja xmgjpikta'aky. 42 Nayi pide'ekp nayide'en ja
windsende'exy ku tiidyu'unin xeew, ku ya'at naxwii'fiit jaa'y yiktiidyu'undit jets pyeky
ja yiktani'genidit; kumi jagam et ja ojts cheefi, jots ja ojts jadine'en tnimifi ja Salomén
ku ja tpatmadoowajni ja kyajpxwejin, ixyats jadu'uk midi jawaani tnija'wip jeots nigidi
jade'en Salomon, jets ka'ap meets ja xmgjpikta'aky.

Kuja miku' jadigojk t'awimbeti ja chinaadyaajk
43 ’Ku miku' tmajtstu'uty ja jaa'y, jets fiijkxy widejtpi to'sts etjotp, tja'ixa'ay ja
pyoo'kxaajk; jets kuts nima tkapaaty, xjats wyinmay: 44 “Nay ja ndegjk @ n'awimbetip ma
o te ndseei.” Kuts wyimbity, jets jajaa'y jade'en yikpaaty sam tejk tawa'ats, pe'ety jaaxy
ja jap. %5 Xjats ja cheei, jets ja tjagktyimy'atsway ja niwixujk ja myimiku' midi jawaani
ka'eydi, jots ja niduki'iyi ttatekidi ja jaa'y, tsinaadyaajk ja tyikwa'andi. Nayide'ents
ide'on yo kawindiy jaa'y yjattit.

JaJests tyaak jots ja y'uch

46 fxam ide'en ja nwindsegn'ajtim Jesis wyinaty jade'en tmigajpxfiim ja jaa'y, ku
ja tyaak yja'ity jets y'uchti myigu'ukti. Japyi ja ojts tek'agui'py y'awejxti, ja' ja
tyimyjamigajpxwandip. 47 Jots ja nwindsegn'ajtim Jesus yiktukmadeay, jam ideg'sn ja
pengapen tnigajpxkejy:

—1txap ja mdaak tejkwimpy y'awixy meet ja m'uch, jets mets mmigajpxwajnip.

48 Jgts ja tnimaay pen wyinaty jade'en te tyukmadeyi:

—;Pon ots ndaagip, pen ets ide'on n'uchip?

49 Winets ja tnigu'umiyii'fi ja pyabejkpitejk jots wyaafi:

—Yo' ots ide'on ndaagidip, ye' ets ide'en n'uchidip. 50 Pen ets ja ndeety kyutujk
tpaduujniyip midi jap tsajpjetpy, ye' ots ide'en nmigu'ugidip, ye' ots ide'en ndaagidip.

13

Ku ja Jestis tmadyakpaaty ja jag'y pen ngjkx neppi

1]gts ja nwindsegn'ajtim Jests jam tejkjotp pyidsiimy, jets ja ojts fiijkxy jam mejy'am,
jamts ja y'ixaajky. 2Jets kumi janch may ja jaa'y flamyujkidi ma ja jam wyinaty, winets
janwindsen'ajtim Jesus tyejkiyii'ii jap barkijetpy, japts ja y'ixaajky, jots ja mayjaa'y jam
niduki'iyi tyandee nee adsayjotp. 3 Xjats ja ttuk'ixpijky ja y'ixpejkin, fiimyay ide'en
ja ojts tnigajpxkejy. Tum ejxpajtin madya'aky ja tyanimadyakpy peni midi ide'sn ja
y'ukyiktamija'gyukip, yide'en ja wyaaii:

—Tu'uk ja jaa'y chee'fi neppi; 4 jots ku ja ojts twijy ja tyemt, xjats ja temt winaagin
naxkidaajky jam tuu'am, ja'ats ja joon ojts tnimendi jots ja wa'ats tpeemujkejxtog.
5> Winaagin ja temt fiaxkidaajky jam tsaajotp ma ja naajx kyamajpxyi; ja'ats ojts tsojk
myujxkojti kumi ka'ap ja naajx kyejki. © Kuts ja xeew ja'ayi pyidsiimy, ja'ats ja ojts
chaa'yiyi, yats y'aats ja yjaakidyimy'ejtnidi, xjats ja tuki'iyi ojts tyetskejxni. 7 Jets ja
temt winaagin Naxkidakmee jam maagyujp'agujkp, jots ku ja maagyujp yeefi, ja'ats ja
ojts fii'aa'mbajtniyi. 8 Jots ja temt ojts waani Naxkidakmi ma efaajx, ja'ats janch'eyiyii'fi;

winagagin mage'pxy pyajkpejty ja tu'ukpi temt, winaagints tugui'pxy, jets winaagin
ee'pxmajk. ° Poni pen ja ja'gyukin tmeet'ajtp, wan tja'gyukidi.

Tigejxp ide'en ja Jesds ejxpajtin madya'akyejxp ja y'ixpejkin tyaky

10 Winets ja nwindsen'ajtim Jests ja pyabgjkpitgjk fiimejniyi wingon jets ja tyik-
teedoe:

—Jadits ku ye jaa'y jade'en xamimadya'aky ejxpajtin madya'aky ku xyik'ixpiky?

U Jgts ja t'adseey:

—Meets Dios ja'ayi mduknija'wiyip ja kyutujk jap tsajpjetpy midi pen tkanija'wipnim;
jots ka' yo mibaat tnijawidit. 12 Pents tjagyajp ja ja'gyukin, jaaktyimyikmo'opts ja'
jots yikxon tyimyja'gyukit; jots pen kaja'gyukip, jaaktyimyikpejkxipts ja' peni wine'en
paadin ja jap tjagkjameedi ja wyijy'ajtin. 13 Paty ets yeo jade'en ndukmadowdi wenk
madya'akyejxp; yjadyimy'ejxtipxi jade'ents yjatti sam te tkidyimy'ejxti, yjadyimyja-
madoodip jade'ents yjatti sam ti tkidyimhimadowdi, uk sam pen ti tkidyimyadeyin.
14 Jade'en ide'en ixyam tyimyjati sam wyaafi ja Isafas ja Dios kyugajpxy, ku ja yide'en
wyaafi:

Mjadyimyjamado'odip jets ka' xnimado'odit;

mjadyimyja'ejxtip jots jade'en mjattit sam pen ti tkidyimy'ijxfim.

15 Nisudso'ampy ye yjade'embi jaa'y kya'ukmadoonidi ja y'anmija'win,
tum ka'gy tnimadowdi,

jots wimbeets kugoots y'ejtnidi;

ka'ap ja wyeen ttawin'ejxti,

nika'ap ja tyatsk ttamadowdi,

nika'ap ja kyubajk yja'gyukidi,

jots ni gts xkanimendi gyik ots ide'gn nyiktso'oktit.

16 Xjats ja Jesus tjaaknimaay ja pyabejkpitejk:

—Meetsts ide'on janchjotkujk'atyim, kumi mda'ejxtip ja mween jots kumi
mdamadoodip ja mdatsk. 17 Jats janch ets ide'en nwa'afi, jets ku may ja jaa'y pen
jaty Dios kugajpxy'ajtidip, pen jaty gyjaa'y'ajttip, jade'en tyimyjawemp'ejxwandi pen
meets ixyam m'ijxpy, jots nijuunits te tka'ejxti; yjadyimyjamadoowandi ya'at jade'en
midi meets ixyam mmadegpy, nijuunits ja tkamadowdsi.

Ku ja Jesus tnigajpxy sudso de'en yikja'gyukit ku jaa'y neppi fiijkxy

18’Ukpatmadowdim meets, jots xja'gyukidit peni sudso'ampy ide'en ya'at madya'aky
tijy ku ja jaa'y chee'fi neppi. 1° Pen tjamadojidip ja Dios kyajpxy sa ja ttanitanit ja
yjaa'y jots nika'ap tmejpikta'akti, ja'ats ide'en jade'en jajtip sam ja temt midi naxkidaajk
jam tuu'am; jets miku' ja jatyi fiimifliyi jots ja pyejkxiyi ja Dios kyajpxy midi ja te
tja'ukja'gyuki. 20 Jots ja temt midi naxkidaajk jam tsaajotp, jade'en ide'en ja flamyayi
yjaty sam jadu'uk ja jaa'y pen tpatmadojidip ja Dios kyajpxy jeots ja jotkujk'atyim
tkupgjkojti, 21 jots kumi jade'ents yjatti sam ja ujts y'aats kya'ejtxiyi, jots ja nigidi
jeky tmi'etti; ku ja tku'ayo'ombaadidi ja Dios kyajpxy uk yiktabawopti paat, jots ja
jatyi tyimy'ayojidi. 22 Jots ja temt midi yikwej jam maagyujp agujkp, jade'en ide'on
ja n'ukpiktaajkin sam ja jaa'y pen tpatmadojidip ja Dios kyajpxy, jots ja pikta'aky jets
ja jotkujk'ajtin ja' ne'egi yjotmay'ajttip, ja' ja win'ee'nidip, jots ja Dios yja' tyigeefii
jots ja jaa'y ja yjanchja'win nika'ap tyikwingaxi'iky. 23 Ja temt midi ojts fiaxkida'aky
jam giaxjotp, jade'en ja nbiktaajkin sam ja jaa'y pen tpatmadojidip ja Dios kyajpxy jets
yja'gyukidip, jots yikwingaxe'sktip. Jade'en ja winaagindi sam ja tu'ukpi temt pyajkpety
mage'pxy, jots winaagin jade'en sam ja' midi pajkpajtp tugui'pxy uk ee'pxmajk.

Ku ja ariin yiktamineejpi ja ka'gy ujts
24 Jgts ja nwindsen'ajtim Jesas tjaaktamimadyaajky jadu'uk ja madya'aky, jets ja
mayjaa'y yide'en tnimaay:
—]Jade'en ide'en ja Dios kyutujk midi yjaa'y ja tyanitanaapy sam tu'uk ja jaa'y twijyin
jaedyemt jam kyamjotp, 25jets ku ja wyinaty ixjam myaanidi niduki'iyi, winets ja kugam

myidsep ojts tyatejkxiyi ja kyam, jots ja ojts t'atswijy ja ka'ey ujts jam ariinjotp. 26 Kuts
ja ariin yeefi ku ja y'uuniyii'f, jets ja ka'sy ujts jam nayide'en pyidsiimy. 27 Winets ja
tumbi t'atsnimaadyee ja wyindsen: “Windsen, pe janch tum edyemts mets ojts xijy
xwijy jam mgamjotp, ;mats ye ka'ay ujts te cheenn?” 28 Jots ja wyindsen ja fiimaajyidee:
“Ja ta'ajkibi ja tajotma'tpi net jade'en to y'ade'ststi.” Xjats ja tumbi tyiktewdi jots
ja wyandeg: “;Mdsejkpy jeots eets ja ka'ey ujts n'atswejxkext?” 29 Yide'ents ja ojts
y'adseyidi: “Ka', ku net ja ka'ey ujts yjayikwext, nayide'ents inet ja ariin yikwejxnit.
30 Ne'egi tyimy'oy'atp jots jade'en xmajtstu'uttit, wan jade'en tyondi, jaanim ku wyinaty
te tyimbyaaty jots yikwejxnit; winets gts ja tumbi ngaxt jots ja jawyeen twejxmujkextit
ja ka'ey ujts, yikxon t'adsu'umdit tuk'eexy jaty jets ja jade'en yiknitsa'at, jots ja ariin
yikpekje'akt jap abejk'ii'fijetpy.”

Ku ja Jests tmadyakpaaty ja mortas temt

31 Nayi myadyaajk ja nwindsen'ajtim Jests jadu'uk ja madya'aky:

—]Jade'en ide'on ja Dios kyutujk midi yjaa'y ja tyanitanaapy sam ja mgj mortas temdin
midi jaa'y wyijpy kyamjetpy. 32Jets kumi jagktyimchuu'kxfii ja fiidemt ye', ka'ap jadu'uk
jade'en ujts midi yjamigu'uk'ajtpy; kuts yen, yikxon yjantyimyef mej tukmej kipyin,
janch mej ide'en yei ti sa gy ti joon myendi kixy kida'aky, jets ja fiabye'eftidi jam kipy
awajkejxp.

Ku ja Jesus tmadyakpagty ja levaduri
33 Nayi tyamimadyaajk jadu'uk madya'aky:
—]Jade'en ide'en ja Dios kyutujk midi yjaa'y ja tyanitanaapy sam ja levaduri midi
te'oxygjk tyamimee'kxyip ja ariin way ku ja te tkijpxy tigesk ojk a'ejxi, jots ja jich yikxon
yaa'kpiky.

Tigajxp ku Jesis xumi jade'en tyik'ixpiky ja jaa'y ejxpajtin madya'akyejxp
34 Ejxpajtin madya'akyejxp ide'en ja nwindsen'ajtim ja y'ixpejkin tnigajpxy, jots tum
jade'en idg'sn ja tnigajxpy peni ti de'en ja fiimadya'akwampy. 35 Ja'agejxp ja jade'en
yjajty jets ka'pxy wyimbidsg'emt sa wyaaf ja Dios kyugajpxy ku ja yide'en tjaadyaan:
Ejxpajtin madya'aky @ nyiktu'ump ku ti ngajpxwa'ant;
jots nnigajpxp ets ja' midi ka' pen tnigajpxiiim, wine'en yam kujk y'ity kuuyip ja Dios
tyik'gyiyii'fi ja naxwii'fiit jots ixyambaat.

Ku ja Jesus tnigajpxy sudso de'en yikja'gyukit ku ja ariin yiktamineejpi jaka'ay ujts

36 Xjats ja nwindsen' e_gt}mjesus ojts tm1nawya'kxy1 jajaa'y jets ja tyejkiyii'fi tejkjetpy,
japts pyabgjkpitejk ja ojts fiimifiyi, jeots ja fiimaajyiyi:

—Tuknimadook ggts yikxon ja madya'aky ku te xnimadya'aky ja ka'ey ujts midi yomp
jam kamjotp.

37 Winets nwindsen'ajtim Jesus ja fiimaajyidi:

—Ja temt weajpi, ots ide'en ja', 38 jots ja kam, naxwii'fit ja'. Jeots ja edyemt, ja jaa'dyi
pen Dios kyutujk tpaduujnidip, jets ja ka'ey ujts, ja jaa'yts ja'adi pen ja miku' yja'
tpaduujnidip, 39 jets ja ta'ajkibi tajotma'atpi midi tnepp ja ka'ey ujts, nay ja miku' ja
ke'om. Jots ku tpaaty ja ariin wejxk'aats, ja de'en ja' ku naxwii'fiit jaa'y yiktiidyu'undit,
jots pon tpgkmuktip ja pikta'aky, ja ankilis ja'adi. 40 Nayide'en ide'on yjatt ku naxwii'fiit
kyext sam ja ka'sy ujts yikpekmukyin, sam ja yikpikta'agyin jap jenjetpy jets ja jap nitey.
41 Ngaxp ots ja n'ankilis jots ja twaamujkextit pen jaty ja myigu'uk tyikpektyundip, jots
pon nayide'en ttunk'ajttip ja pektyunk, jets ja ttukmajtstu'uttit ets ja ngutujk jets kidi
mibaat ttatgkidi. 42 Jap ja mej jendeedyajkjetpy tpikta'aktit ma ja yikxon tmije'edit
tmiya'axtit, tmiwingidsetstit tmi'agidsetstit ja jogn. 43 Jots pents ja Dios tpadundip peni
sa ja wya'afi, ja'ats ide'en jap ja mej kunuu'kxin tmegt'ajttip ma ja Dios Teety ja kyutujk
ttanitani ja yjaa'y. Poni mmeet'ajttip ja ja'gyukin, jja'gyukidits!

Ku ja Jestis tmadyakpaaty ja meefi midi jaa'y yikyu'uch y'ijtpy naxjetpy

44 ’Nayide'en ide'en ja Dios kyutujk sam meei yu'uch'ityin ya naxjegjty kamjegity.
Xjats jaa'y ja tpaaty jets ja nay jap jadigojk tyu'uch; jets kumi yjantyaxondakpy winets
nijkxy jots t'atsto'okixy tuki'iyi ja pyikta'aky ti jaty jam yjagyejpy, jots ja naajx tjuy ma
te t'ukyu'uch ja meen midi te tpaaty.

Ku ja Jestis tmadyakpaaty ja tsag meert
45 "Nayide'en ide'gn ja Dios kyutujk midi yjaa'y tyanitanaapy sam tu'uk ajuubyi
agajpxpi, peon t'ixaapy tum ja gybi tsaa meefi midi ja chow kawinmaafii, 46 kuts ja tpaaty
tu'uk midi janch tsobatp, winets fiijkxy jots tuki'iyi y'atsnawyidoo'kixyi ti jaty jam
yjagyejpy, jots ja tjuy ja tsaa meen.

Ku ja Jests tmadyakpaaty ja xuumy midi' yikta'ajkxmakp

47’Nayide'en ide'en ja Dios kyutujk sam tu'uk ja xuumy midi yikta'ajkxmakp, kuts ja
yiknggwejtspety jam mejyjotp, jots ja tyikpidsimy kex kida'ak ja ajkx. 48Jats ku ja xuumy
te y'uch, winets ja ajkxmakpi ja twejtspidsemdi jots ja tyikngjkxti jam nee'adsayjotp, jots
jam y'ixa'akti jots ja jam twi'ejxti ja ajkx; kachjetpy ja tpikta'akti midi janch tum'sy jeots
jaka'gy ajkx yik'ixwijy. 4% Jade'ents ide'on yjatt ku naxwii'fiit jaa'y kyext; nibidsemidip
ja' ja ankilis jets ja abiky pyikta'agidit peni sa penjaben y'eyi kya'syi, 50 jets ja ka'gybi
yikpikta'aktit jap mej jendeedyajkjetpy ma ja yikxon yje'edit ya'axtit, wyingidsetstit
y'agidsetstit.

Sa ja Dios kyutujk nyiknigaxe'jka'ant

51 Winets ja nwindsen'ajtim Jesus ja yikteejidi:

—;Mnimadoodip ide'en tuki'tyi?

Xjats ja wyandee:

—Nnimadgepy ee nwindsen'ajtim ye'.

52 Winets ja fiimaajyidi:

—Ku tu'uk ja kajpxwejpi t'ukni'ixpeki sudso tnijawit ja Dios kyutujk midi yjaa'y ja
tyanitanaapy, jade'ents ja pyidsimy sam tu'uk ja windsen midi tjajtp tyikwingaxe'kp ja
yjotkujk'ajtin ku ja tnanky'ijxyi ey ti kex kida'ak, wan tjemyi wan tku'aamyi.

Ku ja Jests yjaljty jadigojk Nazaretit kajpjotp

53 Xjats ku ja nwindsen'ajtim Jesus jade'en tnimadyak'abajtiyii'fi, winets ja jam cheg'fi
54 jgts ja ojts yja'aty jam kye'em etjotp ma ja kyugajpi. Jamts ja yik'ixpegjktejkeo
tsaptejkjotp midi jam wyinaty, jets ja jaa'y higyumaap yjanchjajtee, yide'en ja wya'andi:

—;Ma yo jaa'y jade'en to tjaty ye'esbi ixpejkin? ;Sudso ye jade'en ttuil milagri'ajtin?
55 Pg ja tsajtspits ye' y'u'nk, jots ja Marfa ttaagi. Kidi ja Jacobo ye' y'ajchti, jots ja José
meet ja Simdn, jots Judas. 6 Nayats ja y'uch kiixy ye chinaamyidi ma adem ya. ;Ti mats
yo jade'en tuki'iyi to tjaty?

57 Patyts ide'en ja jade'en ka' tmgjpikta'akti. Xjats ja nwindsen'ajtim Jesds ja
nimaajyidi:

—Tum yiktsojkp ja Dios kyugajpxy oy ma, kuts kye'em kajpkijxy ku kye'em tejkjesity,
ka'abimts ja tiiy yiktseky.

58 Jots ide'on ja jam ka'ap jadine'en ttuufi ja milagri, kumi ka'ap ja tjanchjawidi.

14

Ku ja Juan Bautista ja o'jkin tpaajty

1 Nayi winet ets ja nwindsen'ajtim Jests yiknimadeey jam Galilea, ja Herodes idg'on
ja tnimadoop pen jam wyinaty windsen'ajtp, 2 jets ja tnimaay pen jaty ja wyinaty megt
tyun:

—]Ja Juan Bautista net ja' midi y'ijty yiknebajtp, ja' inet te yjujkpyiky jadigojk. Paty
yo jade'en tmeet'aty ja mek'ajtin jots yo jade'en ttu'unt ja milagri'ajtin.

3 Jots kumi ja Herodes ja Juan wyinaty te chumyi, ja' ja wyinaty te fi'ane'emyi jots
ja pujx kadeen ja yiktageweent yiktabakweent jap puxejkjetpy, ja'agejxp ku ja ojts

ttamigajpxy ja Herodias, pen ja Herodes ja y'uch Felipe fiide'oxy'ajtpy. 4 Yide'en ide'on
jaJuan wyinaty te tnimaafii ja Herodes:

—Ka' pyaat'atyi jots yo jade'en xtyimfiide'oxy'att.

5 Jots ide'on ja Herodes tyimyjayik'ookwa'af ja Juan, ja mayjaa'yts che'jkip; kumi
tyumnija'widip ja' jets ku ja Juan tum ja Dios yja' tkajpxi. ¢ Kuts ja Herodes ja xygew ja
yjumgijt txeduufi, winets ja Herod{as figgx pyidsiimy ajtspi ma ja mayjaa'y jam wyinatyi
te yikwawdi yikwetsti migaabyi mi'ukpi, ja'ats ja Herodes yjantyaxondaajk, 7 jets ja
tnimaay mek'ampy jots ku ja tmo'ot gy ti peni ti ja ke'em y'amidoowampy. 8 Xjats ja
kiixy, to tyaak ja wyinaty jawyeen y'agajpxiyi ku ja tnimaay ja Herodes:

—Maoeky eots platijotp ja Juan Bautista kyubajk.

9 Ja'ats ja windsen Herodes kyujotmaadygjkiyii'ii; jots kumi tets ja wyinaty ke'em
mek'ampy fiimy jets ku ja tmo'ot oy ti, tets ja jaa'y ja wyinaty tmadowdi pen jaty jam
wyinaty migaadyip mi'uktip, xjats ide'en ja ojts wya'aii jets yikmo'ot. 10 Ojts tyikutuky
jots ja Juan Bautista ja kyubajk y'atsyikajtspoot jap puxejkjetpy; 11 jatyi de'en ja ojts
tyikmendi jap platijetpy jots ja kiixy ja yikemegy, jots tyaak ja tmoay.

12 Xjats ja Juan Bautista yjaa'y yja'atti, ja'ats ja fiine'kx ja ojts yiktsoo'nxiyi jets ja
y'atsyiknitajt; kuts ja t'ukyiknaxejkidee, winets ja figjkxtee jots ja ojts t'atstukmadowdi
ja nwindsen'ajtim Jesus.

Ku ja Jests tyikaay ja nimagoxk milbi jaa'y

13 Kuts ja tnija'wiyii'fi, jots ja chee'nl nadyu'uk jap barkijetpy, jeots ja fijkxy ma jam
nipgn kya'ity. Jatyits ja jaa'y ja tnija'widee, winets ja ojts choondi ma jaty ja kajp jam,
jots ja tpanejkxti tekyje'em. 14 Kuts ja Jesus pyidsiimy jam barkijotp, jots ja ojts t'ixy jots
kudam jaa'y jam wyinaty janch namaydi, jets ide'sn ja ojts t'ayo'ixy, may tyikmekpijky
ja pamaa'y midi ja jam yiktanimeen. 15> Tsuu'jifiipts wyinaty, winets ja pyabgjkpiteijk ja
ojts niminiyi jots ja nimaajyeo:
jaty kajp jeots jam tju'udyit kyaaky tyojkx.

16 Xjats nwindsegn'ajtim Jesus ja tnimaay:

—Ka' yo figjkxtit; yikaydi meets yo'.

17 Jots ja wyandee:

—Ka'ap oots ya ti nmeedi, ja'ayi tsapkaaky jap ja magoxkyi, jots ajkx jamajtskyi.

18 Winets ja nwindsen'ajtim Jesus ja fiimaajyidi:

—Ya yikmendi.

19 Jgts ja ojts tnejmi jeots y'ixa'aktit jam miyjotp. Xjats ja tnixajiyii'fi magoxk ja
tsapkaaky jots majtsk ja ajkx, jets ja ojts tkunuu'kxy jots ja ttatujkiyii'n, jets ja tkemeey
ja pyabgjkpitgjk, ja'ats ja ojts tyikwa'kxti jots ja tmegdyi ja mayjaa'y. 20 Niduki'iyi ja
kyaydi ku'uxyi; jots ja makmajtsk kach ujts wyindaafi ja aga'ak abu'xk. 21 Nimagoxk mil
ja jaa'y kyaydi tum yaa'dywgjk, jeots abiky ja te'exygjkti meet ja mutsk una'jkti, ka'ap ja
yikmachowdi.

Ku ja Jests yo'ay jam mejwyingajxp

22 Xjats ja nwindsen'ajtim Jesus nay jatyi tyiktejkiyii'fi ja pyabejkpitejk jap barkijetpy,
jots ja figjkxtit jawyeen jam jaduktamajfi, yam ja ixjam tyafiim jots ja tminawya'kxit
ja mayjaa'y. 23 Kuts ja t'ukminawya'kxeg, xjats ja nadyu'uk pyatejkiyii'fi tsapkajpxpi
jam kojpkejxp. Jeots ku kyoodsifiag, ixjam ide'en ja wyinaty nadyu'uk, 24 jets ja barki
ixjamni ja mejkyujk'am jagamni ja wyinaty. Janch jadi'ifi ja jam yikwibejpye'esiii ku ja
nee tyojmji'iky, jade'en'ampy ja poj myifi midi ja figjkxtip. 2> Xjats ku yjepkyoots'ajty,
winets ja nwindsen'ajtim Jesus ja jam fimejnidee, jadi'ifi ja ye'ey jam neewingejxp.
26 Kuts ja pyabejkpiteijk ja ojts jade'en y'ijxyiyi jots ku ja ye'ey jam neewingejxp, xjats ja
yjantyimche'jkideg, jots nay ja tse'egi ja mek'ampy yikwajnidee:

—iTi miku' yo jade'en!

27 Jgts ojts ja nwindsen'ajtim Jesus ja myigajpxyidi, jots ja fimaajyidee:

—iKidi mdse'egidi, yikmejkidi m'aaw mjooijt; ets ide'en wamp!

28 Winets ja Pedro wyaaf, xjats ja tnimaay:

—Windsen'ajtim, peni janch mets ide'en, yikye'sky ots neewingijxy jeots ets
xyiknegjkxt ma mets ixjam.

29 Xjats ja nwindsen'ajtim Jesus ja fiimaajyee:

—Men.

Winets ja Pedro pyidsiimy jam barkijotp, jets ja ye'echee'i neewinggjxp, jots ja fiijkxy
ma ja nwindsen'ajtim Jests jam wyinaty. 30 Kuts tja'wiyii'il ja mek poj, ja'ats che'jkifige;
jots enkyi kejk yjoptak'adetsni, winets mek chabaguejky jots wyaafi:

—iWindsen'agjtim, yikpidsemk ets!

31]gts ja nwindsen'ajtim Jesus nay jatyi tmajch kye'kejxp, jots ja tnimaay:

—; Tyimwyinii'nxyip mets mjanchja'win? ;Tiku te mnayjepjawiyi?

32 Xjats ku ja tyejkidee jap barkijetpy, jots ja poj jatyi y'ame'jty. 33 Winets ja jaa'y ja
wyinguxanaajyi pen jaty jap wyinatyi jap barkijetpy, yide'en ja wya'andi:

—Mets tam ide'gn mjantyimdiosu'nk.

Ku ja Jesus tyiktsegjky ja mayjaa'y jam Genesaret
34 Xjats ja ttanajxtee ja mejy jots ja naajx ja tpaattee yja'ttes Genesaret. 35 Xjats ku
ja jaa'y t'ejxkapti ja nwindsen'ajtim Jests pen jaty jam kugajp'ajttip, ja'ats ja ayuujk
tyikye'edyee, jots tnija'wigyejxtee pen jaty jam tsinaadyip ja'abi et, jots ja tyikmendoe
niduki'iyi pyamaa'y ma ja nwindsen'ajtim Jesus wyinaty. 36 Mgk ja ttanuu'kxa'akti gy ja
ja'ayi tyukpaadidit ja wyet pa'; jots pen ja wet jade'en yjojxtees, mekpojkejxtes ja'.

15

Ja ka'gy winmaa'f ja jaa'y tyikpekpyajtp

1Winets ja fariseotgjk winaagin tnimendee ja nwindsen'ajtim Jesus, meet ja kajpxwe-
jpitejkti midi jam wyinaty te choondi Jerusaléngit kajpkejxp, jots ja ojts yiktewdi:

2 —; Tigejxp ku yo mbabgjkpitejk tkabadundi ja mejaa'ychinaa'yin? Ka'ats ttundi ja
windse'jkin ku kyebujti ku kyawya'andi.

3 Jots ja nwindsen'ajtim Jesus ja ojts nayide'en tyiktegjimbity:

—Jots tigejxpts ku meets ja Dios Teety kyutujk xkamimadojiyi, jets ja' mee myik-
majadakpy ja mejaa'ychinaa'yin? 4 Jets yide'ents Dios wyaafi: “Windse'egi mdeety
mdaak”, jots “Peni pen tyeety tyaak tka'emyigajpxp, wan tpa'eeky.” 5 Jots ka' meets
jade'en mwa'afi, pg mnempxi meets jots wan jaa'y tngjmi ja tyeety tyaak: “Niwine'enin
ngabudekit, te ots Dios ndamay'ajtkejxni ti jaty ets jap nmeet'ajtpy”; © jets ku jade'en
pen wya'an, ka'ats tyeety tyaak ja t'ukpudejkifii. Jade'ents meets ja Dios kyutujk
xka'ukmgjpiktaajkniyi jots meets ja mgostumbri xyikmajadakni. 7 jMeets win'ge'mbidi!
Yikxon yjawaafi ja Isafas ja Dios kyugajpxy jots mdi meets msa meets, ku ja neky ja
yide'en tjaay:

8 Nugo aaw nugo ayuujk, ye' ets ye jaa'y xawindse'jkidip,
po ma ye y'aaw yjoojt ye'edi.

9 Jots ti yo fiiwya'ant oy ots ye wine'en xjawindse'egidi,
po ja'axi y'ixpejkin'ajtip peni sa jaa'y ke'em tyikutuky.

10 Winets ja tyaxtseey ja mayjaa'y jots ja tnimaay:

—Ukmadowdi meets jots xja'gyukidit: 11 Kidi ye'gjip jaa'y yikpekpyajtip midi tejkip
y'aawjetpy. Yo' jaa'y yikpekpyajtip midi pidsemp y'aawjetpy.

12 Xjats ja pyabejkpitejk ja fiimejniyi, jots ja fimaajyoe:

—;To x'ixy yo fariseotejk, ku jade'en to tmadowdi sa te xnejmi jots yikxon te
yjantyimy'ambegkti?

13 Jgts ja Jesus yide'en y'adsojimbijty:

—@y ja tyimyidi ixpgjkin, peni ka'ap ja tminabyaadyi ja Dios yja' meet, windigeepy ja
y'ity. 14 Ixmatsti; jade'en yjatti sam ja winap jaa'y ttuu'wawdi ja myiwinap jaa'dyi. Jets

ku ja winap jaa'y tjanch'uktuu'way ja myiwinap jaa'y, kuts jut ja tpaattit namajtskts ja
jap kyunaxtit.

15 Winets ja Pedro wyaa, jots ja tnimaay ja nwindsen'ajtim Jesus:

—Tukmadook egts ti yo yjade'embi madya'aky tyijpy.

16 Xjats ja nwindsin'ajtim Jesus wyaafi:

—;Ni meets paat yo xkanimadooni? 17 ;Yg¢' ide'on mgaja'gyukidip, midi tejkip
aawjetpy jets ja fijkxy jam maatsjotp, jets pyidsimy ku nnawyiye'syin? 18 Midi'its ye
aaw yikpidsimpy, jam ide'en ja cheei amjotp; ye'ets ide'en jaa'y yikpekpyajtip. 1° Jam ja
amjotp cheei ja ka'ewyinmaa'fi ku jaa'y myigu'uk tyik'egky, ku jaa'y fityaa'y uk fiide'oxy
tpejkxi, ku jaa'y kyawindiy winmaa'fi tyiktuf, ku jaa'y myeech, ku jaa'y tyaayi, jots
ku jaa'y ey ti tumjiwimbet tmadyaknaxy. 20 Yg yjade'embi winmaa'fi ide'sn ja jaa'y
yikpekpyajtidip; jets kidi ye'sjip ku jaa'y tkatuii jade'en ja windsg'jkin ku tkapujy ja kye'
ku kyaawya'afi.

Ku ja Tiro te'exygjk tjianchja'wiyii'fi ja Jesus

21Xjats ja nwindsen'ajtim Jesds jam choo'naa, jets ja ojts fiijkxy ma ja jaa'y y'et jamdi,
pon kugajp'ajttip Tiro jeots Sidon. 22 Jets tu'uk ja te'exyejk myiifi midi tso'omp cananea,
midi jam wyinaty tsinaapy ja'abi etjotp, jots ja tnimif ja nwindsen'ajtim Jesus, yide'en
ja mgk'ampy tnimaay:

—iWindsen'ajtim, metsxi rey David m'u'nk'ajtip m'ap'ajtip, ayo'ejxk ots! Yo noox ots
ide'on ja miku' te tyatejkiniyi, jots ye' mek yjanchyik'ayojip.

23 Jots ja nwindsen'ajtim Jesus ka'ap ja t'adsey niwine'enin ja'agejxp ku ja tkamigu-
gajpi, winets ja pyabgjkpitgjk myendeg, jots ja mekta'aky wyandee, mekta'aky yikni-
maay:

—Kajxni, janch na'ambim adem ye xpaye'syim.

24 Winets ja nwindsgn'ajtim Jests wyaai:

—Yo'oyi ots Dios Teety xanigajxp pen ja Dios kyutujk kapaajtipnim ya Israelit
naxjegjty, ya Israelit kajpjooijty.

25 Jots ja to'exyejk myiifi wingon jeots ja ojts wyinguxaniyi, yide'en ja wya'a:

—iWindsen'ajtim, pudejkik ots!

26 Jots yide'en nwindsen'ajtim Jesus ja t'adsegy:

—Ka' y'oyi ku u'nk una'jk yikpgjkxit ja chapkaaky jets uk ja yikmo'ot.

27 Jots ja to'oxyejk wyaafi:

—Nwindsen'ajtim, janch jade'en ide'gn ejx ixa mwa'af; ja ukts yjee'kxmukextip ja
kaaky abu'xk midi ja wyindsen yika'adip jap mesi patki'py.

28 Jgts ja nwindsen'ajtim Jesus ja fiimaajyee:

—Janch mgj mjanchja'win! Wan jade'en tyiktufi sam ide'en xtseky'aty.

Jots ja nay jatyi myekpijky ja figox.

Ku ja Jests tyiktsegjky ja mayjaa'y

29 Xjats ja nwindsen'ajtim Jesus jam cheg'n, jots ja najxy Galileit mejpya'am; winets
ja pyatejkiyii'fi ma jam ja kojpk tu'uk jets ja y'ixaajky. 3°Janch namay ja jaa'y jam
yja'tti ma ja jam wyinaty, jade'en ja tyikmendi pen tekmya'at, pen winap, pen uum,
pon kema'at, jots pen tigati pa'am pgjkidip. Jets ja jam tyimwyingon tpiktaktee ma ja
nwindsegn'ajtim wyinaty, xjats ja tyikmekpgjkijxy. 3! Janch figyumaap ide'en ja jaa'y
ja tyimyja'widee ku ja jade'en t'ejxti y'awijy ja uum jaa'y, jets ku kye' ja myekpekti pen
kema'atti, jots ku yo'oyje'skti pen tekmya'atti, jots ja winap jaa'y wyin'ejxwa'kxti. Xjats
ja tjanchtukmgja'widee ja Dios Teety pen ja Israelit jaa'y Dios'ajtip.

Ku ja Jesus tyikagy ja fiimaktaxk milbi jaa'y
32 Winets ja nwindsen'ajtim Jesus tyaxtseey ja pyabgjkpitejk jeots ja tnimaay:
—Njanch'ayo'ijxpy ets ye jaa'y, tigeck xeew ots yo kujk xmeetsinaanidi, jots te ja
kyaaky kygjxnidi. Ka' gts yo ayuu ngaxwa'andi jam tygjkwindum, kuts ye jadi'ifii tuu'ajy
y'ukjotkegjxnidit.

33 Xjats ja pyabgjkpitejk fiimaajyiyi:

—;Mats ya jadine'en nbgjkin ja kaaky ja jit'kxy jots yo mayjaa'y jadine'en kya'adyit,
jots nipents ya?

34Jgts ja ojts tyitbyikyidi:

—;Winaak mdsapkaaky japti?

Jots ja wyandeg:

—Wixujkyi, jots ja ajkxuna'jk waani.

35 Xjats ja wyaafi jots ku ja jaa'y y'ixa'aktit, 3¢ jots ja tnixajiyii'ti wixujk ja tsapkaaky
meet ja ajkx, jots ttameja'wiyii'fi ja Dios Teety. Jots ja ttatujkiyii'fi jots ja ojts tme'ay
ja pyabgjkpitgjk, ja'ats ja yikwa'kxti jots ja tmeedyi ja mayjaa'y. 37 Niduki'iyi ja jaa'y
ojts kyaydi jets niduki'iyi kyujxidi. Yjaaktyimbyekmujktinim ja' ja kaakwyindank ja
wixujk kach. 38 Nimaktaxk mil ide'en ja jaa'y ojts kyaydi tum yaa'dyejk, abiky ja
to'oxyejkti moet ja mutskuna'jkti, ka'ap ja yikmachowdi. 39 Jotsnim ja nwindsen'ajtim
Jesus tminawya'kxi ja jaa'y, jets ja ojts ttatejkini ja barki jets ja fiijkxy jam Magdala etjotp.

16
Ku ja fariseotejk t'amidoodee ja Jesus jots ja ttuk'ejxtit ja myilagri'ajtin

1 Kuts idg'en ja jam jade'en fiijkxy, xjats ja fariseotejk ja nimejniyoe meet sa-
duceotgjkti, jots ja nugo kyajpxy'ejxwa'afiiyi. Ja' ja ojts t'amidowdi jets ja myilagri'ajtin
ja ttu'unt, jets tyuk'ejxidit ja myek'ajtin jam tsajpwemp, peni janch ku de'en ja
y'ukdiosu'ngi. 2Jets ja yide'en t'adseey:

—Ku ja et chuu'ji, pg mnempxi meets: “Te'kxwamp tam yg et, kumi tsajpts yo tsajp
kyaxi'iky”; 3 jots ku yjepy'aty jots mnemidi: “Ka' tam ye et yam tye'kxwa'afi, kumi
tsajpts yo tsajp kyaxi'iky jots yoots meet.” Meets win'eg'mbidi! ;Sa ja tsajp wa'ats
xnijawidi ku ja jade'en kyaxi'iky, jots meets gts nja' ka' xnija'wiyi ku ja mjayiktuk'ejxti?
4Yg tsaachka'gyjaa'y ots ide'on jade'en x'amidoodip jots yiktuk'ejxtit ja milagri; ja'ayits
jadu'uk y'ukyiktuk'ejxnidit nayide'en sa ja Dios ttuufi ja Jonds.

Xjats ja twinwa'ktuujty, jets ja tyuu'dejkiyii'fi.

Ja fariseit jaa'y y'ixpejkin

>Kuts ja pyabegkpit(zgk Najxtee jam nee age'em jam jaduktamajfi, jots ja tja'dyigoydi
ja chapkaaky, ka'ap ja wyinaty te tkondi. © Winets ja nwindsegn'ajtim Jesus ja fiimaajyidi:

—Ukmadowdim; gyim mnay'ejx'etidit, ejxim yo fariseotgjk, ejxim yo saduceotgjk
xkaajyidi yo chapkaaky midi wenk levaduri megt.

7 Jots ja pabgjkpitejk age'emyi fiawyambi naxwa'jkidee:

—]Ja'agejxp ye jade'en wya'af ku ndsapkaaky te ngake'eiindi.

8 Myadoow ja nwindsen'ajtim Jesus ja', jots ja tnimaay:

—; Tigejxp ku jade'en mwa'andi jots ku mdsapkaaky kya'etti? jNiwine'enin meets ja
janchja'win xkidyimyjagyepy! ° ;Ka'ap meets ja xja'gyuki, jots ka' meets ja xja'myech ja
tsapkaaky midi magoxk, midi ets ojts nyikwa'kxy, jots ets ja ojts nmo'odi ja fiimagoxk
milbi jaa'y, jots ka' meets ja xja'myech winaak kach ojts xpekmukti ja abu'xk? 10;Jats
ni ja'baat xkaja'myatsti ja wixujkpi tsapkaaky midi ndagumaay ja maktaxk milbi jaa'y,
jots winaak kach ojts xjaakpekmukti? 11 ;Sudso'ampyts ka' xja'gyukidi jots ku ets ka'
ndijy ja tyimchapkaaky midi wenk levaduri meet, midi yja'ajttip ja fariseotejk moet ja
saduceotgjkti?

12 Xjaanimts ja tja'gyukidi jets ku ja nwindsen'ajtim Jesus kidi tyimyjatsapkaagyip ja
wyinaty te tnigajpxy midi wenk levaduri meet, pe ja ixpejkinxi ja wyinaty te tijy jade'en
midi Aanky'ixpejkidip ja fariseotejkti moot ja saduceotgjkti.

Ku ja Pedro wygafi jots ku ja Jesus yja'aji yiknitsokp, ja Cristo
13 Xjats ku ja nwindsegn'ajtim Jesus yja'jty jam etjotp midi ja Cesarea de Filipit kajp
y'etip, jamts ja tyiktity ja pyabeijkpiteik, jots ja tnimaay:
—;Sa jaa'y wya'andi, penik ots?

14 Jgts ja wyandi:

—Jade'en winaagin wya'andi jots ku mets Juan Bautista; jots jadu'uk wyamidi jets ku
mets mElfas, jots pembits wamidip jots ku mets mjeremias, uk pengapen Dios kyugajpxy.

15 Winets ja Jesus tyiktiiy:

—]Jots meets, ;sa mee mwa'afi, pen ots ide'on?

16 Xjats ja Simén Pedro t'adsegy:

—]Ja yiknitsokpi mets, ja Cristo, ja Dios U'nk.

17 Jots nwindsen'ajtim Jesus ja t'adsesy, jots ja tnimaay:

—Mets Simén ide'en janchjaakxenim, Jonds myajnku'nk, ka' pen jaa'yip mets yo
jade'en mduk'ejxip, ja Dios Teetyxi de'en ye jade'en mduknija'wiyip pen jap tsajpjetpy.
18 Tify me mwinmay, mek me mwinmay, patyts ide'en myikxeme'sy Pedro midi tyijpy
tsaa. Tots mets nikejxp ots yam nyiktso'onda'akwa'afi ja nja'; jots ots ja nyikmﬂjtg'gkt,
ni o'jkin niti ja mibaat kyamimada' agit. 1% @ts me nmeopy ja kutujk'ajtin; peni pen mets
ya ja pyegky maa'kxujkip, nay}de en ja tsajpjetpy yikmaa'kxukt. Jets peni pen mets ya
mgamaa'kxujkpy, nayide'en ja tsajpjetpy kyayikmaa'kxukt.

20 Xjats ja nwindsen'ajtim Jests tnimaay mekta'aky ja pyabgjkpitejk, jeots ja ka'ap pen
ttukmado'odit ku ja' Cristo, ku ja yiknitse'eky.

Ku ja Jesus tnigajpxy ja y'o'jkin

21 Winetyipts ja nwindsegn'ajtim Jesds wa'ats tnigajpxejkiyii'fi, jets ja ttukmadey ja
pyabgjkpitejk jots ku ja figjkxt jam Jerusalén, jots ku ja mejaa'dygjk ja yikxon yik'ay-
o'ombaadiyit meet ja teetywindsendejkti jots ja kajpxwejpitejkti. Ojts ja ttukmadey jots
ku ja yik'oogit, jujkpyekpts ja jadigojk, jets ja kyidigeek xeew pyidse'emt jadigojk oo'kpi
jutjetpy. 22 Winets ja Pedro ja ojts yiknijkxyi abiky, jots ja mekta'aky fiimaajyi:

—iWindsen'ajtim, katsojknim Dios Teety jots jade'en mjatt! jKa'ap jade'en mdyimy-
jatt mdyimgyubatt!

23 Xjats ja nwindsen'ajtim Jesus tniwa'kjimbijty ja Pedro, jots ja tnimaay:

—iMets miku' jiwa'ak, majtstutk ets!, nugo mets mjanchyik'adukti. Ka' mets jade'en
mwinmay sam Dios Teety wyinmayin, jade'en me mwinmay sam @y pgn naxwii'fit jaa'y.

24 Winets ja nwindsen'ajtim Jesus tnimaay ja pyabgjkpitejk:

—Pgni pen tsojkin tmeet'ajtp jeots ots nja' jade'en xpaduujnit, ka' mibaat ke'em
nadyunk'atit, ja'ayi ku amumjoojt fiadyamiyoxit ja ayo'on jets ide'gn jade'en tpadu'unt.
25 Pgnts kajade'endufiim nay'ejxip, niwindem ja tkapaaty ja nitso'ok'gjtin; jots pen
o xku'ayo'ombajtip, ja' ide'en tpaatp ja nitso'ok'ajtin. 26 ;Ja ti ja fiwya'ant ey ja
jaa'y tjaja'bejkixy ja naxwiiit'ajtin, jets ja y'anmija'win ne'egi wyindigey? Jabi ka'axi
mibaat ja fiitso'ok'ajtin ja tkuju'uty. 27 Ja Dios Teety ots mygk'ajtin nmimejnip meet
ja ankilistgjkti, jots ots nwandu'undit sa jaty nidu'uk nidu'uk pyaat'atyi yiktu'undit.
28 Janch ets ide'en nwa'afi, jets ku ya ja winaagindi pen ka'ooktip kunim ja jawyeen
tyimy'uk'ejxtit ku @ nmime'ent ja Dios Teety kyutujk midi yjaa'y ja tyanitanaapy.

17

Ku ja Jesus adsu'jky y'atstigajch, amuum chamambagjkijxy

1 Xjats ku kyidudujk xegw'ajty, winets ja nwindsen'ajtim Jests tmegdiyii'fi ja Pedro,
jots ja Juan meet ja y'ajch Jacobo, jeots ja ojts ejkxti ma ja kojpk jam janch kejxp; 2 jamts
ja fianktyigajtsi, wemp am ja tyimy'ejxti ku wyeen y'aaw ja jade'en yjajty sam xgow
y'afiin, jots ja wyet jade'en pyoobiyii'ii sam ja jajin. 3 Jots ja jotmefi t'ejxpaatti ja Moisés
jots ja Elias, ku nwindsen'ajtim Jesus ja tmeetmadya'aky. 4 Winets ja Pedro tnimaay ja
nwindsen'ajtim Jesus:

—Windsen'ajtim, jtyimy'ey'ajtp ku ee ndyimyam'aty! Peni mdsejkpy jeots eoets
ujts'aadyejk tigeek nyik'eyit; tu'uk mets mja', tu'uk Moisés yja' jets tu'uk Elias yja'.

5 Nay ixamnim ja Pedro jade'en wya'afi ku ja yoots jam yja'jty janchyikwin'oo'kpim,
jots ja tuki'iyi tyik'adigesy; jots jap yootsjetpy ja Dios Teety y'ayuujk yikmadeey ku
yide'en wya'af:

—N'u'nk ets ide'en ya'at, ye' ets ide'en njaaktajotkujk'ajtpy. Mimadowdi peni sa
wya'afi.

6Kuts ja jade'en tmadowdi, xjats ja winda'ak fiaxkidakti, yikxon ja yjantyimche'jkidee.
7 Jots nwindsen'ajtim Jesus ja Nimejnidi, jots ja tyojnidi, yide'en ja fiimaajyidi:

—Pide'okti; kidi mdse'egidi.

8 Xjats ku ja y'ejxjo'oktoe nima ja pen tka'uk'ejxpatnidi, nadyu'uk ja nwindsen'ajtim
Jesus jam.

9Jats ja kyidaknidi, ku kojpkejxp choondi, jamts ja nwindsen'ajtim Jesus ja mekta'aky
y'ana'amidee:

—Kidi yo pen xamimadya'akti midi te x'ejxti, jaanim ku ets wyinaty te njujkpyiky
jadigojk.

10 Winets ja pyabgjkpitgjk ja tyiibyejkiyi:

—; Tigejxpimts yo kajpxwejpitojk jade'en wya'andi jots ku ja Elfas jawyeen mye'ent,
jots ix'oojknim ja yiknitsokpi?

11 Xjats ja nwindsen'ajtim Jesus ja ojts yide'en t'adsey:

—Janch me'emp ide'en ja Elias, jots ja tuki'iyi tyik'eyigyext. 12 @tsts wamp jots meets
nngjmi jots ku Elfas te y'atsmengojmi, jots nigidi te t'ejxkapti, te ja twandundi sam
y'anmija'win tyimfiekti. Nayide'ents ots yo xyik'ayo'ombaattit.

13 Jaanimts ja pyabejkpitejk ja tja'gyukidee, jets kudam ja nwindsen'ajtim Jesus ja ja'
tyamimadya'agyidi ja Juan Bautista ku ja Elfas tijy te y'atsmengojmi.

Ku ja Jests tylkm@kpijky tu'uk j Ja mixyu 'nk pen wyinaty ja miku' te tyatekiyi

14 XJats ku j ja ojts yJa 'atti ma jaa'y jam wymatyl Jamts ja nwindsen'ajtim Jesus tu'uk ja
jaa'y Nimejniyi jots ja ojts wymguxanay @yiyi, yide'en ja fiimaajyi:

15 —Me teety, ayo'ejxik ets n'u'nk, adsu'jky adsu'jky me'edyi pa'am ye pyaadyiyi
jots tsaach'ijxyim tyufiiyi; atsnaxkidakp may'ojk jam jenjotp, uk negjetpy paat fiedeki.
if’tfxygts mets yo mbabgjkpitejk yo te njadanimi, ka'ats ye myayidi jets ye tyikmekpek-

it.

17 Jots ja nwindsegn'ajtim Jests y'adseey, jots tngjmi pen jam wyinatyi:

—iMee kajanchja'wibidi, yo mbeky nugo myikmajadaktip! ;Ma windemnim meets
ngajpxy n'ayuujk xpabejkit? ;Jets windemnim meets yo yjade'embi xuktatso'okt ku ats
y@ ejtp njanchjanigajpx'ity? Meets, yikmen yo pamaa'y.

18 Jgts ja nwindsen'ajtim Jesus ojts tkajxpidsimy ja miku', ojts ja ttukmajtstu'uty ja
mixy jots ide'sn ja jade'en jatyi tyimyekpijky.

19 Winetnimts ja nwindsen'ajtim Jesus ja pyabejkpitejk myigajpxi jibiky'ampy, jeots ja
ojts yiktiiyiyi:

—; Tigejxp ku gets yo miku' te ngayikpidsimy?

20 Xjats ja nwindsen'ajtim Jesus ja fiimaajyidi:

—]Ja'agejxp ku mjanchja'win kyamekidi. Janch ets idg'en nwa'an ku jeexyip ja
mjanchja'win fiiyjade'en xmeet'atti sam mortas pajkin, eyts meets yo kojpk xngjmit:
“Jiwa'ak ya jots mngjkxt abikytsoo”; jiwa'akpts ja kojpk. Ka' mee ti mgamayit ku
janchja'win mek xjanchmegt'attit. 2! Yo yjade'embi miku' ja ye ily pyidsimy ku Dios
n'ajot'ajtint, ku n'amaay'ajtint ngagugaa'yint ngagu'uujka'ant.

Ku ja Jesus tnigajpxy jadigojk ja y'o'jkin

22 Nay ixjamnim ide'sn ja wyinaty wyidetinim ma ja et txgowi Galilea, ku ja nwind-
sen'ajtim Jesus ja ojts tyukmadeyidi jots ku mayjaa'y ja kyeyakit, 23 jots ja yik'oogit,
jujkpyekpts ja jadigojk kyidigeek xeew. Ja'ats ja tyimchaachjotmayja'widee ku jajade'en
tnija'wideg.

Ku ja tsaptajk yikugubety

24 Xjats ku ja nwindsen'ajtim Jesus tmegtja'jty ja pyabejkpitejk jam Capernaumit
kajpkejxp, jamts ja jaa'dyi pen yiktsaptejkugubajttip, ja'ats ide'sn ojts tningjkxti ja
Pedro, jots ja ojts tyiktewdi:

—;Ka' meets yo myik'ixpejkpi tkugubety yo tsaptejk?

25 Jgts ja Pedro y'adseey:

—Kyugubejtpyxi yo'.

Xjats ku ja Pedro tygjkiyii'fi tejkjetpy, japts ja nwindsen'ajtim Jesds ja jawyeen
nimaajyi:

—;Sa me Simén mwinmay? ;Pen yjawi ye windsendejk tyukugubajttip, ja
kye'emigu'uk uk ja wenk jaa'y?

26 Jgts ja Pedro y'adseey:

—Ja wenk jaa'y yo tyukugubajttip.

Jots ja nwindsen'ajtim Jesus y'adsowimbijty:

—Aaaka'ats tam adem ide'en xpaat'ajtyim nyajkint ja tsaptejk kugubajtin, peni abiky
jaa'y tyukugubajttip. 27Jets nipen ngayik'ambejkin, ngjkx mejy'age'om jots jam xjuutt
ja ajkx, peni midi inet mijawyeen mjuu'tpy, ja' y'aawjetpyts inet meefi xpaatt tu'uk.
Pyaatpts inet ja' jots ja namajtsk ngugubajtin'ajtin; ja'ats myiknejkxp jots x'atsmo'ot
ja yikugubajtpi.

18
Pon idg'en jawaani mgj ma Dios ja yjaa'y ja kyutujk ttanitani

1 Nifiayi winets ja nwindsen'ajtim Jesds pyabgjkpitejk fiimejniyi, jots ja ojts yiktityiyi:

—;Pombi o@ nidu'ugin ja tyimy'ukmejtekip ku ja mgutujk xyiknaxkida'akt?

2 Winets ja nwindsegn'ajtim Jests tyaajxiyii'fi tu'uk mutsk mixyu'nk, jets ja tyik-
wa'k'gyiyii'fi ja' y'agujk'amdi, 3 jots ja tnimaay ja pyabejkpitejk:

—]Janch ets ide'en nwa'afi, peni ka' meets ja mdsinaa'yin xyiktigach, peni ka' meets
jade'en mnabyikta'agyi sam ne'egi mutskuna'jk yja'gyukindi, ka' mee mibaat jade'en
myikupekt jots mdekidit ma Dios ja kyutujk ttanitani ja naxwii'nit jaa'y. * Patyts
ja' myejtekit jam ma Dios ja kyutujk ttanitani ja naxwii'it jaa'y ja' pen yik'ayowim
jaa'y'ajtp, pen jade'en nabyiktaajkip sam ya'at mutsku'ngin. 5 Jots ey pen peni
xukpgijkidip ets ja nja' midi yik'ayowim jaa'y'ajttip sam ya'at mutsku'ngin, ets ide'en
ja wyinaty ke'em xkupgjkp.

Ja' midi yikpekpyajtp

¢ Jgts peni pen t'ukyikpektyu'ump ets ja nja' pen o xjanchja'widip, ne'egi ja oyik
y'ijty jots ja mejyjetpy yikuwibejpit, ku mej paandaak ja y'ukyiktayukxotsit. 7 jJanch
kawindeep ye naxwii'nit ku ja y'ity midi jaa'y tyikpekpyajtp! Nejkx naxpyim ye jade'en,
jots jyjanch'ayeey ja' pen ja myigu'uk yikpektyundip!

8 Paty nayide'en peni myikpekpyajttip mge' mdeky, ja'ayi ku xtyimwyiboottit jots
jagam xpikta'aktit; ne'egi @y'atp ku ketuk paktuk mdgkit jap ma Dios jam, jets kidi
ka'pxy xminijkxy ja mge' mdeky jap infierno. °Jets peni yo mween myikpektyuujnip,
nawyeenjuudits jots abiky xpikta'akt; ne'egits oy'atp ku ne'egi wendu'uk mdekit jap
ma ja Dios, jets kidi yo mween ka'pxy xmidegki ku myikuwibepit jap jenjetpy midi jap
infierno.

Ku ja Jests tmadyakpagjty tu'uk ja borreek midi tigeepy

10 ’Kidits ets ja n'u'nk n'una'jk xmijotma'jtidi. Janch ets ide'en nwa'an jets ku
y'ankilis ja jap tsajpjetpyti Dios Teety wyingujkpy. !! Pg ja'axi tg nnimifi jots ets ja
nyiknitso'ok'attit pen ja pyeky yikwindige'eyinidip.

127;Sa mee m'ukwa'an? Ku jaa'y jam wyinaty tmeet'aty nimage'pxy ja borreegi, jots
kuts ja tu'uk tyige'ety, ;ti ka'ap ja t'ats'ixa'at? Kuwanixi ja jam kojpkejxp tyikta'ant ja
fimakta'pxy myaktaxujkpi, jots ja t'ats'ixa'at midi te tyigey. 13 Kuts ja tpaatt, ne'egi
tyaxonda'akpts ja' midi te y'uktigey jeots nika'ap ja jade'en ne'egi yiktaxonda'akti ja

fimakta'pxy myaktaxujkpi midi kadigeedyip. 14Jade'ents meets ide'en ja Dios Teety
mjawiyidi pen jap tsajpjetpy, ka'ap ja ttseky jets y'u'nk y'una'jk ja jade'en tyige'esty.

Sa nmigu'uktejk nmaa'kxuujkint

15 "Pgni jam mmigu'uk mga'edyufiiyi, nagyajpxidits anadyu'uk jots xukwinjawit ja
pyeky. Peni kyupijkpyts, tets ja mja' wyinaty myajada'aky jets ja pyeky nayide'en
tkagu'ayo'ombaadit. 16 Kuts mgagupekit ku ka' mmadoowa'anit, winets tu'uk majtsk
jaa'y xwaadso'ot jots ja t'ejxtit tnijawidit peni sa jam pen wya'afi. 17 Kuts ja kyayik-
mgjpiktakmidit, winets xukmado'ot ja mayjaa'y pen tjanchja'widip ja Dios; jots ku
ni ja'baat kyayikmejpiktakmidit, winets ja jade'en xpikta'aktit sam ja jaa'y pen Dios
tkajanchja'widip, uk jade'en sam yikugubajtpitejk yikwa'andi yiktejti.

18’Tanch meets ide'on nngjmi, peni pen meets ya ja pyeky maa'kxuujkip, nayide'en ja
tsajpjetpy yikmaa'kxukt. Jots peni pen mets ya mgamaa'kxujkpy, nayide'en ja tsajpjetpy
kyayikmaa'kxukt.

19 "Nayi ndukmadoodip ixyam, peni pen tu'uk majtsk nagyajpxidip, jots t'ami-
doowa'andi tpektsoowa'andi tigati ja Dios Teety, mo'ojidipts ja'. 20 Poni ma tu'uk majtsk
famyukyidi ja jaa'y ets kejxp, jamts ots ja meet n'ity.

21 Xjats ja Pedro ojts tninijkxy ja nwindsen'ajtim Jesus, jots ja ttiibyijky:

—Windsen'ajtim, jwinaak ojkin ets ja nmigu'uk nmaa'kxt ku ets ja xka'edyu'unt
kawinaak ojk? ; @y ku wixujk ojkin?

22 Jgts ja nwindsen'ajtim Jesus y'adsegoy:

—Ka'axi me nngjmi jots ku ja'ayi wixujk ojk. Nempxi ots yam nwa'af jets kawinaak
ojk peni winaak ojk meets ja jaa'y mmidundiggyidi.

Ku ja Jesus tmadyakpagjty ja tumbi pen tkamaa'kxujkp ja myigu'uk

23 Jade'en idg'en ja Dios kyutujk sam tu'uk ja windsegnin pen ja tyumbitgjk ojts
tyojpaye'sy. 24 txam ide'en wyinaty tnibgkinim, ku ja ojts yiktaniway tu'uk ja tyumbi
midi ja wyinaty kawine'en miyoj'ajtiyip. 25 Kumi ka'ats ja tyumbi myee ti ja tyagubatp
ja yoj, winets ja windsen wyaafi jets wan tyiknitookti meet y'u'nk fiide'exy, jots peni ti
jaty jam pyikta'aky'ajttip. Jots peni wine'en ja choobaatti, ja'ats ja yoj kyudekip. 26 Xjats
ja tumbi tminuu'kxaajky ja wyindsen, ojts ja twinguxani, yide'en ja tnimaay: “Windsen,
miduda'aky'ajtk ets, ngubatp ets ja tuki'iyi.” 27 Xjats ja windsen ja ojts y'ayo'ijxyi, jets ja
yoj ja tyamaa'kxuujkiyi jeots ja yik'awa'atspidsegjmiyi. 28 Kuuyi ja tumbi ja'ayi pyidsiimy,
jots ja ojts tu'uk tminabyaadyiyi ja myigu'uk ja myeetumbi, ja' ja miyoj'ajtiyip tu'uk pesi
majtsk pesi. Yukpajkijxpy ja ojts tyimyach jets ja jadi'ifii tyukpani, yide'en ja megk'ampy
tngjmi: “;Pe'tpy xkubatt ja yoj, yak putyi!” 2° Winets ja myigu'uk fiagyuxendyaajkeo ja'
wyindum jets ja ojts myinuu'kxa'agyiyi: “Miduda'aky'ajtk ets, ngubatp ets ja tuki'iyi.”
30 Jgts ja yjadu'ukpi, ka'ap ja tkupijky, ojts ja fijkxy jets ja ojts tpikta'aky ja myigu'uk
jap puxejkjetpy kunim ja tyimgyubatt ja yoj. 3! Kuts ja yjadu'ukpi ja jade'en t'ejxtoe,
tyimy'ayojidi ja' jets ja ojts t'atstukmadowdi ja wyindsen sa jaty ja wyinaty te t'ejxti.
32 Winets ja windsen ja tyumbi tnankwyadsojee midi ide'en jade'en adetsp, jeots ja
tnimaay: “jMets miku', burril Te mets ja myoj ndamee'kxy ku me tg xminuu'kxa'aky.
33 Nayide'en me ndijy jeexyip ja mmigu'uk x'ayo'ijxy sa me te n'ayo'ijxyin.” 34 Yikxon ja
windsen yjantyimy'ambijky, jets ja tkejxy ayoobi kunim ja myigubajtkexit.

35 Jgts ja nwindsen'ajtim Jesus yide'en myadyak'abajtiyii'fi:

—Nayide'en meets ja Dios Teety mduniyit peni ka' amumjoojt xmaa'kxukti ja
mmigu'uk.

19
Ku ja Jestis kyajpxwijy sudso ja amajtsk'gjtin fiaxy
1 Ku ja nwindsen'ajtim Jests jade'en wyinaty te wya'afi, xjats ja chee'fi Galilea
etjotp, jots ja fijkxy jam Jude'it etjotp midi tamp negbuke'em Jordan. 2 May jaa'y ja
pawidejtiyip, jots ja jam may tyiktsegjky ja pamaa'y.

3 Winets ja fariseotejk winaagin tnimendi ja nwindsen'ajtim Jesus jots ja tkajpxy'e-
jxwa'andi, ojts ja tyiktewdi:

—;Kutuky ye jade'en jots gy pen tmajtstu'utt fiide'exy ku ja yiin waan tyundigey?

4]Jots ja t'adsewy:

—;Ka'anim meets ja Dios kyajpxy x'ejxi? Pg patyxi ja yaa'y ja te'exy tyik'eyiyii'fi
pen xyiktso'ondaajkindip. 5 Nayi neem ja': “Ja'agejxp ja yaa'dygijk ja tyeety ja tyaak
tmajtstu'utt, jots ja filde'exy ja meet tu'ugyi ja'ayi cheenit.” © Tu'ugyi ja fiamyayi
tyimbyaaty @y ja jaa'y yjanamajtskidi, paty ka'ap pyaat'atyi jets jaa'y ja tnankfiawya'kxit
midi Dios te ttanibiktaagi tu'uk yaa'y jets tu'uk te'exy.

7 Xjats ja ttiibygjkti:

—Jots tigejxpts ja Moisés tyajky ja tiy'ajtin ja te'exyejk jots oy ja yikmajtstu'utt?

8 Jots ja nwindsen'ajtim Jesus ja t'adseoy:

—Meets jade'en ja mgawindiy'ajtin myikmajadakpy ku ja Moisés ojts tyikutuky
jots @y xminawya'kxidit ja mnide'exy; ka'apts ye y'ijty jade'en tso'onda'agyip. ° @ts
wamp, peni pen tminawya'kxip ja nide'exy a'gy'ampy, ku ja wenk yaa'dygjk ja wyinaty
tjagameet'aty, jots ja tmeet'amajtskigyojmi ja wenk te'exyejk, ja' ide'en pektyump; nayi
poky ja nayide'en pon tmeet'amajtskiyip ja te'exyejk midi te yikmajtstu'uty.

10 Xjats ja pyabejkpitejk ja fiimaajyiyee:

—Poni jade'endam yaa'dyejk tmeetseeni ja fiide'exy, ne'egi gy tamts ja' ku nguidy-
imy'amajtska'ant.

1 Jgts ja nwindsen'ajtim Jesus ja fiimaajyidee:

—Pg janch jade'en, ka'apts niduki'tyi tkupekti. Ka'ap ya'at winmaa'ft pen nugo
ajawi tja'gyuki, ja'ayi de'en tkupejktip pen Dios megjyidip. 12Ja mayjeejp ja winmaa'fi
jots jaa'y kya'amajtskidi: ku winaagin ka'pxy kyamendi naxwiifi, winaagints ke'em
nadyufiidi ku fay'isabikyidi jots ka' y'amajtskidit, jets ja winaagin pen tkagu'amajtskip
ja Dios kyutujk. Peni pen jade'en ttunwamp, wants jade'en ttufi.

Ku ja Jestis tkunuu'kxy ja mutskuna'jk

13 Winets ja nwindsen'ajtim Jests yiktanimiii mutsk mixyuna'jkti jots ja tkenixajt
jots ja tku'amidowit; jots ja pyabgjkpitejk yide'en ja tnimaay ja jaa'y pen twaamendip ja
mutskuna'jk jets kyatekidit ja mutskuna'jk. 14 Yide'ents ja nwindsegn'ajtim Jests wyaafi:

—Majtstu'utti, wan gts ye mutskuna'jk xnimendi, kidi meets yo xkayiknajxni; ye'
de'en Dios ja'ajtidip pen jade'endi sam ye mutskuna'jkindi, ja'ats tpaattip ja Dios
kyutujk.

15 Jgts ja ojts tkunuu'kxy ja mutskuna'jk, jets ja jam ojts cho'oni.

Ja kumeeri jaa'y

16 Tu'uk ide'en una'jk jaa'y, ja'ats ojts t'ats'ixy ja nwindsen'ajtim Jesus, jots ja
t'atsnimaay:

—Mets gyjaa'y yik'ixpejkpi, ;ti ey'ajtin ¢ ndu'ump jots ets ja n'anmija'win ja
jujky'ajtin tpaatt xemikgjxp?

17 Xjats ja nwindsen'ajtim Jesus ja tnimaay:

—;Tiku @ xngjmi jots ku @ n'eyi? Tu'ugyi ja' midi ey, jots ja Dios ide'en ja'. Peni
mbaatwampyts ja jujky'ajtin xemikejxp, paduujnits ja Dios kyutujk.

18 Jots ja una'jk jaa'y wyaafi:

— ;Midi'ibi?

Jots ja nwindsen'ajtim Jesus tnimaay:

—Kidi myikjaa'y'eeky; kidi mmigu'uk nide'sxy xpejkxi; kidi mmeech; kidi pen
xwindaay'aty; 1° windseg'egi mdeety mdaak; jots tsok mmigu'uk sam ke'em mnachekyin.

20Jgts ja una'jk jaa'y yide'en tnimaay ja nwindsen'ajtim:

—To ots yo jade'en njatunguixy, jaayim ets ye jade'en mbadufi ku nmutsk'aty. ;Tits
ots ide'en njaaktu'ump?

21Jgts ja nwindsen'ajtim Jesus ja fimaajyee:

—Poni gy yikxon mjaa'y'atwa'afi, nejkx x'atsto'okje'ekixy ti jaty jam mjagyejpy jots
xmo'ot ja fimeefi ja ayoobi jaa'y, winets xpaatt ja oy'ajtin ja xondaajkin jap tsajpjetpy;
ku jade'en x'uktu'unt, winets mme'ent jots @ xpawidett.

22 Xjats ku ja jade'en tmadgey, jeots ja yjotmadyejkiyii'fi, kumi jantyimgyumeen, kumi
jantyimgyubikta'aky ide'en ja'.

23 Winets ja nwindsen'ajtim Jesus tnimaay ja pyabgjkpitejk:

—@ts yam tyimwyamp jots ku mek y'adukyi jots kumeefi jaa'y tpaajttit ja Dios kyutujk
midi jap tsajpjetpy. 24 Jets jaaktyimwyamp ets jots ku ja kumeeti jaa'y janch apeni fiaxti
ma Dios ja kyutujk ttanitani tuki'iyi, pe ne'egi tsojk fiaxt ja mej jiyujk jap xu'unjutjetpy.

25 Kuuyi ja pyabgjkpitejk ja jade'en tmadoodeg, janch fiigyumaap ja tyimyja'widee,
jots ja xem yam fayiktogjidee:

—;Ponimts idg'en nitso'ok'atp?

26 Xjats ja nwindsen'ajtim Jesus ja ojts y'ijxyidi, jots ja fiimaajyee:

—Ka'ap yo gy pen jaa'y ke'em fiankiiitso'ogiyit, ja Dios ja'ayi myeet'ajtpy ja mek'ajtin
sudso xyiknitsoojkint, niti Dios tkatsepjawi.

27 Xjats ja Pedro tyiktiiy:

—Windsen'ajtim, te ge tuki'iyi n'ixmajtskixy ti jaty eets y'ity njagyejpy, jots oo to
ndseeil jots me myikpawidity. ; Tits eets ide'en nbaatp, ti eets ide'en nbekp?

28 Jgts ja nwindsen'ajtim Jesus ja t'adseey:

—Janch ets ide'en nwa'af, ku yja'att ja xeew ja jumeijt ku tuki'iyi yjemyigyext
jadigojk, ku o n'ixa'akt ngutujktaajkjetpy ku ets ja mek'ajtin nmi'ixa'akt, jots meets
wine'enin meets ixa xpawidity, xnayimeet'ixa'akp meets nayide'en nimakmajtsk jap
kutujktaajkjetpy, jots xiidyu'undit ja Israelit jaa'y niduki'iyi. 29 Jots nayide'en pen jaty
te tmajtstutkexti ja tyejk, ja myigu'uktejk, che' y'uch, tyeety tyaak, y'u'nk fiide'oxy,
uk fiaajx kyam tmajtstu'uttibaat ets ngutujkejxp, yikmo'odipts ja jinaxy jinaxy oy ti,
jots pyaattip ja' ja jujky'ajtin midi xemikgjxp. 3°Jots may ja wyindige'edyit pen ixyam
namygjpiktaajkidip ke'em; jots pen ixyam ne'egi windigey'ejttip, ja'ats ne'egi ngjkx
mgjtekidip.

20

Ku ja Jestis tmadyakpagjty ja tumbitejk

1'Jade'enin ide'en ja Dios kyutujk midi yjaa'y tyanitanaapy sam tu'uk jaa'y kyu-
gam'atyin jets ja cheefl jopyi jopyi tumbi ixaabyi jots ja y'uvitsa'am pyide'egkt. 2 Ojts
ja tyikwin'gyidi meet ja tumbitgjk, gy ja tmiju'uty tu'uk puxmeefi tukxeew, jots ja
ojts tkexy tumbi jam kyamjotp. 3 Jets ide'sn ja ojts cho'ongojmi, ja xeew wyinaty
tuk'ajopu'nk, jets ja jap maayjetpy ojts tjaak'ixy ja jaa'y pen awatsidip. 4 Yide'en ja
tnimaay: “Ngjkx mee nayide'en mdufi jap kamjetpy, jots nmiju'udyit nayide'en sam
pyaat'atyi.” Winets ja ojts figjkxti. 5 Xjats ja windsen cho'ongojmi ku ja x@ew kyukiyii'fi,
nayide'en winakxyeew nay ja tumbi de'en ja y'ats'ejxkojmip. ¢ Jots ku ja xgew jawaani
kyajajxni, xjats ja ojts cho'ongojmi tumbi ixaabyi, jets ja ojts fiijkxy nay jap maayjetpy,
jotsjaojts tjaakpaaty ja jaa'y pen wyinaty awatsidip, yide'en ja tnimaay: “; Tiku meets ya
nugo mxinaxy, ti kidi mee mdunwa'afi?” 7 Yide'ents ja y'adsoodee: “Kumi ka'ap ee pen
xyiktunkpaatwa'afl.” Xjats ide'sn ja tnimaay: “Nayi nejkxts mdundi ets ngamjetpy, jots
nmiju'udyit.” 8 Xjats ku y'ux'ajty, winets ja windsgn tnimaay ja tyumbi midi yiktump:
“Yaajxi yo tumbitgijk jots xmo'ot myijuu'fi ye' jawyenidip pen ix'oojk te tyekidi tumbi,
jots ja ix'oojk xmiju'uty pen jawyeen te tyekidi tumbi.” ° Winets ja myendee pen
wyinaty ix'oojk te tyekidi tumbi ku ja xeew jawaani kyajajxni, jots ja myijuu'fi ja ojts
ka'pxy t'axajidi tu'uk puxmeenl nidu'uk nidu'uk. 10 Xjats ku yja' ja tyaja'jtidee pen
wyinaty jawyeen to tyekidi tumbi, jade'en ja wyinmaydi yikmiju'udyip ja tijy jawaani
tsowi; nayide'en myijuu'il ja ojts t'axajidi tu'uk puxmeefi nidu'ukjaty. 11 Ku ja jade'en
ojts t'axajidi ja myijuu'fi, xjats ja tmi'ambejktee ja wyindsen, 12 yide'en ja tnimaadyee:
“Pon ne'egi oojk te yja'atti, ja'ayi te tyundi tuk'hori; jeots ne'egi nayide'en te xmijuy

sam ¢¢ te xmijuyin, jots tets eets yikxon ndufl jets gets yikxon tukxinaxy te nni'afi.”
13 Jots ja windsen y'adsegy, yide'en ja winaagin yiknimaadyee: “Ka' me migu'uk yam sa
ndud. ;Ti kidi te nnagyajpxyin jots ku nmiju'uty tu'uk puxmeefi? 4 Axaji yo mmijuu'i
jots mngjkxnit. Nayide'en ots yo nmijuuwya'ai pen oojk te tyekidi tumbi sam mee to
myikmijuyin. 15 ;Pen eots yo ndejin jade'en xkaduktu'ump peni sa ots nmeefi ko'om
nyiktunkpaatwa'afi? ;Uk ye' ide'en m'ama'at'ajtpy ku n'gyjaa'y'aty?”

16 Jgts ja Jesus jadigojk yide'en wya'afi:

—Jade'ents ide'on ejx ots ja nwa'afi, pen tandip ix'oojk, ja'ats ne'egi jawyenidip,
jots pen jawyenidip, ja'ats ta'andip ix'oojk. Kumi may ja'adi pen yiktukmadoodip jets
mye'endit, niwaanits ja'adi pen yik'a'ejxidip jots tya'andit. Nayide'ents ja Dios Teety
ttu'unt ja naxwii'iit jaa'y.

Ku ja Jesus tnigajxpy jadigojk ja y'o'jkin

17 Xjats ku ja nwindsegn'ajtim Jesds jam wyinaty tuu'amni midi Jerusalén ngjkxp,
winets ja abiky tjiwaay ja pyabejkpitejk midi nimakmajtskti, jeots ja tnimaay:

18 —txya te nbejtyindi Jerusalén ma ets nyikeyakt, jots ets ja teetywindsendgik, jots
ots ja kajpxwejpitejk nyiktagidekit pen o xyik'ooktip. 19 Ja'ats o xkeyaktip jots ets ja
xagidekidit pen ka'israelit jaa'dyi, ja'ats @ xnixe'ektip xjaxe'ektip, ja'anim @ xwinwoptip
xjipwoptip jots ets ja xyikruspattit; kidigeok xeewts ets ja o'jkin nmimada'akt jots o
njujkpyekt jadigojk.

Ku ja te'oxyejk t'amidegy ja may'ajtin midi tyaak'ajtp ja Jacobo meet ja Juan

20 Winets ja Zebedeo y'una'jk jam myendee meet ja tyaak ma ja nwindsen'ajtim Jests
jam wyinaty. Ja Juan ide'en ja' meet ja Jacobo, ja'ats ide'en ja tyaak jam ojts twinguxani
ja nwindsen'ajtim Jesus, jots ja t'amidoowa'afi tu'uk ja may'ajt. 2! Jots nwindsegn'ajtim
Jesus ja ojts yiktiiyiyi:

—;Ti de'on mdsejkpy?

Jots ja t'adse@ey, yide'en ja tnimaay:

—Tun may'ajt, jots ots n'u'nk xyik'ixajkit adsow aduuk ku mgutujk xyiknaxkida'akt,
tu'uk aga'fi jots jadu'uk anajy, jets jade'en ja kutujk tmida'andit.

22 Jgts ja nwindsen'ajtim Jesus ja y'adsoojidee:

—Ka' mee xnijawidi poni ti mee m'amidoodip. ;Mgupekp meets ja ayo'on midi @
nbaatp?

Jots ja wyandi:

—Ngupekp oets ja'.

23 Xjats ja tnimaay:

—Janch tiigyajpxy. Mgupekp meets ja' sa jaty @ njatt ngubatt; jets kuts ets
idg'on xmegtsinaawya'andi tu'uk aga'fi jets jadu'uk anajy, ka'stsip ja xpaat'ajtip jots
meets jade'en nyik'ixa'akt, ja' ja yikmo'odip peni pen ja Dios Teety ke'om jade'en to
tyanibiktaagiyidi.

24 Xjats ku ja jade'en tmadowdi ja yjanimajkpidi, jets ja tjantyimyi'ambeijktoe ja
namajtskpidi midi tukjaa'dyi. 25 Jots nwindsen'ajtim Jesus ja ojts yjayajxniyidi niduki'iyi,
jots ja ojts fiii'mxyidi:

—Jade'en sam x'ejxtin xnijawidi, ja jaa'y pen tnitanaadyip ja naajx ja kajp, oy ja sagasa
y'adetsnidi peni sa ja ke'em ttsokti; kuts jam pengapen mek yjaakyikutujkni, tu'ugyits
yja' ja tyikmgji. 2627 Jgts ka' meets mja' jade'endi, ne'egi yide'en meets mja'. Peni
pen namygjpikta'akwajnip, ja' ide'en paat'ajtip jets ja tuki'iyi ttu'unt peni ti myigu'uk
ejtxidip ka'ejtxidip, ja' ide'en ja twindse'egip, 28 jade'en sam @ ndufiin, kaja'ajipxi o te
nnimin jots ots jawyeen nyikwindse'egit, pe ja'axi ¢ te nnimin jets ots ja windse'jkin
nyakt, jots ots ke'em ngudanit ja pojkpitumbi jaa'y pyektyi, jets ja may fiitso'ok'attit.

Ku ja Jests tyikwin'ejxwa'kxy ja winap jaa'y

29 Xjats ku ja jam wyinaty cho'onidi jam Jericé, jots nwindsen'ajtim Jests may ja jaa'y
ja ojts pyadseefiiyi. 30 Jamts wyinaty namajtsk winap jaa'y cheenidi tuu'am, jets ku ja
tmadowdi ku ja nwindsen'ajtim Jesus jam wyinaty naxy, jots ja mekta'aky tnimaadyee:

—iWindsen'ajtim, rey David y'u'nk y'ap, ayo'ejxk gots!

31 Jgts ja mayjaa'y ja ojts y'gjyidi, ojts yiknejmidi jets y'amo'ondit, jets ja tjaakty-
imyikjinajxtee jawaani mek:

—iWindsen'ajtim, rey David y'u'nk y'ap, ayo'ejxk gots!

32 Winets ja nwindsen'ajtim Jests wya'k'eyiyii'f, jots ja tyaajxiyii'fi ja winap jaa'dyi
jots ja ttiibyijky, yide'en tnimaay:

—;Ti de'en mdsojktip, ti @ ndu'ump?

33 Jgts ja ojts y'adsowdi:

—Windsen'ajtim, jawin'ejxwamp gots.

34 Winets ja nwindsen'ajtim Jesus ja jaa'y ojts t'ayo'ixy jets ja ojts twinguxaji. Jets ja
winap jaa'y nay jatyi wyin'ejxwa'kxteg, jots ja ojts tpadsoondi ja nwindsen'ajtim Jesus.

21

Ku ja Jesus kyajptejkiyii'ii Jerusalén

1 Kuts jam Jerusalén wyinaty yja'atwanidi, jots ja kajp ojts tpaatti midi txeew'ajtp
Betfagé, midi jam tmiwingon'ajtp ja kojpk midi yiktejp Olivos, winets ja nwindsen'ajtim
Jesus tkejxy namajtsk ja pyabgijkpi, 2 yide'en ja tnimaay:

—Ngjkxti ixe kajpjeejty ixe wingon. Jamts inet buuri tu'uk xpaattit kuwiiit meet
y'u'nk. Ja'ats inet migajidip jots ya xyikme'endit. 3 Jots ku pen sa wya'ant, jade'en
xngjmidit jots ku @ ndseky, jots ku @ tsojk ngeyajkojmit.

4 Jade'en'ampy ide'en ja jade'en yjajty, jots tyimyjade'en yjatt sa wyaafi ja Dios
kyugajpxy ku ja yide'en tjaay ja neky:

5 Nejmidi ja Israelit kajp:
“Ejx yo mwindsen mnimifiiyi mnija'adyiyt,
amyujy tsaachyujy, taku'xni byuuri'u'nk.”

6 Xjats ja pyabejkpi ojts choondi jets ja ojts figjkxti, ojts ja jade'en ttundi sa
nwindsegn'ajtim Jesus ja wyinaty te y'ane'emyidi. 7 Ojts ja twetsti ja buur megt y'u'nk,
jots ja ojts wyet ttajiba'andi jots nwindsen'ajtim Jesuas ja ojts ttawaa'tspety. 8 Jots ja
jaa'dyi janch namay ja'adi, jets ja ojts tya'apti ja wyet jam tuu'am; pembi twidgjti ja
ujts'aay jots ja ojts tpikta'akti jam tuu'am. °Jets ja jaa'y mek wyambinaxwa'ktee pen
jawyeen yg'adyip, jots nayide'en pen ix'oojk paye'adyip:

—iDios Teety tsajpjotpit! jKunuu'kx ye rey David y'ap y'u'nk pen me tg xkexy! jKuuyi
Dios Teety jadu'uk yjaak'syi!

10 Xjats ku ja nwindsegn'ajtim Jesus kyajptejkiyii'n jam Jerusalén jots ja kajp kya-
jotkukidi, may ojts ja jaa'y wya'andi:

—;Pon yo jade'en?

1 Jgts ja jaa'y wyandee:

—]Ja Jesus ye' ja Dios kyugajpxy, pen kyugajp'ajtp Nazaret jam Galile'it etjotp.

Ku ja Jests twojpidsemguixy ja too'kpitegjk jam tsaptejkjotp

12 Jgtsnim ja nwindsen'ajtim Jesus tyejkiyii'fi mej tsaptejkwimpy, jots ja ojts tkajx-
pidsemguixy pen jaty jap wyinaty too'ktip yajktip, juudyip kajpxtip jap tsaptejkwimpy.
Ojts ttejtsapwajkixy ja mesi midi ja jaa'y yiktundip pen ja myigu'uk myeei tkugojnidip,
jots nayide'en chinaabyajt ja yiktejimbejtoo ja paktoo'kpidi; 13 jets ja tnimaay:

—Yide'en jap nekyijxpy wya'afi, jots ku ajot'ajtaajk ja chaptejk wya'ant, jots jade'ents
meets yo tg xpiktakni sam maa'tspitegjk chinaadyejkti.

14 Jots ja nwindsen'ajtim Jesus jam tsaptejkjotp winaagin fimejniyi ja jaa'dyi pen
winapti pen pakma'atti, jets ja ojts tyikmekpejkixy. 15 Kuts ja teetywindsendgjk jots
ja kajpxwejpitgjk ojts t'ejxti ku ja jade'en ttufi milagri, jots ku ja ojts tmadowdi ku ja

mutskuna'jk jap tsaptejkjetpy mek wya'andi: “iDioskujuyip rey David y'ap y'u'nk!”, jets
ja yjantyimy'ambgijktee 16 jots ja ojts tngjmidi ja nwindsen'ajtim Jesus:

—;Madgepy ye' ku ye ixa jade'en wya'andi?

Jots ja nwindsen'ajtim Jesus ja t'adseay:

—Nmadeepy ots yo'. ;Ti ka'anim meets ja Dios kyajpxy x'ejxi ku yo to tjanigajpxy?
Yide'enxi ja wya'afi:
Te ndanibiktaagi jots ots mutskuna'jk xjanchjawidit xjanchkunuu'kxyjawidit.

17 Xjats ja Jesus tmajtstuujty, jots ja ojts cheefi jam Jerusalén jots ja fiijkxy Betania,
jamts ja ojts mya'ay.

Ku ja Jests ojts t'ayo'onmigajpxy ja iigi tsa'amguipy midi ja tyeem ka'ejtp

18 Xjats ku yjopy'ajty, jets ja wyimbejtkojmi figjkxkojmi jam kajpjotp, winets yuu ja
ojts pyaadyiyi. 1° Xjats ja t'ejxpaajty tu'uk iigi kipy jam tuu'ba'am, jets ja ojts tninijkxy,
ojts ja kipy tjawi'ixy jets ja ni tu'uk tyeem tkapajtee, nugo janchtum'aay ja'. Winets ja
nwindsen'ajtim Jesus ojts tngjmi ja iigi kipy:

—iNijuuni mga'uktegmifiit!

Jade'en ja ojts wya'af, jets ja iigi kipy jatyi tyimdyiijch. 20 Xjats ku ja pyabgjkpiteijk ja
ojts jade'en t'ejxti, jots ja jantyimyfiigyumaap tjantyimyja'wideg, winets ja tyiktoedoo
ja nwindsen'ajtim Jesus jots ja tnimaadyee:

—;Sudso ye iigi kipy tsojk te tyimdyi'ich?

21]gts ja nwindsen'ajtim Jesus ja t'adseey:

—]Janch ets ide'en nwa'afi, peni mjanchmeget'ajttip ja janchja'win, jets ku ke'em ka'
xwinma'adyit majtsk'aaw majtskjoojt, kidi yg'eyipts mee mjatp sam ets y@ iigi kipy ixa to
ndufiin, yg kojpk paat mee xngjmit: “Jiwa'ak ya jets mngjkxt mejyjotp”, jantyimyjatpts
ide'on ja jade'en. 22 Jots ku ey ti x'amido'odit xpektso'odit ajot'ajtingejxp, peni
amumjoojt ja janchja'win xmeet'atti, myikmo'odipts ja' pgni ti m'amidoodip.

Ja Jesus myek'gjtin

23 Jots ja nwindsegn'ajtim Jesus tyejkiyii'nl tsaptejkjetpy, ixap ja wyinaty yik'ixpiky
ku winaagin jap myendeg ja teetywindsendgjkti jots ja mejaa'dyeijkti, jets ja ojts
tyiibyikyiyi, yide'en ja fiimaajyee:

—;Pon yo yjade'embi mdanigutujk'ajtip jots ye jade'en xu'unt? ;Pen ye kutujk
jade'en te mme'oyi?

24 Jgts ja nwindsen'ajtim Jesus t'adsegy:

—Nayide'en meets yam nyiktegwami; jots peni m'adsowimbejtip inet, winets meets
jandukmado'ot peni pen ets ye jade'en xanigutujk'ajtp ku ets ye jade'en ndufi. 25 ;Pen
ojts Juan Bautista tyanigutukyiyi jets ja ya yiknebatt? ;Dios, uk jaa'y?

Jots ja xem yam ke'eomyi tkajpxy'ajtpinaxwa'ktee, yide'en ja fiawya'afidi:

—Ku net yg njanima'ayin jots ku Dios ja tni'ane'emy, yide'ents inet yo x'adso'owin:
“Jots ;tigejxp ku ja ojts xkajanchjawidi?” 26 Jots ku net njanima'amya'an jots ku nugo
jaa'y ja ojts kyexyi yikngbatpi, winets yo mayjaa'y xnibideg'jka'andit; kumi niduki'tyi ye
jade'en tnija'widip jots ku ja Juan tum ja' tkajpxy midi Dios yja'ajip.

27 Jgts ja ojts nugo t'uknimaafiidi ja nwindsegn'ajtim Jesus:

—Ka'ap oo nnijawi.

Winets ja ojts fi#'mxyidi:

—Ni gts meets inet ja ngadukmado'ot peni pen ets ye jade'en xanigutujk'ajtp ku ets
y@ jade'en ndufi.

Ku ja Jesus tmadyakpagjty namajtsk ja jag'y tukmiga'axpi
28 Xjats ja tjaaknimaay:
—;Sa meets idg'en x'ukja'gyuki ya'atpi ayuujk? Tu'uk ide'en jaa'y, jamts namajtsk
myajnk; jots ja tu'uk tnimaay: “Mets u'nk, ixyam mngjkxt tumbi jots o x'atstujkit ja n'uvi
tsa'am.” 29 Jgts ja myajnk ojts yide'en y'adseyiyi: “iKa' nngjkxwa'afil” Winmaadyigajts

jajadigojk xjats ja fiijkxy tumbi. 30 Jots ja u'nkteety ojts ja tninijkxy ja yjadu'ukpi majnk,
jots ja ojts nayide'en tngjmi, jots ja ojts yide'en y'adsojiyi: “@yip teety, oy @ nnejkxt.”
Jots ja nigidi y'ukngjkxni. 31 ;Pembits ja tpaduun jade'en sa ja mgjaa'y tjatseky?

Jots ja wyandeg:

—]Ja' midi ja jawyeen y'uknimaay.

Xjats ja nwindsegn'ajtim Jesds wyaafi:

—]Janch ets ide'en nwa'afi, jots ku ja ne'egi jawyeen ja Dios kyutujk ttatejkiyidit
ja'adi pen pektyun'ejtkunajxtip, jots nigidi meets. 32 Kumi ja' meets ja Juan Bautista te
mdanimifiyi jeots ja mduk'ixpikyidi sa mdseenidit mdanidit sa mjujky'attit, jets ka'ats
ja te xmibgkti; ne'egi ja' ja ojts tjanchjawidi ja jaa'dyi pen pektyun'ejtkunajxtip. Jots
kuts meets gy ja ojts jade'en xja'ejxti, ka' meets ja ojts xjanchjawidi, jots ka' mdsinaa'yin
xyiktigajtstoo.

Ku ja Jestis tmadyakpagjty ja ka'edyumbi

33 ’Ukmadowdim jadu'uk ya'at madya'aky: Tu'uk ja jaa'y midi ja kam kaja'ampy
tjagyajp, ja'ats ojts tni'ipy ja uvi kipy jam kyamjotp, jots ja ojts tnaguemy; jots ja ojts
tyik'gyi tu'uk ja abejk'ii'it ma ja uvi nee yik'amee'kxit, jets tu'uk ja ne'ey janch kejxp ma
jakam yik'ejx'ett.

"Xjats ja ojts winaagin ja tyumbi tme'ey ajuudyujk ja kyam, jots ja ojts tkeme'sy jots
ja chee'fi widejtpi. 34 Xjats ku tpaajty ja uvi tujk'aats, winets ja ojts tkexy winaagin
ja tyumbi, jeots ja ttaniguexy ja yjadu'ukpi tumbidi midi ja wyinaty tyuk'ajuudyujkpy
ja kyam, jets ja yik'amido'odit ja pikta'aky midi ja paat'ajtiyip. 35 Ka'ap ja femdeg,
ojts ja tmajtsti ja tumbi midi yikajxtip, pembi yikwojp yiktse'jk, pembi o'jk jots pembi
yikwinga'jts yikjepka'jts. 3¢ Jets ja kugam ojts tjaakajxkojmi ja tyumbi jawaani namay,
nigidi jade'en sam ja yjawyeembidi; nayide'ents ja kam ejx'ejtpi ja ojts tyungojmiyidi.

37 Jgtsnim ja ojts tkexy ja kye'em'u'nk, yide'en ide'en ja y'ukwinmay: “Yikwind-
se'agip ots n'u'nk.” 38 Jats kuts ja ojts ja'ayi yik'ixy, winets ja kam ejx'ejtpi fiawyajnidee:
“Yo' yo kam yo' yo pikta'aky tmidanwangejxp, ye' yo tmaabyekwamp; wan tyimyik-
pa'e'jkyindi jots adem ye nmidaanggjxint.” 39 Xjats ide'en ja tmajtstee, jeots ojts
tyikpidsemdi jam kamjotp, jeots ja ojts tyik'ookti.

40 Winets ja nwindsen'ajtim Jesus ttiibyijky, jots ja wyaafi:

—Ku mye'ent ja kugam, ;sats ja tumbitejk yiktu'undit midi kam'ejx'ejtip?

41]gts ja teetywindsendgik jots ja mejaa'dyejk wyandee:

—Niwine'en ja tkidyimy'ayo'ext yo yjade'embi ka'sy jaa'dyi, yikpa'ookp ja', jets ja
t'ayajknaxt jadigojk ja fiaajx, jets ja abiktyumbi ja tmo'ot pen ja mo'ojiyip ja pyikta'aky
poni wine'enin ja pyaat'atyi.

42 Winets ja nwindsen'ajtim Jesus ja iimaajyidee:

— ;Niwindinim meets Dios kyajpxy xka'ejxi? Yide'enxi ja wya'af:

Ja tsaa midi ja pojtspi kya'uk'a'ejxideg,

ja'ats ne'egi ixyam te y'ukyikpiktakni jam pech kyubajkp jots ja t'amajtsmujkixy ja pech.
Ja Dios Teety idg'on yo jade'en te ttuf,

gy ye fiigyumaap njaja'wandi.

43 Jade'ents ja Dios kyajpxy wya'afi, paty mee nngjmi jots ku ka' myikmo'odit jots
xatgjkidit ja Dios kyutujk, ja' ja ne'egi yikmo'odip pen tyikwingaxe'jkidip ja Dios yja'
midi ja yja'ajtpy. 44 Jets ja tsaa ku jam pen y'uknaxkida'akt, windige'epy ja ayoobi; jets
ku ja tsaa pen y'uktanaxkidakpatit; yikpu'xkiyip ja'.

45 Kuts ja teetywindsindgjk jets ja fariseotgjk jade'en tmadoodee ja madya'aky midi ja
nwindsen'ajtim Jesus ja tamimadyaajkidip, ojts ja tja'gyukidi jots ku ja' yiknimadya'akti.
46 Winets ja tjadyimyjamatswandeg, ja mayjaa'yts che'jkidip pen tnija'widip jots ku ja
nwindsen'ajtim Jesus ja Dios Teety yja' tkajpxi.

Ku ja Jests tmadyakpagjty sam tu'uk windsen tyik'amajtski ja myajnk

1 Xjats ja nwindsen'ajtim Jesus ojts jadigojk ttamimadyaktejkigyojmi jadu'uk
madya'aky, yide'en ja wyaafi:

2—Jade'en ja Dios kyutujk midi yjaa'y ja tyanitanaapy sam tu'uk windsen pen xedump
jots myajnk ja tyik'amajtski, 3 jeots ja tyumbi ja ttaniguexy pen jaty ja yikaawyampy
yik'uukwampy jets ja t'atswa'adit, ka'ats ja jaa'y ja pyadsoo'nides. 4 Jets ja ojts abik-
tyumbi tjadanigajxkojmi, yide'en ja t'uknimaay: “Ngjkx ja x'atstukmadowdi pen jaty @
nwaawampy, jots ku ja kaaky jii'kxy ya abaadi y'ejtni. T ots ndsakaa nyik'eeky jets ty-
imdyumjane'kxpi tyimdyumjayeekpyi, abaadi a'ejxi y'ejtni, wan tmenidi te'gxfiigaabyi
to'exfii'ukpidi.” 5 Kidyimygjpiktakti ja' pen ide'en jayikwaadsoodip migaabyi mi'ukpi.
Pombi ngjkxni kyamjotp, jets pembi tyunk tniye'syini ma jaty pengapen myeembyiky,
¢ jots pembi axaji tyikja'jttee ja windsen tyumbi jets ja tjemdunidi tedunidi, yik'oo'k-
tibaat ja'. 7 Winets ja windsen yikxon yjantyimy'ambijky, jets ja ojts tkexy syoldaditajk
jots ja tyikpa'ooktit ja jaa'y pen tyimyikjaa'y'oo'knidip, jeots ja tnitsaajyidit ja kyajp.
8 Winets ja tnimaay tyumbitgjk: “Tum ja abaadi y'ejtni jots xeew yiktu'unt, ka'adamts
yo yjade'embi jaa'y pyaat'atyidi jots yo nyikmiga'ayin nyikmi'uujkin. ® Ngjkxtits jam ma
jaa'y Naxy tyeki, jots ja niduki'iyi xwa'adit te'exnigaabyi te'exii'ukpi peni pen jaty jam
mbattip.” 10Jgts ja tumbi cho'ondge figikxtee jam tuu'am, jets ja ojts twaamukti pen
jaty ja jam pyattee, jam eyjaa'byi ka'eyjaa'byi; jots ja mayjaa'y jade'en tyik'ujtstoe ja
tajkjooit.

11 ’Xjats ja windsen jam tyejkiyii'fi jots ja t'ejxwa'ai pen jaty te yja'atti migaabyi
mi'ukpi, winets ja jap t'ejxpaajty tu'uk ja yaa'dyejk, jeots ku ja ka'ap jade'en xyeoxyi
sam ide'en pyaat'atyidi fiaxyoxidit ja te'exfiigaabyidi ja te'exfii'ukpidi. 12 Jets ja
tnimaay: “;Sudso mets ya te mdeki, jots ka'ats jade'en mxexyi sam ide'en pyaat'atyi ku
te'oxfiigaaky ku te'gxni'ukk fiaxy?” Jets ja nisa kidyimwya'afi, amefii ja y'ity. 13 Winets
ja windsen ja tnimaay pen jaty jam wingiidyip wimbejktip, yide'en ja tnimaay: “Ixe
keweendi pakweendi jots xwibojpidse'emdit, wan tnijkxy agugootstujpy ma yje'st ma
ya'axt, ma wyingidsetst y'agidsetst.” 14 Kumi may ja yjayikwaadsowdi @y pen, jets
waanits ja'adi pen yik'a'ejxidip.

Ku yikajpxy'aty ja kugubajt

15 Jgts ja fariseotgjk jam ojts choondi, jots ja ojts tkajpxy'ejxwa'andi, ja'ats ja
tyikpeky'attip jots ja ttani'eenidit peni sa yjadyimy'ukwa'aii. 16 Xjats ja jade'en
winaagin tkajxtee ja yjaa'y meet ja Herodes yjaa'myi, jots ja t'atstuknimaawya'andi ja
nwindsegn'ajtim Jesus:

—Windsen, te @¢ nnijawi jeots ku tiy mgajpxy, jets ku tiy janch ja Dios yja' xni-
gajpxiyi, ka' xmgjpikta'aky oy jaa'y sa yjawa'andi kumi ka' mets peon xkupiky xkagupiky.
17Tukmadookts gets sa me m'ukwa'afl: ;Nmo'op gets kugubajt ja mej windsgn midi jam
Roma tsinaapy? ;Nmo'op gets u ka'?

18 Yja'wiyii'iits ja nwindsen'ajtim Jesds ja' jots ku ja kya'edyunwa'adiyi, jets ja
tnimaay:

—Meets win'ggmbidi, ;tiku ots jade'en xkajpxy'ejxti? 19 Tuk'ejxtik ots ja meefi midi
myiktundip ku ja kugubajt xyakti.

Jots ja ojts t'atskondi tu'uk ja pujxmeefi. 20Ku ja ojts t'uk'ixy ja nwindsen'ajtim Jesus,
jots ja tyiktiiy:

—;Pon ye' wyeen y'aaw, jots pen ye' xysew ixa kyexja'ayi?

2]gts ja t'adsoodoe:

—Ja nwindsen.

Winets ja fiimaajyidi ja nwindsen'ajtim Jesus:

—Yg'sts meets yo windsen mmo'op midi ye yja'ajtpy, jets Dios yg xmo'odit midi Dios
yja'ajtpy.

22Xjats ku ja jade'en tmadoodee, nigyumaap ide'sn ja tyimyjajtee; jets ja ojts jade'efii
tmajtstu'utti jets ja choo'nidi.

Kujajag'y tyiktewdi peni janch ide'en ja' ku oo'kpi jadigojk yjujkpyektit

23 Jots nay ja'abi x@ew ja saduceotgijk ojts t'ats'ejxti ja nwindsen'ajtim Jesus. Jade'en
ide'gn ja' ja wyinmaa'n tjagyapti jets ku oo'kpi ka' y'ukjujkpyejknidit; paty ja yide'en
tnimaadyee ja nwindsen'ajtim Jesus:

24 —Windsen, yide'en ja Moisés wyaafi: kuk pen tku'ookt fiide'exy jets ku ka' tyiktafi
ni tu'uk y'u'nk, peni jamts y'ajch uk y'uch, ja'ats ja ku'gktye'exy tmeet'amajtskip jots
ja tyika'axt, jots ja myigu'uk kyagudige'sty midi te y'eeky. 25 Jats eets y'ity nmigu'uk
tu'uk midi jaa'y'ajttip niwixujk yaa'y. Jets ja jagyoop y'amajtskiyii'fi, o'jkts ja'. Jets
kumi ka' y'u'nk y'una'jk tyiktaafi, jets ja y'uch ojts tmidaf ja kyap, ja ku'sktye'sxy.
26 Jgts nayide'en yjajty ja myimajtskpi, jots ja myidigegkpi nayide'en, tumjade'en
najxkejxti niwixujk. 27Jets ku ja jade'en y'oo'kejxtee, jots ja te'exyejk yjaaktyimy'e'jky.
28 Jots kuts ja jadigojk pyidse'emdit jujky'ajtpi, ;midi'ibits ja tnide'exy'atp, pe texi ja
t'atsnide'oxy'ajtkexti?

29 Jgts ja ojts yide'en y'adseyidi ja nwindsegn'ajtim Jesus:

—Kajaa mdigeydi, ja'agejxp ku ka' xnija'wiyidi ja Dios kyajpxy, ni ja myek'ajtin
xkanija'wiyidi. 30 Kuts jadigojk ja oo'kpi yjujkpyektit nipen kya'uk'amajtskifiit, ka' pen
y'u'nk fiegx tkeyakt jots ja y'amajtskit, jade'ents ja chinaafidit sam ankilisti midi jap
tsajpjetpy. 31 Jots ku ja oo'kpi yjujkpyekti, ;ka'anim meets ja neky x'ixy sa Dios ke'om
te wya'afi? Neemxi ja': 32 “Tum gts xDios'ajttip ja Abraham, ja Isaac, jets ja Jacob.” Kidi
oo'kpipts ja niDios'ajtpy, pe ja'axi ja fiiDios'ajtpy jots ja tyikjujky'att ey pen.

33 Ku ja jaa'y jade'en tmadoodeg, jets ja fiigyumaap tja'widee ku ja jade'en yik'ix-
pikyidi.

Ja mgj kutujk midi ja Dios fii'ane'empy

34 Winets ja fariseotejk ojts tnimadowdi jots ku ja nwindsen'ajtim Jesus wyinaty te
tyik'ameti ja saduceotejkti, jots ja flamyujkidee; 35 jamts tu'uk kajpxwejpi tmeedidi,
ja'ats ja tja'ukajpxy'ejxwaan ja nwindsen'ajtim Jesus. Jots ja tyiktiiy:

36 —Windsen, ;midi'ibi kutujk jawaani mej midi ja Dios kyutujk myeet'ajpty?

37 Jots nwindsen'ajtim Jesus t'adsegy:

—“Windse'egi ja Dios amumjooijt, jade'en xtsokt mabaat myajada'aky m'anmija'win,
mabaat myajada'aky m'aaw mjoojt.” 38 Yg' ide'on mej jets ye' ide'en jawyenip. 39 Jots
fnifiayjade'en ja myimajtskpi, yide'en ja wya'afi: “Jade'en mmigu'uk xtsokt sam ke'om
mnachgkyin.” 40 Yg'gbi kutujk majtsk mej midi ja Moisés te tja'ay jap kyutujkjetpy, jots
midi fiigajpxtip ja Dios kyugajpxy ku yik'ixpekti.

JJanch ide'en ku ja David t'ap'aty ja Cristo?

41 Nay ixamnim ja fariseotgjk wyinaty amuki y'etinim, 42 jgts ja nwindsen'ajtim Jests
ttiibyijky:

—;Sa mee mwinmay, pen ye Cristo? ;Pen yeo' y'u'nk?

Jots ja tnimaadyoe:

—Jarey David ye' y'ap.

43 Winets ja nwindsegn'ajtim Jesus ja tnimaay:

—Jots sudsomts ja rey David ja Espiritu Santo yikwajnee jets ja ojts tijy windsgn?
Tiku ja David yide'en wyaaii:
44 Nemp ja nwindsen'ajtim ja Dios Teety fiimaajyee:
“Putsinaaky ets n'aga'fi'ampy,
kunim ets yg nmimajadakext pen
jaty mmidsep'ajtip.”
45;Sudso ja Cristo ja yiknitsokpi, sudso ja David ja y'ap'atyi, jets yide'ents ja David ke'em
wya'afl jots ku ja twindseni?

46 Jots nipen nisa kidyimwya'afi, jots ja'abi xgew ttamajtstuttes, jots ka'ap pen
y'uktiibygjkniyi tigati.

23

Ku ja Jesus ttamigajpxy sa y'ade'ststi ja fariseotejkti meet ja kajpxwejpitojkti

1 Xjats ja nwindsen'ajtim Jests tnimaay ja mayjaa'y jots ja pyabejkpiteijk:

2 —Yg kajpxwejpitojkti jots yo fariseotejkti, jade'en yo wya'andi jots ku yo ty-
imbyaat'atyidi, ye' ide'sn ja tyimfigajpxtip wa'ats, ye' ide'sn ja tyimfiija'widip ja
Moisés kyutujk. 3 Jade'ents meets yo xpadu'unt, tundi de'en jade'en tuki'iyi peni sa
mnii'mxyidi; kidits nayide'en m'adg'ststi sam yo y'ade'ststi, kumi jade'en'ajttip yo',
wenk yg jaayi y'ukwa'andi jots wenk y'adetskojmidi. 4 Nugo tukmajada'ak myajada'akti
midi janch kamaabyim, jots ja'ats ja jaa'y tyukpadunwandip; jets niwine'enin ja ke'em
jade'en tkatunwa'andi. >Jade'en'ampy jade'en y'ade'ststi jots ja kajp y'ejxidit, jots ja
mayjaa'y y'ejxidit. Wyet nikijxy tkexja'adi wan jaty ja Dios kyutujk, jets yik'agajpxtit
ku ja tjantyimbyadundi, jots nayide'en fiachojkmiyidi jots wyet tum yefi tnajtskudiiyi
tmiwidettit, ka'ap jade'en tyiktundi sam o pen jaa'y. ¢ Ja' chojktip jots tum jam
tyimy'ixa'aktit ma ja windsen tsinaabyajt jam ku xeew ku ti tyuni tsaptejkjetpy, 7 jets
jade'en ttsokti jets ja jaa'y nee'ajy tuu'ajy wyindse'egiyidit kyajpxpoo'kxiyidit, jets ja
tyimyiktejtit ku ja kyajpxwejti.

8 'Jots meetsts kidim jade'en jaa'y xnimaafidi jots jade'en myiknegjmidit jots ku
mee mgajpxwijy, pe tu'ugyixi mee tum jade'en mnay'uch'atidit mnay'ajch'atidit, jots
tu'ugyits ja mgajpxwejpidi midi mgajpxwejidip, ja Cristo ja', ja yiknitsokpi. ° Jets kidi
pon xejti teety ya naxwiifl naxkijxy, tu'ugyixi meets mdeety ja' pen jap tsajpjetpy. 1°Jots
nika' mnawyindsegndejidit, pe tu'ugyixi ja' pen mwindsen'ajtip, ja Cristo, ja yiknitsokpi.
1 Pgn ja myigu'uk twindse'jkip, ja' ide'on mej, ja' ide'en nmigubajk'ajtidip. 12 Pen
ja namygjpikta'akwajniyip ke'em, yik'amutski ja ngjkx yjaty, jots pents nabyiktaajkip
yik'ayowim, ja'ats ide'en nejkx mejtejkip.

137:Ti jade'en mnadyatuujnidip meets kajpxwejpitgjkti meets fariseotejkti, wine'enin
win'ge'ndseenidil Meets ja m'agajpxujkpy jots mmigu'uk xkaduktatekiwya'andi ja Dios
kyutujk. Jets ka'ats ke'em mdekidi, jots nika' xyiktekiwyamidi pen ja tsojkin tjajagyajp.

147 Mjanch'ayeey meets kajpxwejpitejkti, meets fariseotejkti, wine'enin xnidunk'atti
ja win'gg'nk!, ku ja ku'gktye'exy ja tyejk ja pyikta'aky xpejkxidi jets fiadyijyi xkayikni-
gaxg'gkti, Nadyijyi ja tsapkajxpy janch yen xkajpxti, ye' meets yikxon myiktagubatp.

15”1Ti jade'en mnadyatuujnidip meets kajpxwejpitejkti, meets fariseotejkti, wine'enin
ja mmigu'uk xwin'gendi! Mjantyimyijotigeedyip meets, jots ja jaa'y xukupektit ja
mdsinaa'yindi sa mee m'ade'ststi, jots kuts ja jaa'y jade'en te xundi, ne'egi jawaani ka'gy
meets ja jaa'y xjaaktyimdyud, jade'en ja tpatni sa ja ey oy tyimigjkxt jap infierno, jots
nigidi meets jade'en mdyimyjatt.

16 "Mjanch'ayeey meets tuu' niwaabidi, jade'ents xundi sam winapjaa'yindi!, ku mee
mwa'afi: “Ku pen wyanda'aky jets tyiktestigi'aty ja tsaptejk, jade'ents ja yikpikta'aky
sam pen kyawanda'agyin; jets pents wandakp jets tyiktestigi'aty ja oori midi ja tsaptejk
yja'ajtpy, ja'ats ide'en tiy janchwandakp.” 17 jMeets mo'otpidi, jade'en xundi sam winap
jaa'yindi! ;Midi'ibi de'en jawaani jaaktyimyej: ja oori, uk ja tsaptejk midi tyikunuu'kxy
jajtp ja oori ku ja yikajpxpaaty? 18 Jots nayide'en mwamidi: “Ku pen wyanda'aky jets
tyiktestigi'aty ja altajr, ka'ap ja wyanda'agyi; kuts pen wyanda'aky jets tyiktestigi'aty
ja limunsi midi yikyojxp jam altajrkejxp, ja'ats ide'en tiy janch wanda'aky.” 1° Mee
mo'otpidi, mee wimbeets kugoots ejtpidi! ;Midi'ibi jawaani jaaktyimyej: ja yojxin, uk ja
altajr midi tyikunuu'kxyjajtp ti jaty jam yikyojxp? 20 Jets pents tyiktestigi'ajtp ja altajr
ku wyanda'aky, kidi ja'ayip ja nugo yiktestigi'ajtpy, nayide'en ja tyestigi'aty ti jaty jam
altajrkejxp; 21 jots pen tyiktestigi'ajtp ja tsaptejk, kidi ja'ayip ja nugo yiktestigi'ajtpy ku
ja wyanda'aky, nayide'en Dios ja tyiktestigi'aty pen ja chaptejk'ajtpy. 22 Nayide'en pen

wandakp jets tyiktestigi'aty ja tsajp, ja Dios ide'en chinaadyaajk ja yiktestigi'ajtip, jots
ja Dios ke'em midi jap tsinaapy.

23 “Mjanch'ayeey meets kajpxwejpitojkti, meets fariseotgjkti, ku ja win'ee'nk
xunk'atti! Kex kida'ak meets xjanchkugubatkixy, jots ka'ap ne'egi xpadu'unxidi midi ja
Dios kyutujk jawaani ne'egi yjani'ane'empy ku ja ttsgky ja edyiidyu'unin, ja pa'ayo'ejxk
jots ja janchja'win. Ya'atpi meets ide'on ne'egi jawaani mjapaat'ajtip mbadu'ump.
24;Meets winap tuu'waabidi, ku ti x'uukti tum axity ja xyiknaxti jets ja uux jam kyateki,
jots nika'ats xjawidi ja mejpi jiyujk ku ja amuum xjeendi!

25"iTi jade'en mnadyatuujnidip meets kajpxwejpitojkti jots meets fariseotejkti ku
xunk'atti ja win'ge'nk! Ja'ayi mee mjanchkamijotkukip sudso ja texy ja tas nikijxyi
nadyijyi wa'ats y'ett, jots ka'ap ja xunk'atti peni sadam ja yjetpy. Ni xkaja'gyukidi
kudam m'amp mjotp tum ja axeekpi yigaappi xjameet'atti, ku jaa'y nugo xwin'ggndi
xwimaatsti. 26 Meets fariseo winapti: jawyeen yo mga'sy'ajtin xmajtstu'uttit, jots
jade'en ja m'anmija'win ttaniwa'ats'attit ejxim n'uk'ejxint tasi nyikwaajtsin, jade'en
nikijxy jade'en jotpyi.

27 Mjanch'ayeey meets kajpxwejpitejkti jots meets fariseotejkti, meets win'ege'm-
bidi!, jade'en mee mgaxi'iky sam ja oo'kpi nipotsin midi te yikpoobi jets ja janch tsuj
nikijxy kyaxi'iky, jots ku jap jetpy ujts abeki oo'kpi pajk jap, jots tum ja axeek ja jap
myget. 28 Jade'enxi meets idg'on; wemp am fiadyijyi xuk'ejxti ja jaa'y jets ku mee
m'gyjaa'yi. Midi'its jap m'aawidip mjoojtidip, tum ja taay'ajtk, tum ja kya'sybi jap
mwinmaa'f'ajttip.

29’1Mjanch'ayeey meets kajpxwejpitgjkti jots meets fariseotejkti, meets win'gg'mbidi!
Meetsxi ja Dios kyugajpxy ja fiipots myik'e'yidip ku ja y'ookti, jots ja xyo'om yik'syidi
wyingi'jy pen te y'ats'eyjaa'y'atti, 30 jots mjanch'uknemdi: “Kuk adem jeexyip n'uk-
ja'ajtyindi, ka'ap adem ja mejaa'dyejk jeexyip to nbudgjkindi ku ja te tyik'ookti ja Dios
kyugajpxtyi.” 31 Ye'gyits meets ko'om mnadyani'ee'niyip jets ku ja xeety'apidi pen ja
Dios kyugajpxy te tyik'ookti. 32 jYik'abaadidits inet midi ja mdeety'aptejk te ttunjepidi!

33 "\Meets win'ge'mbidil Meets kawindiyjaa'dyil ;Sudso meets xijy ja ayo'on
m'ukniwaajtsniyidit midi jap ayodaajkjetpy mbaattip? 34 Yo'ogejpx eots kugajpxy ngaxt
meet ja wijyjaa'dyi meet ja yik'ixpgjkpidi. Jots myik'ookpts meets ja winaagin jots
ja xyikruspattit, jots pembi yiktseekp yikwopp jap tsaptejkjotp, jots pembi yik'ixa'ap
yikpawidetp kajp kajp. 3> Jade'ents meets ja poky mdaja'adit, jots ja xkubattit ku
ja oyjaa'y kawine'en tg xyik'oo'knidi, Abel fiikgjxp cho'onda'aky pen @y pen yikxon
jaa'y'ajtp, kunim ja Zacarfas ttamigugexi pen ja Berequias myajnk'ajtpy, pen mee
myik'o'jk jap tsaptejkjetpy ma ja altajr y'ity. 3¢ Janch ets ide'en nwa'afi, ku jade'en
yiktul ye'ebi peky, yo ya'atpi jaa'y ye taja'adidip jets ye yiktagubattit pen jaty ja ixyam
tsinaadyip.

Ku ja Jesus t'ayo'ijxy ja Jerusaléngit kajp

371Jerusaléngit kajp, Jerusaléngit kajp, meetsxi myik'ge'kpy ja Dios kyugajpxy, jots
xwinga'atsti xjopka'atsti pen ja Dios kyajpxy tyikye'syidip, pen ja Dios mjadanigajxidip!
iTe meets njapeemukwa'ail njakonmukwa'afi kawinaak ojk, sam tsikuna'jk ja tyaak
nimu'uxyi, ka'ats meets ja jade'en tg xkupiky! 38 Ejxtits inet ja tsaptejk ku ja abak tyani;
39 gts ide'en wamp jots ku meets xka'uk'ejxnit tsojk, jots ku meets jaanim x'ejxtit pgni
juuni ja tiempi yja'aty ku mneg'emdit: “Ejxik Dios ja kyunuu'kxyu'nk fiadyaguguexyi midi
mmime'enxiyip ja kyutujk.”

24

Ku ja Jesus tnigajpxy jots ku ja tsaptejk kyida'att
1Xjats ja nwindsen'ajtim Jests pyidsiimy jam tsaptejkjotp, jots ixam ja wyinaty fiajxni
ku ja pyabgjkpitgjk ja jam wingon fiimejniyee, jots ja tyukmadoobinaxwa'jkes sa jaty ja
tsaptejk jam t'ijxy ku ja janch tsuj janch gy. 2 Jots nwindsen'ajtim Jesus ja t'adseoy:

—;M'ejxtip ixa jade'en tuki'iyi? @ts wamp jots ku ya nitu'ugin ja tsaa kyata'ant
nikiibyety, kuja'jigyexp ye tuki'iyi.

Ja ejxa'an midi yik'ejxp ku wyinaty yiktiidyunwanidi ja naxwii'nit jaa'y

3 Winets ja ojts figikxti jam kojpkejxp midi yiktejp Olivos; jots ku ja nwindsen'ajtim
Jests ixam wyinaty te y'ixa'aky, winets ja pyabgjkpitejk ja ojts fiinijkxyiyi, jots ja ojts
fimaajyidi amaa'tsk:

—]Ja' 8o ndsejkpy jots eets xukmado'ot windem ide'en ja jade'en yjatt. ;Ti ejxpajt ti
ejxa'an g n'ejxp jots ku wyinaty mmenwa'afi, jots ku wyinaty yja'atwa'afi ja tiiddyu'unin
XOoW?

4]Jots nwindsen'ajtim Jesus ja fiimaajyidee:

—@yim mnay'ejx'etidit jots kidi oy pen nugo mwin'iinidi. 5 Kumi may ja jaa'y
mye'endit jots ja jade'en nadyejidit jots ku ja y'etsi, yide'en ja wya'andit: “@ts ide'en
Cristo ja yiknitsokpi”; jots mayts ja jade'en twin'gegndit ja jaa'y. ¢ Jots mmado'op meets
jots ku jaa'y tnigajpxtit ja tsep, uk tnigajpxtit sa jaty ja tsep yjaaktunit, sa jaty ja
ayo'on yikpaatt; kidits mdse'egidi, jatp ide'en ja jade'en; ka'animts wyinaty tmibaat'aty
jots ja naxwii'nit jaa'y yiktiidyu'undit. 7 Kumi tseptu'undip ja jaa'y pen ki'abiknaajx
ki'abikyajpti jeots fafibide'egidit xem yam, jots ja windsendgjk nayide'en cheptu'undit
ja xem ja yam pen jaty ja kajp ja naajx tnitanaadyip naxwiifi; etp yuu xeew, jots pa'am
keox kida'ak jots ujx fiaxt maawyeen. & Tso'ondakpnim ja ayo'on wyinaty jade'en midi
yikxon yik'ejxpnim.

9 "Winets meets myikeyakt jots myikjemdu'undit myiktedu'undit, jets jaa'y
yik'oogidit, jots nipen mgatsokidit o magajp, ja'agejxp ku mee xjanchjawi. 10 Winet
ets ja jaa'y may ja yjanchja'win t'ixmatstit, yja'dyigeegyexnidip ja Dios yja' ja'ami jots
ja myigu'uktejk tkeyajknidit. 11 May ja windaay'ajtpi pyidse'emdit, nadyijyiwya'andit
jots ku Dios yja' ja tnigajpxidi, jots may ja myigu'uk twin'gendit. 12 Kawine'en fiaxt ja
ka'edyu'unin jets ja ka'ewyinmaa'fi, may ja jaa'y xem yam kawin'ijxyim fiayjawiyidit.
13 Jots pon tmidanaapy jots pen tu'ugyi winmaapy, ja'ats ide'en nejkx nitso'ok'ajtp ja
y'anmija'win. 14 Jets ya'at gy madsoo yikajpxwa'kxt wine'enin naxwii'fiit y'ity, ya'at
Dios y'egyajpxy y'emyadya'aky, jots naajx kajp ja mej ja mutsk tnijawidit; jats ide'egn
tmibaat'att jots naxwii'fit jaa'y yiktiidyu'undit.

15°Ja Daniel, pen ja Dios kyugajpxy'ajtpy, ja' yide'en tnajtsja'wiyii'f jots tnigajpxy ti
yikpekpyajtp, ti midundigeepy; jots kuts x'ejxtit jots ku ja'baat jap yik'ejxni yikpatni
ma ja tsaachjagunuukxy chaptejk jap, japts ja mga'ukmaa'kxniyidit. Peni pen ya'atpi
neky kajpxp, wan tja'gyuki. 16 Wants ja tka'akti peni pen tsinaadyip jam Judea jots
kyakngjkxtit jam kojpkejxp. 17 Jets peni jam wyinaty pengapen te pyety tyejkejxp
ja'abi xeew, ka'ats t'ukniwingjknit ok ide'en ti tjaak'atsjuutt jap tyejkjetpy; 18 jets
peoni jam wyinaty pengapen wyidity kyamjotp, wan ka' t'ukwimbejtni, ni wyet ni
flaamy tka'atswetst. 19 jAyo'ijxyim ja te'exyejk yjanchjattit pen jaty mutsk jam wyinaty
tnikejxp'ajttip, pen jaty myaxu'nk jam wyinaty te tyikaxe'skti! 20 Amidowdi pektsowdi
Dios jets kidi ja et mga'akti ku ja et y'amxuxy chaachxuxy, jets kidi wyinaty yjaty ku
poo'kxin xeew; 21 mek ja ayo'on yik'ext sam ka' windi yjatyin wine'en ixyam kujk fiaxy
ku fiaxwii'nit cho'ondaajky. Jets ku ja fiaxt ni kya'ukyik'ejxnit jadu'uk nayide'en. 22 Jgts
ku Dios tyikjakt ja ayo'on jets jeky y'ett, ka' pen fitsoojkin tpaatt; jets ka'apts jade'en
ttu'unt, ja'agejxp ku ttseky ja jaa'y jets tpa'ayey pen ja ke'em te twi'ixy.

23"Jgts ku winet pen mneeg'mxidit: “Ejxti, ixya ja Cristo midi yiknitsokp”, uk fie'emdit
“Ejxti, ixem ja'”, kidi xmibgkti. 24 May ja windaay'ajtpi mye'endit jots myikwin'gendit,
nadyijyi ja fiadyejidit Cristo midi yiknitsokp, uk fiadyijyi ja nabyikta'agit jade'en sam ja
jaa'y pen Dios yja' tkajpxidip; jots tnanky'ejxidit ja ejxa'an ja ejxpajt, fiadyijyi ttu'undit
ja milagri jets ja jaa'y ttawin'gendit, ja'baat ja twin'eenwa'andit pen ja Dios ke'em
te wyi'ijxyidi. 25 Patki'jyi meets yo ixyam ndukmadey, 26 kuxip myikngjmidit: “Ejxti,
ixem ja abak etjotp”, kidits jam mngjkxti; uk mjayikngjmidits; “Ejxti, ixyajp tam ja

tejkjetpy”, kidits meets ja xmibiky. 27 Ku @ nme'ent, jade'en ¢ nme'ent sam wyidsukyin
ku ja kyaxi'iky jam xebidsimy, nayide'ents ja nay jatyi kyaxe'kmi xgjexy jam tsajpwemp.
28 Niduki'iyi meets ja xnijawit ku nme'ent.

Sa mye'ent ja Dios ja mygjkudanaabyi ja yiknitsokpi

29’Kuuyi ja ayo'on jade'en y'uknaxt, winets ja xaow y'ookt, winets ja po' ka' y'uk'anit,
jots ja maadsa' kya'adit. Ku ja tsajp y'adetspejkexnit, tuki'iyi tum jade'en yjattit ti
jaty jam ejtp tsajpwemp. 30 Winetnimts ja x'ejxtit jam tsajpwemp midi ets jawyeen
nanky'ejxip, jots ja naxwii'fit jaa'y ni'ijtyi ya'axtit, jets t'ejxtit jots ku @ nmime'ent
yootsjetpy ja nmek'ajtin jots ja kunuu'kxin. 31 Winets ja puxujx yikmado'ot megk'ampy
jots o ndanigaxtit ja ankilistgjk, ja'ats twaamukejxp pen jaty ¢ nja'ajtpy wine'en
naxwii'fiit jaa'y amuum tuk'ojkyi tuktsajp'agida'aky.

32°@y x'ukja'gyukidit yo madya'aky ku ye iigi kipy yiknimadya'aky: Ku ja y'awaj
y'axeefi u'nknim, jots pyidsimy ja y'aay, jade'ents meets ja xnijawi ku ja y'anda'akwani.
33 Nayide'ents idg'gn ja nbiktaajki ku ja ayo'on jade'en x'ejxtit, jade'ents meets ja
xnijawit jots ku wyingei juuni ja titddyu'unin fiaxkida'akt, tyimy'ixaani de'en ja wyinaty
jots jajade'en yjatt. 34Jade'en ots ide'en nwa'afi, jots ku ja jaayi jade'en yjatt namga'anim
y'oo'kexti pen jaty ja jujky'ajttip ixyam. 35 Najxp y'ity ye naajx tsajp, oy ye juuni
kyudige'ety, jots ots n'ayuujk nijuuni ye kyakixy kyanaxy kunim jade'en tyimyjatt.

36 ’Ka'ats pen tnijawi peni ti xgew peni ti jumeijt ja jade'en yjatt, ni ja ankilistgjk ja
tkanijawidi pen jap tsajpjetpyti, jots ni ts ja ke'em nganijawi. Tu'ugyi ja Dios Teety ja
tnijawi.

37 ’Nayide'en sam ja Noé yjajty, nayide'ents jadigojk yjatt ku @ nme'ent. 38 Ku de'en
jekyip, ku ja ayo'onduu wyinaty ka'anim myifi, jets ja jaa'y wyinaty yikxon yjanchkaydi
yjanch'uukti jotkujk, pembi amajtskip, pembi y'u'nk figex jam tni'adso'owip jets
yaa'byekt, jaabaat jade'en yjaaktyimy'ade'ststi ku ja Noé tyejkiyii'fi jap mej barkijetpy;
39 jgts nigidiyi ja tyimy'ejxtee ku ja mektuu ku ayo'onduu myiifi, jets ja neggom ja ojts
yiktso'onguixyidi. Nayide'ents ide'en ngjkx yjaty ku @ nmemit, ka'ap pen xjop'ejxtit.
40 Winaagin jaa'y jam wyinaty namajtsk tyundi jam kamjotp; tu'ukts ja fiitso'ok'att jots
jadu'uk wyindige'sty. 4! Jots winaagin te'exyegjk jam wyinaty namajtsk yjetsti; tu'ukts
ja fiayide'en fiitso'ok'att jots jadu'uk wyindige'aty.

42’Nayjop'ejxidits meets, kumi ka' xnijawidi peni juuni @ nme'ent. 43 Ukmadowdam
ya'at, ku n'ukmadyaajkint ku pen kudgjk wyinaty t'uknijawi juuni yja'att ja maa'tspi
ku koots, ;ti jats ja jujky kyadsunaxt, ti jaa ja tmajtstu'utt ja tyejk jots wan ja maa'tspi
tyik'awatsnidi? 44 Paty ide'en nngjmidi, jots jop'ijxy xyik'ettit yam meets ja xkagumay
ku gts jotmefi nme'ent.

Ja adyumbi ejx'ejtpi

45 "Pgmbi tumbi de'en wijy, ja'ats ide'en ja tyimyida'amp pen jaty ja windsen jam
yiktsinaapy tyejkjotp, jots ja abaadi tmo'ot kyaaky yjii'kxy. 46 ;Kidi ja'ajip nekim pon
ja wyindsen paajtip, jets ku ja ixam ka'pxy tpadufi sa ja te yik'ane'emy ku ja wyindsen
yja'aty? 47 Janch ets ide'en nwa'afl, ja'abi tumbi de'en ja windsen pyikta'akp jets
ja ttuk'ejx'ett tuki'iyi peni ti jaty ja jam yjagyejpy. 48 Kuts ja tumbi kya'sy'att, ku
nichgky wyinma'aty jots ku wyindsen ka' chojkja'aty, 4° jets ja tjemdumbinaxwa'jki
ttedumbinaxwa'jki ja wyindsen tyumbi, uk myu'ugyi kyu'uxyi meet ja amu'ukyjaa'dyi,
50jgts kuts ja wyindsen wyimbett agumoni yam ja tkajep'ijxy ja'abi xeew; 51jats ja yikxon
tyagubatit, nayide'en yiktu'unt sam ja jaa'dyi pen ja win'ge'nk ttunk'ajttip. Jots ya'axt
yjo'et tmiwingidsetst tmi'agidsetst ja ayo'on.

25
Ku ja Jesus tmadyakpagjty nimajk ja kiixye' una'jk
1Jgts ja Dios kyutujk jade'en yjatt midi yjaa'y ja tyanitanaapy sam nimajk ja kiixye'
una'jkindi, midija yjaj ojts t'ukondi jets ja tmingjkxti majajaa'y jam y'amajtskiwya'andi,

jots ja jemyaa'y twindse'egiwya'andi. 2 Nimagoxk ka' ti mgj tjawidi, jets ja nimagoxk
janchwijy ja yjaa'y'atti. 3 Pents ka' ti mej tjawidi ku ja tkondi yjaj, nika'ap fige ja ojts
tkojnidi, ka'ap ja te midi ja tyukta'utstip jadigojk ku ja kyext ja yjaj; * pents wijtyi
ojts ja abiky tkondi ja nee midi ja yjaj tyuktateedyip, jets abiky ja' midi ja jaj jap
yjaakmget'ajtpy. 5 Jots kumi ka'ap ja jemyaa'y chojkja'tni, xjats ja niduki'iyi maa'y'eegyi
pyaajtniyideg, jets ja ojts yjadyimy'ukma'oo'k@jxnidi. 6 Xjats tsuu'm et tmadoodee ja
ayuujk kuk yjawi wya'afi mek: “jixa myifl ja jemyaa'y; pidsemdi jots xjepkubaadidit!”
7 Jets ja kiixye' una'jk py}d@'k@)xtm jots ja yjaj ja t'a'ejxidee. 8 Jots ja fiimagoxkpi midi
ka'ap oy ti tmegaw1d1 ja'ats ja yjammagoxkpi tmmaadym midi wijtyi midi winmaadyip:
“Meeky eots yo mjajneg waani, oo'knip gets ye njaj.” °Jets ja mmagoxkpi y'adsoodeg:
“Ka' gots yo nyaky, ku mts inet yo nyakt ka' ggts inet nja' tpaatt, jots ni meets inet mja'
yo tkapatmit. Jam ne'egi mmnegkxt}t ma tyeegyi jots jam mnadyamjuyidit 7 10 fxam
ja wymaty te tylmn(zgkxti szsts ja t'atsjuuwya'andi Ja jajnee, ku ja Jemyaay yJa jty.
Jade'ents ja tyejkidi pen a'ejxi nayjagyajpidip, jets ja ojts tmeetekidi ja jemyaa'y ma
ja jap y'amajtskiwya'afl, jots ja tejk'aaw y'adujknaa. 1! Jots ja yjanimagoxkpi kiixye'
oojknim yja'ukja'tnideg, jots ja yja'ukwanidi: “jYik'awa'ats windsen ye tejk!” 12 Jets ja
ojts yide'en yik'adsowdi: “Ka'axi mee nnijawi pgni mben meets.”
13 Jgts ide'en ja nwindsen'ajtim Jesus ja pyabejkpitegjk yide'en tnimaay:
—Jep'ijxy mnanky'etidit, kidi nugo mdyimyaanejkxti, kumi ka' xnijawidi peni juuni
ots ja tiidyu'unin nmime'ent.

Ku ja Jesus tmadyakpagjty ja tumbiktgjk pen ja wyindsen ja myeen tyanipikyi
14’Nayide'en ide'en Dios kyutujk midi yjaa'y ja tyanitanaapy, sam tu'uk jaa'y wyinaty
choonwanti, jots ja figjkxwani abikfiaajx abikyajp, winets ja ojts twaadsey pen jaty ja jam
yiktumpy jets ja ttanipijky ja myeefi.

15" Tu'uk tmeegy magoxk mil, jets jadu'uk majtsk mil, jets jadu'uk tukmil, jade'en ja
ojts tme'ay sa penjaben ja wijy'ajtin tmeedi. Jets ja chee'fi fiijkxy widejtpi abiky'et. 1¢Ja
tumbi pen ja meefi yikmegy magoxk mil, ojts ja tta'ajuy tta'agajpxy jets ja tyik'u'nkjajty
ja nayiding'gn. 17 Nayide'en jadu'uk ja meen ojts tyiktunkpatmi pen yikmegy majtsk
mil, jots jaa ja nayide'en tyik'u'nkjajty majtsk mil. 18 Pents ja meefi yikmooy tukmil,
myidso'on ja' jets ja ayu'uch etjotp tu'uk ja jut tyik'e'yiyii'f, japts ja meefi ja tnitajy.

19°Xjats kyimjekfiim ja tumbitejk wyindsen wyimbijty, xjats ja tyikwingukidi ja meen.
20 Jawyeen yja'jty pen ja meefi wyinaty te yikme'ey magoxk mil, jets ja tjaakmeoy
jamagoxk mil ja wyindsen midi ja wyinaty te tyik'u'ngi, yide'en ja tnimaay: “Magoxk
milxi, windsen, ojts xyaky ja meefi, ixyats jamagoxk mil midi te nyik'u'ngi.” 21 Xjats ja
windsen ja ojts y'adseyi: “@y'ajtp, oy ide'en mdui jets oy ide'en mjaa'y'aty; nayide'en
sam gy to x'ejx'ity yo meefi oy yo kyamabaadi, ndanipekp inet ja myayjawibi. Jots ya
men, nax, jots jawaani may xpekt ja n'gy'ajtin.” 22 Jots jadu'uk yja'tmi pen ja meefi
yikmgoy majtsk mil, jots ja wyaai: “Windsen, ixya ja meefi majtsk mil midi ets ojts
xmg'sy, jots ixya ja majtsk mil midi te nyik'u'ngi.” 23 Jots ja wyindsen ja y'adsoji:
“@y'ajtp, oy ide'en mduil jets oy ide'en mjaa'y'aty; nayide'ents sa tg x'ejx'ity yo meefi
oy yo kyamabaadi, njaakmo'opts nayide'en jawaani may. Men, teki ndejkjeeity, paat ja
m'gy'ajtin.” 24 Jots ku yja'jty ja tumbi pen ja meefi wyinaty te yikme'sy tukmil, yide'en
ja tnimaay ja wyindsen: “Windsen, nnija'wipxi gts ku mets ka' ti jadi'ifii xnajtsjawi,
ja'baat me xpaye'sy oy mets ja xjagaja'aji, myikpide'gkwambyaat mets ja pikta'aky oy
me mjagani'ipy. 25 Paty ¢ ndse'egi, paty ets ojts n'atsyu'uch ja meefi jap naxjetpy. txyats
ja', pe mja'ajtpxi ye'.” 26]Jgts ja wyindsen ja ojts yide'en y'adseyiyi: “Tsaachnuuxjaa'y
mets ka'gdyumbi, peni mnija'wip tam ku ets jade'en njaa'y'aty, ku ots nbekmuky midi
o ngapiktakpy, ku ets ja xijy nyikpide'skt paat midi ¢ ka' nni'ipy, #7 jets ;ti kuts ets ja
nmeei tg xka'anuu'kxyajki, jots ja meengyojpk ja jeexyip te nbaaty meet ja meefiu'nk
ku te nja'aty?” 28 Winets ja windsen tnimaay ja jaa'y pen jaty jam wyinaty jam'ajttip:
“Pgjkxidi yo meefl midi tukmil, jeots ja xmo'odit pen ja yja' majk mil. 2° Pgn ja yja'

jam, jaaktyimyikmo'opts ja', jots ja may'ampy tjagyapt; pents niti tkameet'ajtp, jots
ku jap yii'nim tjaakjameedi, ja'baats ja yjaaktyimyikpejkxit. 30 Yo yjade'embi tumbi
midi niti kawamp, ixep wibejpidsemdi agugootstujpy, japts ya'axt yje'st tmiwingidsetst
tmi'agidsetst ja ayo'on.”

Ku ja naxwii'fiit jaa'y yiktiidyu'undit

31’Ku @ nme'ent windsen'ajtpi, ni'awidity niduki'iyi ja ankilistejk nmeetme'ent, jots
¢ n'ixa'akt jam kunuu'kxy kyutujktaajk jep'am. 32 Jets ja naxwii'fiit jaa'y niduki'iyi
namyukidit ots nwingujkp, jeots ets ja nwejtswa'kxtit jade'en sam ja jiyujk'ejxpi ja
byorreek t'awojpakyin meet ja chiibi. 33 Aga'f''ampy ets ja borreek nbikta'akt jots
anajy'ampy ja chiibi ndejint. 34 Jots winets @ nngjmit ja n'aga'i'ambyitti: “Ya mendi
pon to tpaajtidi ja Dios Teety kyunuu'kxin; kupejkidi ja Dios kyutujk midi yjaa'y ja
tyanitanaapy, jaayip ye myiktanibiktaajkniyidi ku Dios ja naxwii'fiit tyik'eyiyii'fi. 35 Te
nyu'geky nxe'eeky, meetsts ojts xyikay; te ots adeadsi n'ity, jots meets ojts xyik'uuky;
jots ku ats ojts nja'aty ndseefi gy magajp, meets ojts xme'ey nja'ataajk. 36 Ku ots nwet ojts
xka'ejtxi, meets ja ojts xme'ay; jots ku ets ojts nbikyi, meets ojts x'atskajpxjot'ameki; ku
gts ojts nyiktsumy, jap meets ojts xkugajpxi.” 37 Jots pents wyinaty te yikupekti jots
ots ja xngjmidit: “Windsen'ajtim, ;windiixik me n'ijxy jots ku me myu'soky, jots oo
nyaky kaaky? ;Uk windits me myik'ijxy mdeedsi, jots oo nyaky ja nee? 38 ; Uk windits
oo n'ijxy jots ku me mja'aty mdsee ma jaty kajp, jots oe nyaky ja ja'taajk, uk windits gts
ja wet naamy nyaky? ;Juuni gets ja te n'uk'ixy jets ku ja mga'ejtxiyi? 39 ;Uk windits
me m'ukyik'ijxy jots ku me mbikyi, uk windi eg n'uk'ijxy ku me myiktsumy, jots oo
n'atsku'ejxi jap puxejkjetpy?” 40 Jots yide'en ¢ n'adso'ot: “Janch ets ide'en nwa'afi,
gy yiini wyaani midi te xuujnidi, midi ets te xmegjyidi ja nmigu'uk pen ka'ejtxidip ja
pudgikin, ots ide'en ja jade'en fiamyayi te xundi.”

41 "Winets gts ja nnegjmidit ja n'anajy'ambyitti: “Jiwa'akti, kidi ets ya xwin'ejxti
meets kawindiidyumbidi; negjkxti jap ma ja jeen jap nijuuni kya'geky, midi ja miku'
yiktajop'ejxtip moet ja miku'ankilistejkti. 42 Taxi o nyu'eseky, jots meets ojts ka' xme'ay
ja ngaaky; ojts @ ndeedsi, jots meets ojts ka' xyik'uuky; 43 ojts @ nja'aty ndseefi ma
jaty kajp, jots mee ka' xyikja'taajky. Ku ets nwet ojts kya'ity, jots meets ja nwet ojts
ka' xme'ey; ka' meets ojts xku'ejxi ku ets ojts nbikyi, ku ets ojts nyiktsumy.” 44 Jgts
ots ja xngjmidit: “Windsen'ajtim, ;windixik me n'ijxy jots ku mets wyinaty yuu xeew
myik'ookwa'aniyi, uk teedsi wyinaty myik'ookwa'aniyi, uk ku me mja'aty mdseefi oy
magajp, uk ku mwet mnaamy kya'ityxi, uk mbikyi m'ani, uk myiktsumy myiktiy, jots
oots ide'en niti pudejkin nguidyimdyufi?” 45 Jots ets ja yide'en n'adso'odit: “Janch
ots ide'on nwa'afl, gy yiini wyaani jets ku ka' te xuujnidi niti pudejkin pen ja ayo'on
tyanaxpy, ni ots kejxp ja te xkatuujnidi.” 46 Winets ja jatyi figjkxtit ayoobi xemikgjxp,
jots pen wyinaty yikupekti jots ja figjkxmidit tsinaabyi xemikejxp ma ja tpaajtidit ja Dios
kyunuu'kxin jets ja tsinaa'yin gy yikxon.

26

Ku ja Jests yikajpxy'aty sudso ja yikmatst

1 Ku ja nwindsen'ajtim Jestis jade'en y'ukwan'abajtiyii'fi, jots ja tnimaay ja
pyabgijkpitejk:

2 —Mnija'widipxi jots ku ja paski xeew ja majtsk xeewni; jade'ents @ nyikeyakt jots
ots jaa'y xyikruspattit.

3]ets fiifiayjatyi Namyujkidee ja teetywindsendejkti, ja kajpxwejpitejkti, jots ja israelit
mgjaa'dyejkti, jam ja tejkwemp flamyujkides ma ja Caifds jam kyutujktaajk midi ja
teetywindsendgjk wyindsen'ajttip. 4 Jam ja ojts tkajpxy'atti jets ja ttanibiktaajkidee
sudso ja yiknidaayit ja nwindsen'ajtim Jesus jots ja tyimyatstit, jots ja tyimyik'ooktit.
5 Jots yide'en ide'on ja wyandee:

—Ka' y'oyit ku xgjegjty jade'en ndu'unindit, jots jaa'y kidi xem yam nafibidi'igyidi.

Ku ja Jesus yiktagutajmji'iky ja pa'akxuu'kpi

¢ Jots ja nwindsen'ajtim Jesds jam ja wyinaty Betania, jam Simén tygjkwindum
peon ja mej pu'uts pa'am pejkip; 7 jots te'exygjk ja jam fiimejni pen t'ukoon tukmej
abgjk'ii'fiu'nk ja aceite midi pa'akxuu'kp, ujtskoni ja tmimiifi jets ja'abi midi ide'en
janch tsowi. Xjats ku ja nwindsen'ajtim Jesds jam wyinaty te twingu'ixaagi ja mesi,
winets ja te'oxyegjk tpiktaajky ja aceite midi pa'akxuu'kp jam nwindsen'ajtim Jesus
kyubajkejxp. 8Jets ku ja pyabejkpitejk jade'en ojts t'ejxti, jots ja yjantyimy'ambgjktos
jots Niembinaxwa'ktee:

—Jots tigejxp ku ye jade'en nugo wyindigey? ° Texik ye jeexyip yikteoky jots
maamyeefi jeexyip yikpeaijkp, jots ayoobi jaa'y ja jeexyip yiktabudekidi.

10 Tyimyadoow ja nwindsen'ajtim Jesus ja', jets ja tnimaay ja pyabgjkpitejk:

—; Tigejxp ku yeo te'oxyejk jade'en jotkegjxpim xnejmidi? P ye'oxi de'en oy'ajtp ku
ots yo jade'en tg xufi. 11 Jaakmibaat ye ayoobi jaa'dyi, ka'axi yo ma fejkxti, ejtpyim
yo xmegt'ejtkunaxtit; otsts ka', ka' mee xumi ya nwindsinaagyunaxt. 12 Ye' midi'ibi yo
te'oxyeijk te ttufi, ku eots nne'kx aceite yo te xpiktaajkiyi midi pa'akxuu'kp, ja'agejxp ye
jade'en tg ttufi kuts ja n'o'jkin wyingoni. 13 Janch ets ide'en nwa'afi, smyadso'att peni
ma yikajpxwa'kxy ya'at egyajpxy ya'at emyadya'aky midi tnigajpxp sa nitso'ok'ajtin
yikpaaty, jots yiktukmidey ja naxwii'fiit jaa'y, yikajpxpim yikmadya'akpim ye' midi ye
to'oxygjk yam te ttuil.

Ku ja Judas fiay'awgjniyi jets ja tkeyakt ja Jesus
14 Xjats nidu'ugin ja fiimakmajtskpi pabgjkpitejkti, pen txeew'ajtp Judas Iscariote, ja'
ojts tninijkxy ja teetywindsendgjkti, jots ja ojts tminagyajpxyi, 1° yide'en ja tnimaay:
—;Wine'en ¢ xmiju'udyit jots ots ja nwindsen'ajtim Jests ngeyakt?
Xjats ja ojts tmijuydi ee'pxmajk, jade'en ja meen ja ojts tmo'odi tum puxplati. 1¢ Jots
jaayip ja Judas ja twinmaa'il'ajtni juuni ja tjadyimy'ukeyakt ja nwindsen'ajtim Jesus.

Ku nwindsen'ajtim yjaak'uk'a'ux'ajtni meet ja pyabejkpitejk

17 Xjats ku ja xeew midukxeew tyuujnee, ku ka' pyaat'atyi jets ja tsapkaaky yika'aty
levaduri meet, ja'abi xeewts ide'en ku ja nwindsen'ajtim Jests ja pyabgjkpitejk fiime-
jniyi wingon jets ja ojts tyiibyikyiyi, yide'en ja wyandee:

—;Ma xtsgky nyiknajxint ja paski a'ux jots eets ja n'a'ejxit?

18 Jgts ja tnimaay:

—Ngjkxti jam kajpjotp ma cheeni ja jaa'y, te xnijawidi peni pen, ja'ats mnejmidip:
“Yide'en ja windsgn wya'ai: Wingomp ets ja n'o'jkin, jets mets mdgjkjetpy ots ja paski
a'ux nyiknaxwa'ail megt ots ja nbabejkpitejk.”

19Jgts ja ojts jade'en tpadundi sa ja nwindsen'ajtim Jesus ja wyinaty te y'ane'emyidi,
ojts ja tyik'eyidi ja paski kaaky jets ja yik'a'ux'att.

20 Xjats ku kyoodsiyii'ni, winets ja nwindsen'ajtim Jesus tmeet'ixaajky nimakmajtsk ja
pyabgjkpitejk ma ja mesi jam wyinaty; 2! jots ixam wyinaty tyimgyaydi ku tnimaay ja
pyabgjkpitajk:

—]Janch ets ide'en nwa'afi jots ku mee nidu'ugin amaa'tsk'ampy xkeyakwa'af.

22]gts ja yjotmadyejkideg, jots xem yam wyandejkidege:

—;@ts me windsegn'ajtim ndejint xejp?

23 Jgts nwindsen'ajtim Jesus ja ojts yide'en y'adseyidi:

—Pon ¢ meet te ngay te njii'kxy, ja'ats ets ide'en xkeyakwamp. 24 Janch jajtp
ots inet ixyam jade'en sam ja Dios kyajpxy wya'afi. jYjanch ayeey ja jaa'yu'nk pen
x'ukeyajk'oo'kp! Ne'egi tyimdyeebik jeexyip ku jeexyip kyidyimgye'exy.

25 Winets ja Judas ojts kyajpxy, pen ide'en wyinaty keyakwajnip, jots ja wyaafi:

—Windsen, ;ti wan ja ndejin y'otsi?

Jots nwindsgn'ajtim Jesus ja t'adseoy:

—Paty mets.

26fxam wyinaty kyaydi, jets ja nwindsen'ajtim Jesus tnixajiyii'fi tu'uk ja tsapkaaky, jots
ja ttukmeja'wiyii'ii ttukunuu'kxyja'wiyii'fi ja Dios Teety, jots ja ojts t'adujkpaky, winets
ja tmegy ja pyabejkpitejk, yide'en ja wyaati:

—Kaydi ya'at; ye' ots ide'eon namyayi nne'kx'ajtpy.

27 Winets ja tnixajigyojmi tu'uk ja uujk'i'n, jots ja ojts ttukmejawi ttukunuu'kxyjawi
ja Dios Teety, jots ja ojts tme'ay ja pyabejkpitejk, jets ja t'ukwa'kxtit, yide'en ja tnimaay:

—Uukti ya'at niduki'iyi, 28 gts ide'en ye' fiamyayi nni'jpy midi yam jadigojk
tnankfiamyi'gbyeijkip ja jaa'y meet Dios, midi @ nyikwidsump nyikwidajxpy ja'agejxp
jots pojkpitumbi jaa'y yikpojkpimaa'kxtit, jots ja Dios Teety ja wyanda'aky jade'en
tyik'adukt. 29 Janch ets ide'on nwa'afi jots ku ets ya'at uvi neg ka' tsojk n'uk'uknit,
jaanim jadigojk n'uujkindit jotkujk ku Dios Teety ja kyutujk tyiknaxkida'akt midi yjaa'y
ja tyanitanaapy.

Ku Jestus ja ojts ke'om tnigajpxy jets ku Pedro ja kyu'eeniyit

30 Xjats ku ja t'eegejxtee ja iy midi ja Dios yja'ajpty, winets ja figjkxteg jam kojpkejxp
midi yiktejp Olivos. 3! Jamts ja nwindsen'ajtim Jesus ja ojts fiit'mxyidi:

—Kuwani meets inet xmajtstutkext ya'atpi koots; pe yide'enxi jap nekyijxpy wya'afi:
“Nyik'ookp ets ja borreegi ejxpi, wan ja byorreek jadi'ifii tye'ewya'kxy.” 32 Kuts ots ja
o'jkin n'ukmimajada'akt ku ets jadigojk njujkpyekt jots @ nbidse'emt jap oo'kpi jutjetpy,
winets @ nngjkxt jawyeen jam Galilea, namga'anim meets jam wyinaty mnijkxy.

33 Xjats ja Pedro ja ojts y'adseyiyi:

—@y me niduki'iyi jaa'y mjaja'dyigeegyixyi, ots niwindem @ ngaja'dyigey.

34 Winets nwindsen'ajtim Jesus ja yide'en tnimaay:

—]Janch ets ide'egn nwa'afi, jots ku yam koots inet ku ka'ap tsapni'aaw y'ayajxji'iknim,
tigeok ojk mets wyinaty te xku'iifi jots ku me xka'ijxy'aty.

35 Jots ja Pedro tjaaktyimiimaay ja nwindsegn'ajtim:

—Nijuuni ets jade'en nga'adi'ich, njadyimyja'geky me mogt.

Jots ja yjadu'ukpimidi, nayide'en ja wyamidi.

Ku ja Jesus t'ajot'ajty ja Dios Teety jam Getsemani

36 Jots ide'en ja nwindsen'ajtim Jesus tmeetja'jty ja pyabgjkpitejk ma ja et jam txoowi
Getsemani, jamts ja tnimaay:

—Ya awejxti, wan ots ja Dios Teety t'ats'ajot'aty.

37 Jots ja tmeediyii'fi ja Pedro meet namajtsk ja Zebedeo y'una'jk, jets ja jotmay
yjanchtatgjkiniyi. 38 Xjats ja tnimaay ja pyabejkpi midi ja y'ukwaaw nidigeok:

—]Janch kejxp ets njoojt jadi'ifii, o'jkin'ampy & te njotmaadyeki. Awejxtits ya, kidim
mma'oo'knidi, meetwijy'ejtik ots.

39 Winets ja nwindsen'ajtim Jesds jawaani yjaaknajtsye'syiyii'n, jots ja ojts jadi'ifii
nagyuxendya'agiyi, jots ja ojts t'ajot'aty ja Dios Teety, yide'en ja wyaafi:

—Dios Teety, oyik jade'en xjanchkayikjatt, jots ets kidi jadine'en ayo'on ndyimbyaaty;
gy ide'en kidyimyjade'eni sam @ ndyimyjatsekyin, jade'en ots ide'en ngupekt peni sa me
xamidsgky.

40Xjats ja wyimbijty nay jam ma ja pyabejkpi jam wyinaty nidigesk te t'ukyiktafi, kuts
ja tpaajty tedamik ja mya'oo'knidi; winets ja ojts tnejmi ja Pedro:

—;Niwine'enin mee te¢ mguidyimyajada'aky jots meets jeexyip xmegtwijy'ity?
41 Wejti kajti, ajot'ajtti ja Dios Teety, nay'ejx'etidi jots kidi mmimajada'agidi ja ayo'on
midi wingomp. Janch ets ide'en nwa'afi ku ja winmaa'fi yjanchja'edyunwa'afi, ja ne'kxts
jaayi ja ka'gybi tumbi amutsk'ejxiyip.

42 Xjats ojts figjkxkojmi nay jam jadigojk, winets ojts yide'en t'ajot'aty ja Dios Teety:

—Dios Teety, poni ka'ap jade'en xyikjaty jots ots ja ayo'on xkadukpaatt, wants ide'en
jade'en tjaty peni sa me ke'om xamidseky.

43 Xjats jam yjaakwimbijty jots ja pyabejkpitejk jadigojk tpatkojmaa, janchmaadip ja
jam, wimbeets ja tsuu ja yik'ejtniyidi. 44 Jeots ja nay jam tnikejky, jots midigeok ojk



MATEO 26:45 49 MATEO 26:63

nijkxy Dios Teety ajot'ajtpi, nayide'en wyangojmaa. 4> Winetnimts ojts fiijkxy ma ja
pyabgjkpitejk jam wyinaty, jets ja tnimaay:

—Tets inet, maanidi poo'kxnidi, wan jade'en tjaty. Te de'en tyimbyaaty jots ku @
nyikeyakt jots ¢ nyiktagidekit ja pojkpitumbi jaa'dyi. 46 Pidg'skti, wan tjaa'myindi; ixa
wyingefi pen ¢ xkeyakwamp.

Ku ja Jestis yikmgjch

47Nay ixamnim ja nwindsegn'ajtim Jesus wyinaty jade'en wya'afi ku yja'jty jaJudas, pen
ja y'ukpabeijkpi'ajtpy jots ja meet tyika'pxy nimakmajtsk ja pyabejkpitgjk, ja'ats ide'en
jam tmegetmeen ja mayjaa'y tum tsujx meet jots tum kipkyapidi. Ja teetywindsendeik, ja
israelit mgjaa'dyeik, ja' dg'en ja kajxidip. 48Jets jaJudas, pen ja nwindsen'ajtim tkeyajkp,
yide'en ja wyinaty ja tiy'ajtin te tyaky, yide'en ja wyinaty te wya'afi:

—Poni pen ots inet ndsu'kxpy, ja' ide'en ja wyinaty; jets ja' ide'en mmatstip.

49 Xjats ja myiif jets ja nwindsen'ajtim Jests yiknimifi, yide'en ja tnimaay:

—@ts windsen memp!

Jots ja ojts ttsu'kxy. 50 Jots ja nwindsen'ajtim Jesus ja ojts yide'en y'adseyiyi:

—;Ti migu'uk mnimimpy? ; Ti mdsgjkpy?

Winets ja jaa'y ja wingon fimejniyee jots yiknixajiyi'fi ja nwindsen'ajtim Jesus, ojts
yikmajtsni.

51 Winets tu'uk ja nwindsen'ajtim Jesds myigu'uk tju'jty tu'uk ja tsujx, jets ja ojts
ttaxikpo'otu'uty tu'uk ja teetywindsen tyumbi. 52 Winets ja nwindsen'ajtim Jesus ja
tnimaay:

—@edyuil yo mdsujx nay jap xtyimbyikta'akt ma ye te xjuuty. Pgni pen ttatseptump
ja tsujx, nay ja'ats ja tya'ookp. %3 ;Ka' xnijawi jots ku eots jotmei n'amido'ot ja Dios
Teety, jots ots ja xanigaxt ixyamyi naxy nimakmajtsk piky ja ankilistgjk midi tseptundip?
54 Kuts ja jade'en yjatt, ;ti jats jade'en y'adukt ja Dios kyajpxy? Pg yide'enxi ja wya'afi
jots ku tyimyjade'en yjatt sa de'en yam yjatwa'afiin.

55 Xjats ja nwindsen'ajtim Jests tnimaay ja mayjaa'y:

—iJa tsujx, ja kipy, ja tsaa meets yam x'uktanimenip, te ots yjawi nmaa'tsni!l Ejtp
meets jam y'ijty jabom jabom nmegt'ixakunaxy, jets mee nyik'ixpiky jam tsaptgjkjotp,
(tikuts ots jamyi xkamajtstee? 5 Ja'agejxp ya'at jade'en yjaty jots ka'pxy pyidse'emt sa
jaty ja Dios kyugajpxy wyandeg, ku ja tnigajpxidi ja Dios kyajxpy.

Winets ja nwindsen'ajtim Jesus pyabejkpitejk ojts kyaakexti jeots ja nadyu'uk y'ukyik-
majtstutnaa.

Ku ja Jesus yikwaanijkxy jam kutujktagjkjotp

57 Jots ja jaa'dyi pen ja majtsiyi, jam ja tyiknejkxti Caifds wyindum, ja teety-
windsendejk mygjwindsendi ma wyinaty te flamyukyidi ja kajpxwejpitejkti moet ja
mgjaa'dyejkti. 58 Jats ja Pedro ja ojts pyanijkxyi, jagam ja pyaye'syi jets ja ojts tpaja'aty
jap mgj windsen tyek'agui'py, jets ja jap tyejkiyii'fi jots ja tmeet'ixaajky ja ejx'ejtpitejkti,
jots ja t'ejxwa'afi sa de'en ja yjade'embi yjadyimy'ukugexit.

59 Jgts ja teetywinds;andﬂjkti, jots ja mgjaa'dyejkti, jots niduki'iyi ja kutujk ad-
smaabyidi ja' ja yJadylmy 1xaady1p ti ja yjadyimy'uktani' mmdip ja nwindsen'ajtim
Jesus, oy ja yjagajade eni jots ja ttaguwaniwya'a 'andi ja o'jkin. ©0 Ja'ats kyapattip sudso
tyiidyekit, may ja jaa'y yjamendm jots ja tjadyimfii'ee'ndaagidi ja nwindsen' ajtim.
Xjats yja'tinim namajtsk ja ni'eg'ndaajkibidi midi fiadyijyi tsaach'a'ejxnaxtip, ¢! jots ja
yide'en wyandee:

—Yojaa'y yide'en waan: “Ixe ots yo Dios chaptejk nyikiday, jets ots yo kyidigesk xeew
nyik'gyigyojmit.”

62 Winets ja teetywindsgndgjk myejwindsen wya'kukiyii'fi, jets ja nwindsen'ajtim
Jesus yik'amidgay:

—;Niwine'enin yg xka'adsowimbetwa'aii? ;Ti de'on ye' ixa jade'en myiktani'egni?

63 Jots ja Jesus ka'ap ja ojts t'adsey. Xjats ja wyindsen ojts fi'mxyi:

—Tuk'ejx Dios, jots xnigajpxt tiy janch. Tukmadook egts peni mets ide'on
mjanchCristo pen ja Dios Teety y'u'nk'ajtpy.

64Jgts ja nwindsen'ajtim Jesus ja tnimaay:

—@ts ja', sam ixa te mwa'afin. Jots nayi ndukmadoodip ixyam jets ku o x'ejxtit ku
n'ixa'akt jam Dios Teety kyutujktaajk jop'am.

65 Winets ja teetywindsgndegjk mygjwindsen ttake'jtsiyii'fi ja wyet, jots ja wyaafi:

—Te ya'at jaa'y tmigajpxigey ja Dios; ;ti ejxpi ti nija'wibi jaaktsojkiyip? Toxi
xmadojidi ja y'ayuujk jets ku kya'egyajpxy; ¢ ;sa mee m'ukwa'afi?

Xjats ja wyandee:

—Taja'jtip peky ye', wan t'ggky.

67 Winets ja ojts twingutsujidi, jots twojptee jots ttsee'ktes, pembi ja kojxiyip
wemp'am, 68 jots ja yikngjmi:

—Pg metsxi mCristo, juknajtsjawits pen te mgexyi!

Ku ja Pedro tku'iifi jots ku ja ka' t'ijxy'aty ja Jesus

69 fxap ide'en ja Pedro chegni tejkwimpy, jots ja tu'uk te'exyejk fimejni midi jam
tump, jots ja ojts nii'mxyiyi:

—;Kidi metsip y'ijty mmeotwidijtpy yeo Jests midi Galileit etjotp tsoo'mp?

70Ka'ats ja Pedro ja tkupiky ma ja mayjaa'y jam wyinaty, yide'en ja wyaafi:

—Ka' nnijawi pe ti mets jade'en mgajpxpy.

71 §xap ja Pedro wyinaty pyidsemwani ma ja tejk'aaw, ku ja ojts jadu'uk ja te'exyejk
y'ijxyi, jots ja ojts ttukmadey pen jam wyinatyi:

—Yo jaa'yxi tmeetwidejtp yo Jesus pen Nazaret kugajpip.

72]Jgts ja Pedro jadigojk tkagupgjkojmi, yide'en ja tyimwyaafi:

—Ka' gts yo jaa'y n'ijxyi.

73 Xjats ku jawaani y'ijty, jots ja Pedro ja jaa'y fiimejneg pen jaty jam wyinatyi, jots ja
ojts fiii'mxyiyi:

—]Janch nayide'endam mets, nayi Jesis tam me mjanchmigu'uk'ajtpy, ke'emts yo
m'aaw m'ayuujk myiknigaxi'igyi.

74]Jots ja Pedro janch wenk ja ke'em flawya'afii fiadyijyi, ka'ap ja tyimgyupiky, tyuk'ejx
ja Dios ja', tiy janch ja tyimwya'afi ku ja tka'ijxyi:

—Nguidyimy'ijxy'ajtpy ots yo jaa'y.

Winets ojts nay jatyi y'aya'axy tu'uk tsapni'aaw. 75 Xjats ja Pedro ja tja'myejchnim ku
ja nwindsen'ajtim Jesus ja wyinaty te fiii'mxyiyi: “Yam ja tsapni'aaw kya'aya'axiim, te
mets wyinaty tigeek ojk mwani jots ku me xka'ijxy'aty.” Jots ja Pedro jam pyidsiimy, jots
janugo y'uk'amyaaxni y'uktsaachyaaxni.

27
Ku ja Jesus yiktagidejkiyii'n ja Pilato
1 Xjats ku yjepy'ajty, jots ja teetywindsendejk meet ja israelit mgjaa'dyejkti ojts ja
tkajpxy'atti, jots ja tu'ugyi tniwinmaa'yideo jots ja tyik'ooktit ja nwindsen'ajtim Jesus.
2 Xjats ja kewiifi tyiknejkxti jots ja yiktagedekiyii'fl ja Poncio Pilato, pen jam wyinaty
windsen'ajtp.

Ku ja Judas y'e'jky

3 Jots ku ja Judas ojts t'ixy, pen tkeyajkp ja nwindsen'ajtim, jets ku ja nwindsen'ajtim
Jesus te yiktaguwaa'nini ja o'jkin, ja'ats ja ojts jadigojk tsaachkuwinmayi jets ja tyikwim-
bijty ja meen ee'pxmajk tum plati, jade'en ja tkemeoy jadigojk ja teetywindsendgijk jots
ja israelit mgjaa'dygjkti, 4 yide'en ja tnimaay:

—To njantyimdyundigey, mek ¢ te njantyimdyundigey ku ets ye te ngeyaky jets ye
y'ookt, jets niti tundige'syin yeo tkameet'aty.

Jets ja ojts yide'en yik'adsey:

—]Jets, ;ti oots ja ndungi? jMge'emwinmaa'fixi mets yo'!

5 Winets ja Judas tnajtswejiyii'fi ja meen jap tsaptejkjotpy, jots ja chee'fi jots ja nijkxy
nayuktsuujmibi.

¢ Jots ja teetywindsendgjk tkonje'ktee ja meefi jots ja wyandee:

—Ka'ap ye kyutujkyi jets ye meen jap ngugo'ona'andit jap limunsi abejk'ii'njetpy,
kumi jaa'y chow ye'.

7Jots ja nay jatyi tkajpxy'ajttee, tyiktunkpaatwa'andi ja meefi jots ja ttaju'udyit naajx
jots y'eyit jadu'uk kami santi ma fiaxekidit ja jaa'y pen tso'ondip abikyajp. Campo
del Alfarero, ja' ja naajx xysew. 8 Ja'agejxpts ixyambaat ja naajx yiktijy Ni'jpkyam.
9 Jade'ents ja Jeremias ja y'ayuujk tyity ku ja Dios ja wyinaty yide'en jekyip yikwa'afiyi:
“Jots ja tnixajideo ja meefi ee'pxmajk tum plati (ja' fiimeefi midi ja Israelit jaa'y ja
wyinaty te pyiktaajkxiyi), 10 jets ja ttajuudyee ja naajx, jade'ents ets ja Dios Teety
xnimaay.”

Ku ja Jesus twinguwa'jkiyii'fi ja Pilato

1 Jgts ide'en ja nwindsen'ajtim Jesus ja jaa'y yikngjkxiyi jam eyikutujkpi wyingujkp,
jots ja yide'en tyiibygjkiyi:

—;Mets idg'gn israelit jaa'y mjanchniwindsen'ajtpy?

Jots ja nwindsen'ajtim Jesus yide'en tnimaay:

—]Janch jade'en ide'en ja', sam ixa te mwa'afiin.

12Jgts ku ja teetywindsendgjk kyajpxje'ktee meet ja mejaa'dyejkti, jantyimy'ee'ndip
idg'gnja', jots ja nwindsen'ajtim Jesus ja tkidyimy'adsey. 13 Winets ja Pilato ja fiimaajyee:

—;Ka'ap yo xmadey sa jaty ixa myikni'eeni?

14]gts janwindsen'ajtim Jesus ka'ap y'adsay; ja'ats ja yikutujkpi fiigyumaap yja'wiyii'ii
jots ka'ap ja y'uktaabyatni.

Ku ja Jesus fitdujkiyii'n jets ja y'ookt

15 Jade'ents ide'en ja yikutujkpi txumikostrumbri'aty ku xeew tyufii, jets ja tu'uk
tyik'awa'atspidsimy ja tsumyjaa'y, ja mayjaa'y ja ke'em twi'ejxtip, poni pen ja chojktip
ja'ats ja yik'awa'atspidsemdip. 16 Jamts ide'en tu'uk ja tsumyjaa'y wyinaty, Barrabas
ja xyeew. Tyimyjanijawi ja' ku ja mej tundigeebyi; 17 jets ku ja jaa'y Namyujkejxides,
winets ja Pilato yiktiiy:

—;Pombi mdsojktip jots ¢ nyik'awa'atspidse'emt: ye Barrabas, uk ye Jesus, midi
yiktejp Cristo?

18 Tgts ja wyinaty tnijawi ja yikutujkpi jets ku ja ja'agejxp tkeyakti ku ja nawyinaxi
tiawidi.

19 fxam ja Pilato wyinaty chegeni kyutujktaajkjotp, ku ja nide'exy fimaajyee: “Ti yo
gyjaa'y te xanibgjkini; majtstu'ut, janch wenk @ ngumaay tsu'uuy ye'egejxp.”

20 Jots ja teetywindsendejkti meet ja mejaa'dyejkti ojts ja ttukmibekti ja mayjaa'y jets
jat'amido'odit jots wan t'awa'atspidsimy ja Barrabas, jots y'ookt ja nwindsegn'ajtim Jesus.
21 Xjats ja yikutujkpi ja jadigojk nimaajyidee, jets ja ojts tyiktiiy:

—;Pombi mee ndsgjkpy jots ¢ nyik'awa'atspidse'emt?

Jots ja mayjaa'y fiemdeg:

—Wan yg Barrabds t'awa'atspidsimy.

22 Jgts ja Pilato tjaaktyiktiiy:

—Jots sa ots yo ndu'unt ye Jests midi yiktejp Cristo?

Jots ja ojts niduki'iyi y'adsowdi:

—iYikruspat!

23 Winets ja Pilato ja fiimaajyidee:

—;Ti tundige'syin ye te ttufi?

Jots ja jadigojk jawaani mek wyandee:

—iYikruspat!

24 Xjats ku ja Pilato ojts t'ixy jots ku nisudso'ampy kya'syi, ne'egi jinaxy ja jaa'y tseeni
mo'tsni y'adetsnidi, winets ja neg ja ojts t'atsnankyi'iyi, jots ja kyebujy jam mayjaa'y
wyingujkp, yide'en ja wyaaf:

—Kidi etsip wamp jots yo y'ookt, ka' ats yo nbeky'ixy. Meets yo mnija'wip peni sa yo
xunwa'andi.

25 Xjats ja jaa'y niduki'iyi y'adsoodee:

—iNiduki'iyi gets ye xpaat'aty ja y'o'jkin, nayide'en ja mej ja mutsk, u'nk una'jk, pen
yo kapaadip!

26 Xjats ja Pilato tyik'awa'atspidsiimy ja Barrabds; jets ja ojts tni'ane'emy jots ja
nwindsen'ajtim Jesus yikwopt, jots ja ojts tkayaky jots wan tyikruspatti.

27 Jots nay ja' ja syoldadi tyiknejkxtee ja nwindsen'ajtim Jests jam kutujktaajk age'em,
jots jajam ojts twaamujkexti niduki'iyija soldadi, jets ja ojts tnabejkidi ja nwindsen'ajtim
Jesus. 28 Jats ja wyet ja ojts tjajnidi, jots ja tsajpts wet ja ttanijandeg, 29 jots koroni ja ojts
ttagujandi tum kujp awiity ja', jets ja kipy ja ttagekajpidee y'aga'ngyeje'em. Winets ja
twinguxanaadyee jots ja ojts tjanchaxe'ekti, yide'en ja tnegjmidi:

—iDios kunuu'kxip ya'at israelit jaa'y wyindsen!

30 Jgts ja tnitsujidi, jots ja jamyi tnixajidi ja kipy jets ja ttaguwojpje'ekti. 31 Xjats ku
ja jade'en t'uktaguyajtee, t'uknixektoo t'uktaxektows, winets ja ttanijanduttes ja tsajpts
wet jots tpiktaajkidi jadigojk ja kye'em wet. Jots ja tyikngjkxti jots ja kyiruspatt.

Ku ja Jests kyiruspejty

32 Tyimy'ixam wyinaty te choondi ku ojts tpaatti tu'uk jaa'y pen kugajp'ajtp Cirene,
Simdn'agjtp ja'; ja'ats ja ojts ttaguwanidi jets ja ttseejmit ja nwindsen'ajtim Jesus kyirus.

33 Jots ide'on ja jade'en yja'ttee ma ja et txeewi Golgota, midi yide'en ayuujk
pidseemp: Oo'kpi Kyubajk Pajk. 34Jamts ja tmeedyi ja vino adaamuky megt ja ujts ta'am
neg; kuts ja tja'gyajpy xjats ja nika'ap t'uujky.

35Kuts ja wyinaty te tyikruspajtnidi, winets ja soldadi tniguyajtidee ja nwindsen'ajtim
Jesus wyet, jots ja ojts twejtswa'kxti. Jade'ents ja Dios kyugajpxy tyimdyiy ja y'ayuujk ku
jawyaafi: “Tg ots nwet ja xwejtswa'kxidi, te ja tniguyatti jots ja t'ejxti pen uktaja'atip.”
36 Winets ja jamyi y'ixaktee jots ja t'ejx'etwa'andi. 37 Jots ja jam y'agubajkp ojts
tkexjajyidi ja letri midi wamp jots ti tyuku'o'jkidip. Yide'en ja wya'afi: “Ya'at ide'on
txeow'ajtp Jesus, israelit jaa'y wyindsendi.”

38 Namajtsk mgj maa'tspi ja ojts tmeetkruspety, tu'uk y'aga'ngyeje'om jots tu'uk
y'angjkygje'em. 39 Jots ku jam pen naxy tum wenk ja myigajpxyi, tum kubajkwibejttip
ja', 40jgts ja wya'andi:

—Metsxi xijy tsaptejk myikidaapy jets jadigojk xyik'eyi kyidigeekxgewyi, wants
mga'uk'egky. Peni mjanchDiosu'nk tam mets, winak jam kruskejxp.

41 Nayide'en ja tyaxejkmiyi ja teetywindsendgjkti ja kajpxwejpitejkti, ja fariseotejkti,
jots ja mejaa'dygjkti, yide'en ja age'emyi nawya'afiidi:

42 —Tg wyenkpi tyiktse'sky, ka'ats tjaty jots ke'sm fankcho'ogit. Peni janchts
ku ja Israelit jaa'y tjanchwindsenidi, wan jam t'ukwinaky kruskejxp, jaanimts ide'en
njanchja'want. 43 Pg Diosxi y'ajoojtip; wants inet ide'en t'ukpidekiyi jets kyayik'oogit,
peni janch ku ja yjanchekyi; texi ye ke'em wya'afi jets ku ye Dios U'ngi.

44Ja maa'tspibaat ja nayide'en yjanchka'uk'emyigajpxmiyi midi ja jam wyinaty meet
te kyiruspety.

Ku ja Jesus y'e'jky
45 Winets ja et kyoodsiyii'fi kujkxyeew, jots mej winakxyeewnim yjajtaajky jadigojk.
46 Jgts nay jatyi ja nwindsen'ajtim Jesus mek wya'af:
—Eli, Elf, ;lama sabactani? —midi yide'en tyijpy: Dios Teety, Dios Teety, ;tigejxp ku
ots jade'en to xnanktyuni?
47 Ojts ja winaagin tmadowdi pen jaty jam wyinatyi, jots ja fiemdee:
—]Ja Elifas yo jaa'y wyaadseepy, ja Dios kyugajpxy.

48 Winets ja jatyi nidu'uk putyi t'atskeenl tu'uk ja tanexe'jts, jots ja ojts ttabadijy ja
vino ta'am, winets ja kipy jop'am tkexkeen, jots ja ojts tta'agonji'iky jots ja txeetst.
49Yide'ents abiky wyamidee:

—Majtstu'ut; wan t'uk'ijxyim peni janch nimejnip inet ja Elias jots ja o'jkin kyaduk-
paadit.

50 Jgts ja nwindsen'ajtim Jesas jadigojk ojts mek ja y'ayuujk pyidsimy, jetsnim ja
y'o'jky. 51 Winets ja mgj tsaptejk awejtstuk nay jatyi tyake'stsiyii'fi, kubajkp ja kye'st-
s'awiyii'n jots ja ok'am kye'etskidaajky. Jets ja ujx fiajxy jets ja tsaa kyu'kx'awigyijxy,
52 ojts ja 0o'kpi nipots may y'awa'ach; jujkpyejktibaat ja oo'kpidi pen wyinaty ja Dios te
tjianchjawidi ku ja yjujky'ajttee. 53 Jets ja pyidsemdi jap yjutjetpy ku ja nwindsen'ajtim
Jesus wyinaty te yjujkpyiky jadigojk, jets ja kyajptejkidee jam Jerusalén midi ja Dios
kyunuu'kxkyajp'ajtpy, ma mayjaa'y ja ojts y'ijxyidi.

54 Xjats ku de'en ja capitdn pen jaty ja jam wyinaty meet t'ejx'ity ja nwindsen'ajtim
Jesus, ku ja ojts t'ejxti jots ku ja ujx fiaxy jets tuki'iyi sa jaty ojts yjaty, jets ja
yjadyimchg'jkideg, yide'en ja wyandoe:

—]Janch ja' tam y@ jaa'y te y'ity, ja Dios U'nk.

55 Jots ja maadye'exyejk jam wyinaty a'ejxujktip jagam, tum ja' pen jam wyinaty
Galilea to tpadsoondi ja nwindsegn'ajtim Jesus, jots pen jaty ja wyinaty te pyudekiyi. 56 Ja
Marfa Magdalena dg'en jam, jets jadu'uk ja Maria pen ja Jacobo tyaagip meet ja José, jots
ja Zebedeo fide'oxy.

Ku ja Jesus ja fiine'kx yikpiktaajky jap oo'kpi tsaa jutjetpy

57 Xjats ku ja et yjoo'xni jots kyoodsiwyani, winets myiifi tu'uk kumeefi jaa'y pen
txgeow'ajtp José, jam ja kyugajpi Arimatea, jots nayi te de'en ja wyinaty tpabejki
ja nwindsen'ajtim Jests yja'. 58 Ja'ats ojts t'ats'ixy ja Pilato jots ja t'amidgey ja
nwindsegn'ajtim Jests fiine'kx. Jots ja Pilato ja ojts tyikutuky jets wan tyikeme'sy.
59 Winets ja José ja t'axajoe, jots ja wa'ats wet ja tta'abijty, ¢ jots ja t'atspiktaajky jam
oo'kpi jutjotp midi ja wyinaty te tyimyikjemy'gyinim. Kg'em jap y'uktekiwya'afi ma
ja tsaa jut jam. Xjats ku ja mgj tsaa ja tu'uk t'ukta'agiifiaa ma ja yiknideki, jets ja ojts
fejkxni. 61 Nay ixam idg'gn ja wyinatymidi ja Maria Magdalena meet jadu'uk ja Marfa,
jam ja wyinaty cheenidi jam oo'kpi jut age'em.

Ja soldaditejk pen jam y'ejx'ejttip ja oo'kpi jut

62 Xjats ku kyimjabom'ajty ku wyinaty tuki'iyi te yik'a'ejxigyexni, tum abaadi y'ejtni
ti jaty tsojkip ku poo'kxin x@ew, winets ja teetywindsendejk meet ja fariseotgjk ojts
t'ats'ejxti ja Pilato, 63 jots ja t'atsnimaadyi:

—Windsen, ja' ggts yam te nja'myech ku yide'en wyaafi ja windaay'ajtpi jaa'y, ku ja
wyinaty jaak ja yjujk'aty, ku ja tijy kyidigesk xeew yjujkpyekt jadigojk, jade'en pyid-
se'omt jadigojk jap oo'kpi jutjetpy. ¢4 Paty jade'en tigeok xgow xjadyimianky'ejx'etit ja
oo'kpi jut, jets ja pyabejkpitejk kidi myendi koots jots ja kidi tmaatsti ja oo'kpi fine'kx
ku ja tngjmidit ja jaa'y: “Te ja tmimajada'aky ja o'jkin, te ja yjujkpyiky jadigojk.” Kuts
jade'en tyaay'attit, yo'sts ne'egi janchka'ukmaafiip, ne'egi ka'ap ja jawyeembi taay.

65 Winets ja Pilato ja fiimaajyidee:

—Ixyadi yo mdsoldadi ka'pxy niwine'enin yo y'ejx'etti. Negjkxti meets jots yikxon
xyik'adujkextit mabaat meets jam ke'em x'ixy.

66 Winets ja figjkxtee jots ja ojts yikxon tyik'adujkexti ja oo'kpi jut, ojts ja t'axotsti ja
tsaa midi tya'agiidyip jets ja t'adsaadyee, ojts ja seeyi tpikta'akti jots ja jam tyiktandee
ja soldaditejk pen jam ejx'ejttip.

28
Ku ja Jests yjujkpyijky jadigojk
1Xjats ku wyinaty te flaxy ja poo'kxin xeew, jots wyinaty kyujajta'aky kyudee'kxa'aky
myidukxeew ja yjadu'ukpi samaan, winets ja Marfa Magdalena meet jadu'uk ja Marfa

tningjkxti ja oo'kpi jut jets ja t'ats'ejxwa'andi. 2 Jots jotmefl myiifi ja ujx janch mek, ja
nwindsen'ajtimdamik ja y'ankilis jam wyinaty kidakp tsajpwemp, jots ku ja ojts yja'aty
ma ja oo'kpi jut jam, jets ja tjigiy ja tsaa midi ja te yikta'agi'iy, jets ja tta'ixakpejty.
3Jade'en ja yjajy tyii'kxy sam widsukin, jots ja wyet jade'en pyoobi sam tsap'ge'pkyin.
4 Xjats ku ja soldadi jade'en t'ejxtag, jots tse'egi ja yjanchyikmibejpniyidi, jots jade'en
tyandee sam ja jaa'y eegyindi. 5 Winets ja ankilis tnimaay ja te'exyejkti:

—Kidi mdse'egidi. Nnija'wip ets jots ku ja nwindsen'ajtim Jesus x'ixa'adi pen
kruskejxp o'jk. ¢Ka'ap ja ya ukpeni, te ja yjujkpyiky, te ja tmimajada'aky ja o'jkin, te
ja jade'en yjaty sam ja ojts ke'em tnigajpxyin. Men x'ejxti ma ojts yikpikta'aky. 7 Tsojk
nejkxti, jots x'atstukmado'odit ja pyabejkpiteijk jets ku ja te yjujkpyiky jadigojk, jets ku
ja jawyeen figjkxt jam Galilea jotsnim mee mngjkxt; jamts ja x'ejxtit. Yeo'syi de'en ja
ndukmadoowandip.

8 Xjats ja te'exyejk jam putyi cho'ondge ma ja oo'kpi jut jam, jade'en ja che'egidi
jots jade'en ja yjanchxonda'akti; jots ja ojts tsojk tyiknejkxti ja kajpxy ja ayuujk ma
ja nwindsegn'ajtim Jestus pyabgjkpitgjk jam. 9 ixam ja wyinaty jade'en faxti ku ja
nwindsen'ajtim Jesus wya'kaxi'jky jots ja ojts kyajpxpee'kxyidi. Winets ja wingon
twingunejkxideg jots ja twinguxanaay'eyidi, nagyumajtsidi ja' tyekyejxp, 10 jots ja
yide'en fiimaajyidi:

—Kidi mdse'egidi. Negjkx ets ja nmigu'uktgik x'atstukmadojidi pen jaty o
nbabgjkpi'ajtip jots fgjkxtit jam Galilea, jam ots ja xpaattit x'ejxtit.

Ku ja soldadi t'atstukmadowdi ja teetywindsendgijk sa ja jut y'awajch

1 fxamnim ja te'exygjk wyinaty ye'edyi, jots ja soldadi winaagin figjkxtes jam
kajpjotp pen ejx'ejttip, jots ja t'atstukmadoodee ja teetywindsendeik ti jaty wyinaty te
tyufii. 12 Winets ja teetywindsendgijk ojts tningjkxti ja mejaa'dygjk jots ja tkajpxy'ajtti
kyijpxy kyajpxy; ojts yikxon ja maamyeei tmo'odi ja soldaditgjk, 13 jets ja thimaadyee:

—Jade'en mee mwa'ant jots ku koots, ixap mee wyinaty mma'ay, ku ja Jesus
pyabeijkpitaijk ojts yja'atti jots ja ojts t'atsmaatsti ja oo'kpi fiine'kx. 14 Jots gy ja windsen
ja wyinaty tjanijawi, eets ja mget nnagyajpxit jets ja ka' sa wya'ant, jots mee ka' ti peky
mdaja'adit.

15 Xjats ja soldaditejk t'axajidee ja meen, jots ja ojts jade'en tpadundi sa jaty ja wyinaty
te yik'ana'amdi. Jots jade'en ixyambaat tnimadya'akti ja israelit jaa'dyi.

Ku ja Jesus ttaguwa'aniyii'fi ja tunk ja pyabejkpitejk

16 Jgts jade'en fejkxtoe ja fiimaktu'ukpi jaa'dyi jam Galilea, ja nwindsen'ajtim
pyabgjkpitejk. Ja'ttes ja jam kojpkejxp midi ja wyinaty te tyukmadeyidi. 17 Jets ku ja
t'ejxpattoes ja nwindsen'ajtim Jesus, jots ojts ja hagyuxendya'agyidi, gy ja jam winaagindi
ke'em pen ja tkamibgjktip. 18 Winets ja nwindsen'ajtim Jests wingon wyingungjkxiyidi
jots ja fiimaajyidi yide'en:

—To ots mek'ajtin nyikmeey jots ots ja nyiktu'unt wan tsajpjetpyi jets wan tnaxwiifii.
19 Ningjkxtits ja jaa'y @y manaajx @y magajp jeots o xukpabejkpi'attit; myikngbattipts ja'
Dios Teety kajxp, Dios y'U'nk kejxp, jeots Dios y'Espiritu Santo kejxp, 20 jets yik'ixpeokti
jots tpadu'undit tuki'iyi ti jaty mee te ndani'ane'emy. Jots nimadowdi jots ku meets ejtp
nmegt'ity gy juuni xgew, kunim g nme'ent jadigojk. Jade'en ide'sn ja y'ejxi.

JA @GYAJPXY JA @MYADYA'AKY MIDI JA MARCOS YJAAY

Ku Juan Bautista kya'amaay abak etjotp

1yide'en yiknimadyak'okwaan ja egyajpxy ja emyadya'aky midi ja nwindsen'ajtim
Jesucristo yja'ajtpy, ja Dios U'nk. 2 Yide'en ja y'ejxi tyiyi to de'en ja Dios wyinaty ke'em
tnimaafi ja kyugajpxy Isafas, jots ja yide'en tjaadya'ant ja ayuujk ku ja Dios Teety ja
y'u'nk yide'en tnimaay:

Ngajxjawyeenip ots, u'nk, ngugajpxy tu'uk pen ngjkxp jawyeen kugajpxy'ajtpi,

ja'ats ja naxwii'fiit jaa'y tnejmip, jots wan ja tyiktewdi tyiktuuda'akti ja wyinmaa'ii, jots
mets ja m'ixpgjkin jade'en yikupokt.

3 Pg patyxi ja kugajpxy fiijkxy jawyeen abak etjotp jots myigu'uk ja tngjmit mek'ampy:

“Awejxidi Dios y'ixpgjkin, yiktewdi yiktuuda'akti mwinmaa'f yikxon.”

4]Ja Juandam ide'en jam jade'en memp abak etjotp jots jaa'y ja tyiknebety, yide'en ja

wya'afi jots ku ja jaa'y tuki'iyi tja'dyigeegyexti ja kya'eyjaa'y'ajtin jets wan tnebajtkexti,

kuts idg'en ja jade'en ttu'undit winets ja yikpojkpimaa'kxtit. 5 Mayjaa'y ide'sn ja jam

nimejniyip jots ja pyatmadeyi, mendip ja jaa'y jam pen tsinaadyip Jude'it etjotp, jots

nayide'en pen kugajp'ajtmidip Jerusalén; jade'en Juan ja mayjaa'y jam fiimifiyi mej

negjotp midi txeew'ajtp Jorddn, jets ja jam figbatti ku pyeky ja tkajpxnaxkexti.

6 Kameeyi pgjk wyet'ajtpy ide'en ja Juan wyinaty, jots po'ak ja tsum'aty; ja' ja te
fadyatsumyi jots mej mu' ja jam tnidseeni meet ja jiyujk pa'ak, ja' ja jam yjii'kxpy.
7Yide'en ide'en kya'amay mayjaa'y agujkp:

—]Ja gts ja jaa'y tu'uk ix'oojk xpamifi pgn mekta'aky yikutukp ja'agejxp ku kutujk
ja tmimifi mek'ampy, ka'ap ots ja nmi'abaaty jade'en sa yikutuky, nijuuni ets ja megt
nganamyibaat'atiyit. 8 Paty meets ixyam tiy janch ndyimdyukmadey, jots ku ets ja'ayi
te nnimif jots meets nee nduktanegbatt; jots ku de'en ja yja'att pen ets ide'en ndijpy
ix'oojk memp, jawaani @y ja tyunk ja ttu'unt kumi Espiritu Santo ja tyuktatekip ja jaa'y.

Ku ja Jests figbejty
9 Xjats ja Jesus winet et choe'nl Nazaret, jam kajpkejxp midi wyinaty Galile'it jaa'y
y'etjotp, jots ja fiijkxy nebajtpi mej negjotp midi txeew'ajtp Jorddn, ma Juan ja
yikngbajti. 10 Xjats ku ja pyidsiimy mej neejotp, winets ja ojts t'ixy ja tsajp jots ku ja
y'awa'ach, jots Espiritu Santo ja jade'en figida'agyi sam ja tsapak. 11 Xjats yikmadeoy ja
Dios Teety y'ayuujk jap tsajpjetpy, yide'en ja wya'af:
—@ts me n'u'nk'ajtpy; njanchegjkpy mets jots njanchtajotkujk'ajtpy mets.

Ku ja Jesus miku' gjts yjot'ijxyi
12Winets ja Espiritu Santo yikngjkxee jam abak etjotp, 13 jots ja Jests jam wixijkxysow
chinaay. Xjats ja miku' ja yikpojkpitunwa'afii, jets ja nijuuni tkamimadegy. Jam ide'en
ja chinaay ma ja may awa'afi jiyujk jam cheenidi, xjats ja ankilis ja pyudejkee.

Ku ja Jesus tpadejkiyii'fi ja tyunk

147gts ku ja Juan wyinaty te yikpiktakni jap puxejkjetpy, winets ja Jests chee'n jots ja
nijkxy Galile'it etjotp, ma ja tniga'amaay ja egyajpxy ja emyadya'aky, midi fiigajpxpy sa
Dios ja yjaa'y ttanitanit ja kyutujk. 15 Yide'en ja wyaan:

—Tenim inet ja xegw ja et yja'aty, wingomp ixyam ja Dios kyutujk midi ya tu'ump.
Yiktigatsti ja mdsinaa'yindi, ja'dyigeegyexti tuki'iyi ja mga'eyjaa'y'ajtindi, jets janch-
jawidi ja egyajpxy ja emyadya'aky.

Ku ja Jesus twagdsegy nimaktaxk ja ajkxmakpi

16 Jam ide'en mejpya'am midi txeew'ajtp Galilea, jam ja Jests wyinaty fiaxy ku ja
t'ejxpaajty namajtsk ja jaa'y, ja Simén jam wyinaty meet ja y'uch Andrés. Ajkxmaktip

ide'en ja tyunk'ajttip, xyuumy ja jam wyinaty fieewejtspajttip midi ja tya'ajkxmaktip.
17 Xjats Jesus ja tnimaay:

—Mada'akti, meet widettik ots jots nduknijawidit sudso jaa'y ja nitso'ok'ajtin tpaaty.

18 Ku ja jade'en yiknimaydi, winets ja jatyi tmajtstuttee ja xyuumy midi ja wyinaty
tya'ajkxmaktip, jots ja tpadsoo'ndee.

19 Jawaani ja Jesus ojts y@'sy xjats ja ojts t'ejxpaaty ja Jacobo, pen ja Zebedeo wyinaty
myajnk'ajtpy. Ja' jam wyinaty barkijotp t'adajkyidip ja xyuumy meet ja y'uch Juan.
20 Xjats ja tyaajxiyii'fi, wyaadsoow ja'; winets ja tyeety ja tunk ja ttukmidandes jam
barkijotp meet ja tyumbi, jets ja Jesus ja tmeestngjkxti.

Tu'uk ja yaa'dyejk pen ja miku' wyinaty te tyatekiyi

21 Xjats ja ojts yja'atti Capernaum, jam mej kajpkejxp; jots ku poo'kxin xeew tpaajty,
winet ja Jesus fiijkxy yik'ixpgjkpi jam israelit jaa'y chaptejkjotp. 22 Xjats ja jaa'y ja
jam fiigyumaap tjawidi, ku Jesus ja jade'en yik'ixpikyidi sam ja jaa'y pen ja mek kutujk
tmegt'ajtp, ka'ap ja jade'en yik'ixpikyidi sam ja kajpxwejpitgjk peon yik'ixpejktip jap
israelit jaa'y chaptejkjetpy. 23 Japts wyinaty tu'uk ja jaa'y tsaptejkjetpy pen wyinaty
ja miku' te tyatekiyi, ja' mek yide'en waan:

24 —;Mets Jesus, Nazaretit jaa'y, tiku og te xnimifi, sa ¢ xunwa'ail? ;Ja' mets to
xnimifi jots oo xyikudigeegyext? Wa'ats me n'ejxkapy peoni pen mets. Ka'axi me
mbegkmygadi, Dios jaa'yxi mets.

25 Xjats ja Jesus mek twingugajpxiyii'fi ja miku', jeots ja tnimaay:

—iAmeiii, kidi nugo mgajpxy, tsojk majtstu'ut ye jaa'y!

26 Xjats ja miku' mek'ampy tyikmibejpijky ja jaa'y, jots ja mek chabaay, winets ja pyid-
stimy. 27 Xjats ja mayjaa'y janchnigyumaap tja'wideg, jots ja xem yam fiadyiibyikyidi
ke'om, yide'en ja Nawya'afiidi:

—;Ti wenk ixpgjkin ya'at? ;Ti tunk ye jade'en tyumpy? {Janch mek kutujk tmeedi,
mimadojip paat ja miku' ye' ku ye t'ane'emy!

28 Xjats ja jaa'y ja tnimadoogexti peni niwine'en ja jam wyinaty chegnidi Galile'it
etjotp. Niduki'iyi ja tnija'wigyejxtee ku ja Jesus jade'en t'edyun ja jaa'y.

Ku ja Jesus tyikmekpijky ja Simén Pedro tyaakme'jt

29 Xjats ku ja Jesus pyidsiimy jam tsaptejkjotp, winets ja tmegtnijkxy ja Jacobo meet
ja Juan jam Simén tygjkwindum, ma ja wyinaty tmeetseeni ja y'uch Andrés. 30 Jamts
pamaa'y ja wyinaty tmegedidi, tyagkme'jt ja Simén wyinaty pejkip, mewa'afi jemba'am
ja yjanchpikyi; jets ja Jesds ja ttukmadowdi ku ja jade'en pyikyi. 31 Xjats ja Jesus
twingume'eniyii'il ja pamaa'y, jots ja ojts twejtsji'iky; ja'ayi ja jade'en ttuufi, winets ja
pya'am jatyi fiiwaajtsee; kuts ja jade'en yjajty, xjats ja te'exywgjk ja yikaajyidi nayjatyi ku
ja cheaiky.

Ku ja Jests tyikmekpijky ja maabyamaa'y
32 Waani y'ijty ku ja xgew yjejxy jots ku kyoodsifiaa, winet ja Jesus yiktanimiifi
ja mayjaa'y pen wyinaty pgjkidip, jots ja jaa'y pen wyinaty tmeet'ajttip ja miku';
33 niduki'iyi ja kajp jaa'y myendee tek'age'em ma ja Jests jam wyinaty. 34 Xjats ja may
tyiktsegjky ja pamaa'y pen wyinaty tigati pejkidip, ojts ja tyiktsokixy jets ja miku' ja
tyikpidsemgijxy midi ja jaa'y wyinaty myget'ajttip; jots ka'ap ja miku' ja tyikajpxy, kumi
fiija'wip ja' paty ja jade'en ttufi jets ja kyadamigajpxiyit jets ku ja Dios U'ngi.

Ku ja Jestis kya'amaay
35 Xjats ku yjepkyoots'ajty, jaakmefiim ja et wyinaty, winets ja Jesis myaabidi'jky
jots ja chee'il jam kajpjotp, Dios Teety ja wyinaty y'ajot'atwampy, paty ja fiijkxy abak
etjotp. 3¢ Xjats ja Simén choo'ndee ixaabyi meet ja myigu'uk, jots ja tpaatwa'andi ja
Jesus, 37 xjats ku ja tpattee winets ja tnimaadyoe:
—Mdum'ixaajyip jaa'y ixyam.
38 Winets ja fiimaajyidee:

—Wan tjaa'myindi abikyajp midi wingon tandip, jets ots jam nayide'en nniga'ama'aty
ja egyajpxy ja emyadya'aky; kumi ja' @ te nnimifi jets ets jade'en ndu'unt.

39 Xjats ja Jesus jade'en t'aye'sy ja kajp midi jam wyinaty Galile'it etjotp, jots ja
kya'amay jam tsaptejkjotp, jots ja nayide'en tyikpidsimy ja miku' midi ja jaa'y wyinaty
winaagin myeet'ajttip.

Ku ja Jests tyiktsegjky ja jaa'y pyu'uts

40 Xjats Jesus ja jaa'y tu'uk nimejnee pen wyinaty axee'kpim putsp, jots ja wyingux-
anaajyti, yide'en ja wyaafi:

—Moet'ajtpy mets ja mek'ajtin jots o xyiktso'okt, yiktsokts ets mdsojk'ajtingajxp.

41Xjats ja Jesus ja y'ayo'ejxi, jots ja tnixajiyii'f, yide'en ja tnimaay:

—Ndseky'ajtpy ets jots mdso'okt, tsokni.

42Ja'ayi ja jade'en wyaafi, xjats ja jaa'y ja pyu'uts jatyi fiiwaajtsiyee jets ja myekpijky,
mek mgjaaw ja fiayja'wiyee. 43 Winets ja Jesus ja pyagajxee, yikxon ja y'ukyik'ane'emy,
yide'en ja tnimaay:

44 —Madow, kidi jaa'y xukmadey, ka'ap pen sa xngjmit, nejkx jam teety wyindum jots
ja xuk'ext ku te mdse'sky, jots nay jam ide'en mdamiyoxp ja Dios ja jiyujk sa Moisés
jekyip tyikutuky, jade'en ja jaa'y tnijawidit jets ku me te mjanche'eky.

45 Xjats ja jaa'y fijkxy, jets ja tuki'iyi ttamimadyakijxy ja mayjaa'y sudso pu'uts ja
wyinaty te fiiwa'achiyi. Paty ja Jesus gy ma kya'ukajptejkini, jagam ja wyidity ma ja
et janch abak; jamts ja gy magama pen fiidseefii jets ja yikninijkxy.

2

Ku ja Jests tyikpidi'jky ja kexujxpi pakxujxpi

1 Ku wyinaty kawinaak xeew te fiajxni, xjats Jesus jadigojk kyajptejkiyii'al jam
Capernaum; jots jaa'y ja tnija'widee ku ja wyinaty te yja'aty jam tegjkjotp. 2 Xjats ja
mayjaa'y jatyi iamyujkideg, yikxon ja tejk yjanch'ujch, ka'ap ja y'uknibaajtini; jets ja
Jesus jam tniga'amay ja @gyajpxy ja emyadya'aky. 3 Winets ja jaa'y yja'ttee nimaktaxk
peon tkiyja'ttee tu'uk ja pamaa'y pen wyinaty kexujxp pakxujxp. * Xjats ja Jesus ja
tjpaatwa'andi, jots kumi nima kya'awa'adsi kumi tg ja mayjaa'y wyinaty t'awa'kta'tsnidi
ja tejk'aaw, winets ja tnitajtuttee ja tejk jots jut ja tyik'awatstee. Japts pamaa'y ja
tyikwinajktee megt ja myaabajt jap Jesus wyindujpy. 5 Xjats ku ja Jesus ojts t'ixy ja
jaa'y pen tyikmendee ja pamaa'y jets ku ja amuum yjanchjawiyi, winets ja pamaa'y ja
tnimaay:

—Nbojkpimee'kxpy mets u'nk.

¢ Jamts wyinaty ja kajpxwejpitgjk cheenidi pen wyinaty ttuk'ixpegjktip ja Moisés
kyutujk jam tsaptejkjotp, ja'ats yide'en winmaadyee: 7 “; Ti yo jaa'y jade'en kyuwa'anip,
sa yjaty? ;Tiku yo jade'en wya'afi? iKa'ap ide'en jade'en y'gyi! ;Pen ja peky ya
t'ukmaa'kxp, kidi Diosip tu'ugyi tmaa'kxp ja peky?” 8 Xjats ja Jesus fiija'wip ja wa'ats
ku ja jaa'y jade'en wyinaty wyinmaydi, winets ja tnimaay:

—; Tiku jade'en nicheky mwinmaydi?  ;Ja ti ne'egi jawaani jajtni, kuts ye pa'amjaa'y
nngjmit: “Mee'kxpy ots yo mbeky”, uk ku nngjmit: “Wa'kuki, pskmukni yo mmaabajt
jots nejkxni mdigam”? 10 ixyamnim meets inet x'uk'ext mabaat ots ide'en ja mek'ajtin
nmeet'aty ya naxwiifl jots @ nmaa'kxt ja peky.

Xjats ja tnimaay ja kexujxpi pakxujxpi:

11 —pidekni, wa'kukifii, wejtsje'ok yo mmaabajt jots mnejkxnit mdigam.

12 Xjats ja pamaa'y jatyi pyidi'jky; ojts ja myaabajt ja twejtsji'iky, jots ja jam cho'oni
mayjaa'yjotp. Paty ja jaa'y niduki'iyi fiigyumaap tja'wideg ku ja pamaa'y jade'en
mywekpijky, xjats ja Dios ja ttamgja'wideg, jots ja wyandee:

—Nima niwindinim jade'en nga'ijxyindi.

Ku ja Jesus tpawagy ja Levi

13 Waani y'ijty, winets jadigojk chee'fi ja Jesus jots ja fiijkxy jam mejy'age'em; jamts
jaa'y jayikxon yjanchnimii, jets ja jam tyik'ixpiky. 14 Xjats ku de'en ja ojts fiijkxy, winets
jat'ejxpaajty ja Levi, ja Alfeo y'u'nk, jam ja wyinaty cheeni ma ja ttukugubety ja jaa'y ja
pyikta'aky, xjats ja Jesus wyaaf jots ja Levi yiknimaay:

—Wan tjaa'myim jets ots n'ixpgjkin xpabgjkit.

Winets ja Levi jatyi tyanaagyukiyii'fi, jots ja Jesus ja tpanijkxy.

15 Xjats ja Jesus yikwaay migaabyi Levi tygjkwindum, winets ja yikugubajtpi yja't-
midee, meet jadu'ukpi jaa'y pen kyabadundip ja myigu'uk chinaa'yin, jets ja tu'ugyi
twinguwa'jtsidee ja kaabyajt meet ja Jesus jots ja pyabgjkpitejk; janch namay jajaa'y jam
wyinatyi pen ja Jesus pawidejtiyip. 16 Xjats ku ja kajpxwejpitejk jots ja fariseotejk jade'en
t'ejxtoo jots ku ja Jesus jam wyinaty tmegtkay tum ja ka'eyjaa'dyi, winets ja tnimaadyeoo
ja pyabgjkpidi:

—Jadits ku yo mwindsegn tmeetkay ye yikugubajtpidi jets yo ka'gyjaa'dyi?

17 Xjats ku Jesus ja jade'en tmadegy, winets ja wyaafi:

—Ka'ap ots nyiktaniguexy jots nbudekit peni pen janch wa'ats fiayja'winiyip,
ja'agejxp ku ja pyeky kapekyjawidi. Ja'ayi ja nbudekip peni pen fiadyapekyja'wiyidip ja
pyeky. Nayide'en gts idg'on njaty sam ja tseyibi kyanijkxy ma ja pamaa'y kya'ity. Jamyi
ja ja'ayi fiijkxy ma ja pa'amjaa'y jam.

Ku ja Jesus yiktiibyijky tigejxp ku ja kya'ayuu'atti

18 Tuk'ojk ide'en yjajty, ixam ide'en Juan Bautista pyabejkpitejk wyinaty y'amaay'atti
meet ja fariseotejk, ayuu'ajttip ja jam wyinaty, Dios ide'en ja jade'en wyindse'jkidip,
winets ja jaa'y winaagin tnimendeg ja Jestis ma ja wyinaty jots ja ttiibyekti, yide'en ja
tnimaadyoe:

—Jadits ku Juan pyabejkpitejk y'amaay'atti jets ja fariseotejk nayide'endi, ka'axi ja
kyaydi, jots sudso mets yo mbabgjkpitejk nayide'en kya'amaay'atti, sudso meets yjawi
amgujk jotkujk mgaydi? Ka'ap meets yjawi ti xkumay.

19Jade'en ja wyandeg, xjats ja Jesds yide'en y'adseoy:

—;Winaak ojkimts meets jade'en te x'uktani'ixy, winaak ojk meets jade'en te
x'uknijawi ku te'exiigaabyi te'exii'ukpi te y'uk'ayuu'atti ku ja jemyaa'y jam te yja'tni?
Ka'axi jade'en pen y'ayuu'aty, ka'ap jade'en pen te t'amaay'aty. 20 Jaanim ide'en tiy
yjanch'amaay'atti peni ku ja wyinaty te yiktawinwaadutnidi ja jemyaa'y, jam ja jade'en
kyaydi amgujk jotkujk jots ja jemyaa'y ja myidsep ja o'jkin jatyi tyuk'angjkxiyi. ;Pents
jade'en kidi yjotmay'eeky? ;Sudso de'en jotkujk ngaa'yint n'uujkint? Pe nayide'enxi
ots idg'an yo nbabgjkpitgjk yam xjawidi ku njaakyam'aty.

21’Ka'axi pen wyetpach tta'agiyi jemwyet midi tyimyjemiim; ku ja jade'en yiktu'unt,
jots kumi mujkpi ja jemwyet, jots ja tjaaktyimgyee'tsni ja wetpach, jaaktyimyiwenip ja
kyoots'ajtin ja'. 22 Jots nayide'en ka' y'ayi jots yikpikta'akt ja vino jap po'dukjetpy midi
namii'kxfiim; ku ja jade'en ndu'unint, takee'tsipts ja po' jets jade'en nugo wyindigay,
windigeepy ja po' jots nayide'en ja vino. Paty ja vino midi namii'kxfiim nda'ada'amyin
ja jembyo'ak, jets jade'en nimidi kyawindige'sty.

Ku ja Jests pyabgjkpitejk poo'kxin xeew et y'ariindejtes

23 Tuk'ojk ide'en yjajty ku poo'kxin xeew wyinaty tg tpaaty, winet et ja Jesus ja
pyabeijkpitejk tmegtnajxy jam kamjotp ma ariingam jam wyinaty; jam ide'en ja wyinaty
faxti ku ja pyabejkpitejk ttejpinaxwa'ktee ja ariindeem. 24 Xjats ku ja fariseotgjk ja ojts
jade'en y'ijxyidi jeots ku ja jade'en y'adg'ststi, winet ja Jesus jatyi yiknimaay:

—iEjx yo mbabgjkpitgjk! ;Tiku ye jade'en y'ade'etsti, tiku ariin ye ttejti, kumi ka'ap
jade'en kyutukyi jots yo jade'en y'ade'ststit ku poo'kxin xeew?

25 Winets ja Jesus y'adseay, jots ja wyaafi:

—Nugo meets mjanchkajpxy. Te meets ja neky xja'ixy midi wamp jots ku ja David
yide'en y'adiijch meet ja myigu'uk ku yuu ja pyaajtides, ku ja wyinaty niti kya'ijtxyidi.
26 Winets ja figjkxtee jap tsaptejkjetpy ma ja Abiatar jap wyinaty tyeetywindsen'aty,

japts ja t'amideey ja tsapkaaky midi ja Dios yja'ajtpy jap wyinaty. Ja'ats ja ojts tkaydi
midi ka'ap kyutukyi jots nugo jaa'y ja tka'adyit. ;Jets tiku de'en ja jade'en y'adiijch peni
ka'adam ja jade'en kyutukyi? ;Tiku myigu'uk ja nayide'en ttukaay ja tsapkaaky, peni
jade'endam ja kyutukyi jets ja ja'ayi tka'adyit pen teety'ajttip?

27 Nayi waan ja Jesus yide'en:

—]Ja'aggjxp ja poo'kxin xeew yikpiktaajky jets ja jaa'y yikpudekit, kidi ja'ajip poo'kxin
xgeow yiktanibiktaajkiyii'fi jeots jaa'y niti kyidyimdyu'undit. 28 Ngudanaapy ets ja
naxwii'fit jaa'y, jots ots wamp ti paat'ajtip kapaat'ajtip yiktu'unt ku poo'kxin xegw.

3

Jajaa'y pen wyinaty ja kye' jadi'ifii teetsnip

1Xjats ja Jesus jadigojk tyegjkiyii'fi jam tsaptejkjotp ma yaa'dyejk ja tu'uk tpaajty, midi
wyinaty tuktamajii kexujxp. 2Jets jaJesds jam a'ejxuky y'ity, ja' jajaa'y y'ejxwandip peni
y'ukyiktsgkpy ide'en ja jaa'y ku poo'kxin xeew, winets ja jatyi tni'egnidit. 3 Xjats ja Jesus
tnimaay ja yaa'dyejk pen ja kye' wyinaty xujxp:

—Pide'sk jots ixe ngjkx mdani kuk'ajy.

4Xjats ja Jesus ttiibyijky ja jaa'y pen ja jam wyinaty a'ejxujkiyidip, yide'en ja tnimaay:

—;Midi'ibi ixyam kutuky, ku jaa'y n'edyu'unint, uk ku jaa'y nga'edyu'unint?
(nyiknitsoojkimp ja jaa'y, uk nyik'oo'kimp ku poo'kxin xeew, midi'ibi gy?

Xjats ja jaa'y amefii y'etti, nipen sa kyawa'afi. 5 Winets ja Jesus ja twin'ejxji'jky
ambgjkin'ampy, jeots fiyjotmay'oo'kni de'en ja Jesus y'ejxji'jky, ja'agejxp ku ja jaa'y
niwine'en tkaja'gyukidi. Jots ja tnimaay ja jaa'y midi wyinaty kexujxp:

—Xajtow.

Xjats ja xyajtiiy, jots ja kye' ja mek tyaafi, ojts ja che'gky. ¢ Winets yeo'spyidsemdes
ja fariseotgjkti, jots tminagyajpxidi ja Herodes myigu'uk, ja' ja kyajpxy'ajttes sudso
t'ukyik'ooktit ja Jesus.

Jamayjaa'y pen jam wyinatyi mejy'age'om

7 Xjats ja Jesus cheg'n, jots ja pyabeijkpitejk ja ojts tmeetnijkxy jam mejy'age'om,
winets mayjaa'y ja pyangjkxidee pen jam wyinaty Galilea kugajp'ajttip. & Xjats ku
mayjaa'y ja ojts tnimadowdi jots ku ja Jesus jade'en tjanch'edyuii ja jaa'y, winets jam
gy pen jaa'y myendeg, pembi tsoo'ndip jam Jude'it etjotp, pembi Jerusaléngit kajpjotp,
pembi Idume'it etjotp, pgmbi tsoo'ndip wingon ma ja mej nge midi txeew'ajtp Jordan,
pembi tsoo'ndip jam Tiro etjotp, jots pembi tsoo'ndip jam Sidén etjotp, jade'en ja
mayjaa'y ja jam fiimejniyge. °Ja'agejxp ja Jesus ojts t'ane'emy ja pyabeijkpiteijk jots ja
jam tyik'awejxtit tu'uk ja barki, jots mayjaa'y ja kya'adejmukiyit. 10 Kumi tg ja wyinaty
kawinaak tyiktse'sky ja jaa'y, tum jam ja pamaa'y wyinaty te naxkida'aktija' fitkgjxp jets
jacho'okti. 11]gts ku ja Jests maamyiku' y'ejxpaadyiyi midi ja mayjaa'y jam myeet'ajttip
y'am yjotp, jatyi ja wyinguxaniyi jets ja fi'mxyi:

—Dios U'nk mets.

12 Xjats ja mek tnejmi jots ja ka'ap ttukmado'odit ja mayjaa'y jets ku ja Dios U'ngi.

Ku ja Jesus twiwijch ja jaa'y nimakmajtsk pen ja wyinaty kyudanaabyi'atwampy

13 Xjats ja Jesus pyategk1y11 n kOka@JXp, ma Ja jaaly ja twaadsegy peni pen ide'en ja
ke'em chgjkpy, winets ja jam fiimejniyeo ja jaa'y pen ja wyinaty te twaadszy 14 Jots
ja nimakmajtsk twiwijch pen ja ejtp myegtwidetwampy, jots pen tniga'ama'adyip ja
egyajpxy ja emyadya'aky; 15 xjats ja tkutujkmeey jots ja tyiktso'oktit ja pamaa'y, jets
ja miku! ja tyikpidse'emdit midi ja jaa'y winaagin myeet'ajttip. Jade'en tyajky ja kutujk.
16 Nimakmajtsk ide'en ja jaa'y jam wyinatyi: jam ja Simén wyinaty pen nayide'en yiktejp
Pedro; 17 jots nay jam ja Jacobo wyinatyi meet ja y'uch Juan, ja Zebedeo y'una'jk midi
xobajtes Boanerges, ja' ide'on tyijpy midi mek mek ja jaa'y myigajpxtip ejxim ja anaaw
pyijy, ka'ap ide'en che'egidi; 18 Nay jam ja jaa'y wyinatyi midi txeew'ajttip Andrés,
Felipe, Bartolomé, Mateo, Tomads, Jacobo ja Alfeo y'u'nk, Tadeo, jots ja Simén midi

tsoo'mp canaangit jaa'y y'etjotp, 1°jots nay jam jaJudas Iscariote wyinatymi midi tkeyajk
jaJesus.

Ku ja Jesus yiknimaay jets ku miku' mygk'ajtin ja tyiktuujni

Xjats ku ja Jestus wyimbijty kojpkejxp, winets pyabgjkpitejk ja tmeetejkiyii'fi
tajkjotpy, 20jots ja jaa'y yikxon hamyujkidi jadigojk, nigidibaat ja Jesus y'ukaafiidi mget
ja pyabgikpiteijk. 21 Xjats ku ja Jesus myigu'uk fimadojiyee jots ku ja jam wyinaty, winets
ja filmejni jots ja yiktsoonwa'afii kumi jade'en ja wyinaty wyinmaydi jets ku mye'ety ja
Jesus.

22 Nayi to ja kajpxwejpitgjk wyinaty myeemidi jam pen tsoo'ndip Jerusalén, xjats ja
wya'andi:

—Miku' windsen ye jaa'y myeet'ajtpy, ja Beelzebu, ja' yo tyamej paty ye myayi jots
yo tyikpidsimy myimiku' midi ye jaa'y jadu'uk myeet'ajttip.

23 Xjats ja Jesus twaadseay ja jaa'y, jets ja ttukwinjawiwya'afi tu'uk ja madya'aky, paty
ja wya'afi:

—Sudso ndejint miku' ke'em fiankpyidsemiyit aguwanikejxp? 24 Jots nayide'en ku
tu'uk kajp nawya'kxyi, jots ja tsep ttundi age'emyi, ka'ap ja kajp jeky y'ity, jatyi ja jaa'y
jadi'ifii fankyixyidi; 25 nayide'en yjaty ku jaa'y fiachiigyidi ni'u'nk ni'una'jk, ka'ap ja
jeky chgenidi. 26 Jgts ku miku' ke'em nafiibide'egiyit, te de'en ja wyinaty kyawindiy,
fankyudiggjyip ide'en ja wyinaty ke'em.

27°Nipen midsep jap jadi'ifi kyateki jap jotmek jaa'y tyekjetpy, kunim ja tkeweendit
tpakweendit; winetnimts ja tpekejxidit ja pyikta'aky. ;Ti sudso ets ye jaa'y jeexyip ja
miku' ndukmajtstu'uty kuk ets ja miku' windsen jawyeen te ngamimada'aky?

28 Janch meets idg'on nnejmi, jets ku ja jaa'y ja pyeky tuki'iyi yikmee'kxy, tuki'iyi
yikmaa'kxkixy ja ka'efiigajpxy ja ka'enimadya'aky; 29 ja' nijuuni kyayikpojkpimaa'kxp
peni pen tka'shigajpxp tka'efiimadyakp ja Espiritu Santo, ejtp ja pyeky ja tmi'ity.

30 Ja'agejxp ja Jesus jade'en wyaafi ku ja wyinaty jade'en te yiktijy jots ku miku' ja
tmeedi, jots Espiritu Santo tkamegt'aty.

Ja Jesus tyaak jots ja y'uch

31 Waani y'ijty, xjats ja Jests y'uch yja'ttee meet ja tyaak, jots ja jap tek'agi'py
wya'k'gyidi, japts ja tnankwyaadsojidee ja Jests. 32 Winets Jesus ja jaa'y fiimaajyee pon
ja jap wyinaty wingon windsinaajyip, yide'en ja wyandee:

—1txap ja mdaak y'awijxy tek'agi'py meet ja m'uch, mets myik'ixaapy.

33 Xjats ja tnimaay:

—;Pon ots ide'on xuktaak'ajttip, jots pen ets ide'en xuk'uch'ajttip?

34 Winets ja twin'ejxji'jky ja mayjaa'y, jots ja tnimaay:

—Yo' ots ide'en ndaak'ajtpy, jeots ye' ets ide'en n'uch'ajtpy pen ets ya wingon
xwindsinaadyip. 3°Ja' ets ide'en n'uchip, jets ja' ets ide'en ndaagip peni pen tpadundip
sa ja Dios chojkin.

4

Ku ja Jestis tmadyakpaaty ja jag'y midi nejkx neppi

1Xjats ja Jesus jadigojk yik'ixpejktejkiyii'fi jam mejpya'am ma ja jaa'y ja ojts fiimifiiyi
may'ampy, jots ja jam fanimukpajtides. Ku de'en ja jade'en janch namaydi, winets ja
Jesus tygjkiyii'fi jam barkijotp midi wyinaty negjotp, jamts ja y'ixaajky jots ja mayjaa'y
jam neg adsayjotp tyandee. 2Jamts ja tyik'ixpijky jade'en, may ja ejxpajtin madya'aky
ja jam tnigajpxy, yide'en ide'en ja tnimaay ja mayjaa'y ku ja jam yik'ixpijky:

3 —@yim ide'gn xmado'odit: Tu'uk ide'en jaa'y chee'fl ariin wejpi. 4Jets ku de'en ja
ojts twejwidity ja tyemt, winet ja temt waani fiaxkidaajky jam tuu'ba'am, ja'ats ja joon
jam fimeen jots ja wa'ats tpeemujkijxy. > Nayide'en ja temt jam waani fiaxkidakmee
tsaajotp ma ja naajx gy kya'ity; xjats ja ariindemt jam janch tsojk myujxy, kumi ka'ap ja
naajx wyinaty myajpxyi. ¢Jets ku ja xee'an myiif, winets ja tyiijch, ja'agejxp ide'en ja

jade'en yjajty ku y'aats ajawi kya'ity. 7 Nayi naxkidaajk ja temt jam kujp agujkp; jamts
ja yjanchni'aa'mbejty ku ja kujp yikxon yondee jets ja jade'en kyatoemiyii'ii. 8 Nayi
naxkidaajk ja temt jam efaxjotp. Ojts ja yikxon yefi, yikxon ja jam yjanchteemiyii'fi
midi'ibi ee'pxmajk ja pyajkwimbejt tu'ukpi temt, midi'ibi tugi'pxy pajkiyii'fi, jets
midi'ibi mage'pxy, jade'en ja ariindemt pyajkpeity.

9 Xjats ku ja Jesus jade'en myadyakijxy, winets ja tnimaay ja mayjaa'y:

—iPeni pen ja'gyukiwyampy, wan tja'gyuki!

Tigejxp ide'en ja Jesus ejxpajtin madya'akyejxp ja y'ixpejkin tyaky

10 Xjats ku ja mayjaa'y choo'ndi, jots ja Jests jam tyaaf, winets ja tyikteedi ja
namakmajtsk pyabeijkpitejk, jets nay ja pyabgjkpitejk pen ja jam wyinaty myeet'ajtpy,
ja' ja fiijawiwyandip ti dg'en ja madya'aky jade'en tyijpy, sudso ja yikja'gyuki. 1! Xjats
Jesus ja fiimaajyideg:

—Meets nugo myiktukmadoop ja' midi ka'ap y'ijty yiknijawi peni sa ja Dios kyutujk
y'ejxi tyiyi midi ja tyanitanaapy ja yjaa'y; jots pen ets ngutujk xkababejkidip ka'ap ja
jade'en tiy yiktukmadowdi, ejxpajtin madya'akyejxp ja yiktukmadowdi; 12 jets ja jade'en
kyawinmaa'nbyaattit ku ja ti tjaniwinmayidi, ka'ap ja tmadoogukidit peni sa jaty ja
yjayikngjmidi, paty ide'en ja jade'en yjatti ku ots ja ke'em xkajanchjawidi, ke'om ide'on
fadyufiidi paty ja pyeky kyayikmaa'kxtit.

Ku ja Jesus tnigajpxy sudso de'en yikja'gyukit ku jaa'y neppi fiijkxy

13 Winetnimts ja wyaafi:

—;Ka'ap xja'gyukidi yo ejxpajtin madya'aky, sudsomts meets ja xjanchja'gyuki-
gyoxt jadu'uk ja ejxpajtin madya'aky? 4 Pgn ja ariindemt twejp, jade'en ide'en ja
n'ukpiktggjkint ejxim ja jaa'y midi ja egyajpxy ja emyadya'aky tkajpxwa'kxp. 15 Jots
winaagin jaa'y Jade endi ejxim ja temt midi naxkidaajk jam tuu'ba'am: y amldOOdUJkt}p
ja' ja egyajpxy ja emyadya'aky, jots ku ja jade'en tmadowdi, winets ja miku' ja jatyi
niminidi jots ja pyegkxyidi jaegyajpxy ja gmyadya' aky midi ja wyinaty te y'ukj ot®k1y1d1
16 Nayide'en ja jaa'y winaagin n'ukpiktagjkma'ant ejxim ja temt midi naxkidaajk jam
tsaajotp: pyatmadoodip ja' ja egyajpxy ja emyadya'aky fiixyondakni, jets kumi ka'ap ja
tmimek'etti, 17 jade'en ja yjatti ejxim ja ariin y'aats ajawi kya'ityin; ka'ap ja jeky tmi'etti
ja'agejxp ku ja tku'ayo'ombaadidi ja egyajpxy ja emyadya'aky, winets ja tmajtstu'utti,
ka'ap ja tu'ugyi tpadundi. 18 Nayide'en jaa'y winaagin yjatti ejxim ja temt midi jam
yikwgj kujp agujkp: yjapatmadoodip ja' ja egyajpxy ja emyadya'aky, 19 jots ja' ja ne'egi
tyajotigeadyip ja pyikta'aktyi ja jujky'ajtindi midi ya naxwiif, ja' mejtejkidip jots ja
tyikudigey ja egyajpxy ja emyadya'aky, jeots ja jaa'y tkayikwingaxe'sktit ja Dios kyajpxy.
20 Ja jaa'y nayide'en winaagindi pen tpatmadoodip ja egyajpxy ja emyadya'aky jots ja
yjotekiyidi, winets ja tyikwingaxe'skti jade'en ejxim ja temt midi yikwejp jam efiaxjotp.
Winaagin ja jaa'y jade'endi ejxim ja temt midi tyeem tyikwimbejtp may, midi'ibi
ee'pxmajk pajkiyii'ii, midi'ibi tugi'pxy jeots midi'ibi mage'pxy.

Niti jadi'ini kyatafi, kuwafiim ja tyimyiknijawi

21 Nayide'en pyabagjkpitejk ja tnimaay:

—;Tija' ndejint jaj wya'ail jots ja yiknijupt jap kajuun patki'py, uk jets ja yikpikta'akt
jap maabajt patki'py? Ka'ap ja jade'en pen tyiktufi, kejxp ja yikpikta'aky, jamts ja yjajy.
22Tj yjawi ka'ukyikpatp ku ti yjayu'uch'ity, ti tunk uk ti winmaa'fi yjawi ka'ukyiknija'wip
ku ti yik'amaa'tsk'aty. 23 Jamxi mdatskti, tamadowdi yikxon.

24 Nayide'en pyabejkpiteijk ja tnimaay:

—@yim xpatmado'odit yo ixpejkin midi myiktukmadoodip. Nayide'en meets ja
wijy'ajtin myikmo'ot peni sa meets ja jaa'y xukniweji ja Dios y'ixpejkin; jots mjaak-
tyimfiijawip meets ja jawaani pg xmadoopxi meets yam ke'em. 25 Jaaktyimyikmeopy
ja wijy'ajtin ja' pen ja'gyukip; jets pen kaja'gyukip, jaaktyimyikpekejxip tuki'iyi ja' ja
wyijy'ajtin.

Ku yiknimadyaajky ja temt midi mujxp jets midi yomp

26 Nayide'en pyabagjkpitejk ja tnimaay:

—]Jade'en idg'en ja Dios kyutujk midi ja tyanitanaapy ja yjaa'y, jade'en idg'en ja
n'ukpiktaajkint sa ja jaa'y yjatyin ku tyemt ja twejy naxjotp; 27 mya'ay ja koots pyidi'iky
ja jopy, najxpts ide'gn ja xeew tsuu jade'en, mujxp ja temt jap, yomp ide'en ja jap,
jots ja jaa'y ka'ap tnijawi tiggjxp ide'en ja jade'en yjaty. 28 Jots kumi ja naajx ide'sn
ja jade'en fiamyayi ke'em nanktyeembidsegjmiyip; ku jawyeen pyidsimy ja ariindeky,
jotsnim ja kyojki, jetsnim ja tyeembajtni; 29 kuts ja myijay, winets ja jaa'y choondi jets
ja twejxwa'andi, kumi tg ja ariin wejxk'aats tpaaty.

Ku ja Jestis tmadyakpaaty ja mortas temt

30 Nayide'en ja Jesus tnimaay ja pyabgjkpitejk:

—Ti ja Dios kyutujk meet ndami'ejxi'int midi ja tyanitanaapy ja yjaa'y, ti ixpejkin
ti madya'aky ja ndamimado'owint? 3! Jade'en ide'en ja n'ukpiktaajkint ejxim ja mortas
temt midi yikwejp jam naxjotp. Ka'ap jadu'uk ujtspajk te ya naxwiiii midi janch mutsk sa
ja mej mortas teemdin; 32 jgts ku ja yikwijy, janch yikxon ja yef, wyinajxkijxpy ja tuki'iyi
ja ujts midi yikjagyajp jap kemyjetpy, yikxon ja janch mej y'awaji y'axeefi, japts ja joon
patki'py y'aptso'okti.

Tigajxp ku Jesis xumi jade'en tyik'ixpiky ja jaa'y ejxpajtin madya'akygjxp
33 May ja Jesus ja jaa'y jade'en ejxpajtin madya'akyejxp tyik'ixpijky ku ja tnanky'ix-
pojkeo ja egyajpxy ja emyadya'aky, jade'efii paat ja y'ijty tmadya'aky mabaat ja ke'em
tnajtsjawi ja jaa'y tnimadowdi. 34Jets ejtp ide'en ja Jesus jade'en tyik'ixpijky ja jaa'y
ejxpajtin madya'akyejxp, jeots tyukmadeepy pyabejkpitejk ja wa'ats peni ti de'en ja
jade'en tyijpy.

Ku ja Jestis tyikngjxy ja mek poj, jots ku ja tyik'amekiyii' ja mejy

35 Xjats ku kyoodsiyii'fl ja et nay ja'abi xeew, winets ja tnimaay pyabgjkpitajk:

—iWan tjaa'myindi jaduktamaji'ampy jam n@zba'gm!

36 Xjats ja Jade en tminawya'kxideo ja mayJaa y, jots ja jap barkg@tpy tyiktsoo'ndeg
ja Jesus mayim ja jap wyinaty, ojts ablkbyarki ja pyadseertiidi, ja' ja ojts tmegtnagjkxti.
37 Xjats ja poj jam Janch mek myiif, jots janeg mek'ampy y ad@tspmaxwa iky, yikxon j ja
yjanchtojmji'jky jets ja kom nege tyejkiyii'ii jam barkijotp, ujtsnip ja wyinaty. 38 Jamts ja
Jesus wyinaty mya'ay barki ix'am, to ja jam wyinaty fiagyukeyiyi; winets pyabgjkpitajk
ja ojts yuxyi, jets ja ojts fiii'mxyi:

—iWindsen! ;Kidi mdse'egi ku nngjee'kxin uk ku n'oo'kin?

39 Xjats ja Jesus pyidi'jky jots ja mek twingugajpxiyii'ii ja poj; jeots yide'en ja mejy
tnimaay:

—iMimadook ets et, kidi m'adi'ich!

Winets ja mejy jatyi y'amekiyii'f jots ja tu'ugyi tyaari.

40Xjats ja tnimaay pyabejkpitejk:

—Jadits ku mdse'egidi, tigejxp ku o xkajanchjawidi?

41 Winets ja yjanche'jkidee, yide'en ja ke'om fiawyajnidee:

—iPeonimts ide'en ya'at ndejint, sudso poj sudso mejy yo myimadeyi!

5

Ja Gadarit jaa'y pen wyinaty ja miku' te tyatekiyi

1 Xjats ja ttaye'efiajxtee ja nee, jots ja yja'ttes jam neeba'am ma de'en ja naajx
wyinaty txeew'aty Gadara. 2 Xjats ku ja Jests ye'epyidsiimy jam barkijotp, winets jaa'y
ja tu'uk fiimejnee midi jam wyinaty tsoo'mp jam kami santijotp ma ja oo'kpi faxekidi,
miku' ja wyinaty myeet'ajtpy. 3Jam ide'en ja wyinaty tyimchinaadyakni ma ja oo'kpi
naxekidi, jots ka'ap ide'en ja pen pujx kadeen y'uktagixojtsiniyi y'uktabakxojtsiniyi.
4 Kumi to ja wyinaty kawinaak ojk jade'en yjayiktuf, xjats ja jatyi ttapoti, jadi'iii ja
pu'xk tanuki, ejtp ide'eon ja jade'en txumitufl jeots ja jade'en nipen kyamayi. 5 Ejtp

ide'on ja xyumiwidity xinaxy tsunaxy, jam ja kojpkejxp jam ja kami santijotp muum
chabaawidity, jeots tsaa ja jam ke'em yjanchnadyuktatsaachiyi. © Xjats ku ja jagamyi
t'ejxpaajty ja Jesus, winets ja ojts putyi tninijkxy jots ja twinguxanaay, 7 yide'en ja
mgk'ampy tnimaay:

—Jesus, Dios U'nk, ti @ xanimemp, sa @ xunwa'an? Njanchminuu'kxakpy tun may'ajt
Dios kejxpit, kidi & xyik'ayo'ombaaty.

8Ja' ide'on ja jade'en kyuwa'aniyii'fi kumi yide'en Jesus ja wyinaty te fiii'mxyi:

—iMiku', majtstu'ut ye jaa'y!

9 Xjats ja Jesus wyangojmeg:

—;Ti me mxeow?

Winets ja miku' y'adseey jam jaa'y y'am yjotp, jots ja wyaafi:

—Legién e nxeew, ja'agejxp ku @@ nnamayi.

10 Yikxon ide'en ja tjanchminuu'kxa'jky ja Jesus, jots ide'en kyayikajxpidse'emt jam
naxjotp ma ja wyinaty chegeni. 11Jgts kumi jamdam magyuch wyinaty tyimyjee'kxwide-
jtmidi jam kojpk wingon, 2 xjats ja miku' fiuu'kxaktee, jots ja wyandee:

—Tanigajxk gets yo kuch; wan egts jam tteki.

13 Xjats ja Jesus tyajky ja tiy'ajtin, yikjajt ide'en ja jade'en, winets ja miku' tmajtstuttee
ja jaa'y, jets kuch ja tnimajtskojmidi, ja' ja tyatejkidee. Namajtsk milin ide'en ja
kuch jam wyinaty tyanidi, ja'ats ke'em nanktyejmidee jap jaa' jutjetpy jots ja neejetpy
tyimfaxkidakteg, japts ja Negjes'kxkextes.

14 Xjats ja jaa'y ojts kyakexti pen jam wyinaty kuch'ejxtip, jots ja t'atsnimadya'ak-
wa'andi jam mgj kajpjotp, jots nayide'en jam kamjotp. Winets ja jaa'y myendee, jots ja
t'ejxwa'andi tnijawiwya'andi ti de'en wyinaty te tyuii. 15]Ja Jesus ide'en ja fiimendeg,
winets ja ojts t'ejxti ja jaa'y pen wyinaty t'ukmeet'ajtp ja miku' jots ku ja jam chinaaii
wet xgow, to ja yikxon